
EIGHTH LEGISLATIVE ASSEMBLY OF MIZORAM
(FIRST SESSION)

LIST OF BUSINESS

FOR THIRD SITTING ON THURSDAY, THE 20tr DECEMBER,
2018
(Time 10:30 A.M. to 1:00 P.M. and 2:00 P.M. to 4:00 P.M.)

OBITUARY
Pu ZORAMTHANGA, Hon’ble Chief Minister to make
obituary references on the demise of the following
dignitaries :

1) Pu Atal Bihari Vajpayee, Former Prime Minister of

India.

2) Pu Chawngzuala, Former Member of Legislative
Assembly.

3) Pu S. Laldingliana, Member of Seventh Legislative
Assembly.

ELECTION OF DEPUTY SPEAKER
Members to elect Deputy Speaker.

DISCUSSION ON MOTION OF THANKS
Discussion on Motion of Thanks on the Address of the
Governor (to be concluded).

S.R. ZOKHUMA
Commissioner & Secretary

SPEAKER : LALPAN an thinlunga finna a pek a, chu mi hna bei
peih tura thinlung taka phur sarh apiang chu a ko va. Exodus 36:2

Vawiin hian obituary, sunna hun kan hmang dawn a. Kan hriat angin ram
hruaitu ropui tak tak Pu Atal Bihari Vajpayee, India Prime Minister lo ni tawh leh
Pu Chawngzuala, MLA lo ni tawh te; tin Pu S.Laldingliana, MLA lo ni tawh te
sunna hun kan hmang dawn a. Vawikhatah an pathum hian la mai ila a that ka ring
a. Tunah kan sunna leh anmahni chanchin sawi turin House Leader zahawmtak

Pu Zoramthanga i lo sawm ang.

Pu ZORAMTHANGA, CHIEF MINISTER : Pu Speaker, ka lawm e.
Vawiinah hian obituary-ah mi pawimawh tak tak pathum kan sun tur te hi, thil

pawimawh tak tak kan ram in a tawn te zinga uihawm, kan hriat reng tur te an ni a.

A hmasa berin kan Prime Minister zahawmtak ni thin Pu Atal Bihari
Vajpayee a ni a. Tin, chuloah chuan Pu Chawngzuala, kan MLA lo ni tawh thin a ni

a, Pu S.Laldingliana a ni bawk a. An chanchinte hi heti hian han sawi ila.

Pakhatnaah Pu Atal Bihari Vajpayee hi Prime Minister lo ni tawh a ni a.
August Ni 16, 2018 tlai lam dar 5:05 ah kal (kidney) lam that lohna avangin kum 93
mi niin AIIMS, New Delhi-ah a boral a. Pu Atal Bihari Vajpayee hi Pu Krishna
Bihari Vajpayee leh Pi Krishna Devi te fa niin 25™ December, 1924-ah Gwalior,
British India ( now Madhya Pradesh) khuaah a lo piang a, unau pianpui mipa
pathum leh hmeichhia pathum a nei a, Pu Vajpayee hian nupui a nei lova, fanu
(adopted daughter) a nei a ni. Pu Vajpayee hian Gwalior khua atangin zirna bul a tan
a. Victoria College (now Laxmi Bai College) Gwalior, Madhya Pradesh-ah kal
thinin, heng subject Hindi, English leh Sanskrit-ah te hian a graduate a, distinction-
ah a pass vek a ni. M.A. (Pol. Sc) hi Dayanand Anglo Vedic (D.A.V) College,
Kanpur (UP) atangin a zo bawk a ni. Pu Vajpayee hian zirlai a nih lai atangin a phak
ang tawkin ram leh hnam tan a inhmang thin a. India zalenna sualtute zing ami
pawimawh tak a ni. 1942 Quit India Movement lai khan a unaupa nen an man a, ni
23 vel lai an hreng a ni. Amah hi politics lam mithiam a nih bakah thusawi thiam leh
ziakmi ropui tak a ni a. Hla (Poem) leh lekhabu pawh engemaw zat a ziak nghe

nghe a ni.

Lok Sabha-ah hian vawi 10 lai thlantlin a ni. Lok Sabha-ah hian 2", 4
5"_ah hian Bharatiya Jana Sangh (BJS) Party atanga thlantlin a ni a. 6" leh 7" Lok
Sabha-ah hian Janata Party atanga thlantlin a ni leh a, 10", 11", 12", 13" leh 14"

Lok Sabha-ah hian Bharatiya Janata Party atanga thlantlin a ni leh bawk a ni. Lok
Sabha lamah a lan loh chhung 1962-1967, 1986-1991 chhung hian Rajya Sabha
lamah a lo thu thung a ni.

Pu Vajpayee hian Prime Minister nihna vawithum (a zawn ni lovin) a chelh
a. A vawikhatna chu 11" Lok Sabha, 1996, 16™ — 31% May (16 days). A vawihnihna
atan 12™ Lok Sabha, 1998 — 1999 (13 months). A vawithumna 13™ Lok Sabha,
October 1999 — May 2004 thleng a chelh a. Prime Minister a nih chhung hian India
ram tana thil chhinchhiah tlak tam tak tihhlawhtlin a nei a. Chung zinga pahnih
chauh han tarlang ila. Kum 1998 khan Pokhran-ah Nuclear a test a, hei vang hian
US leh a thurualpui ram ten ensanin an hrek nghal a. He nuclear hlawhtling taka a
enchhin atang hian India chu khawvelin sorkar chak, ralthuam hlauhawm nei, super
power zingah an chhiar phah ta a. He mi avang hian khawvelin hruaitu ropui a nihna

an hriat chian phah leh zual a ni.

India leh Pakistan chu Bus Yatra-a inkalpawhna February 1999-ah siam a ni
a. India atanga bus service hmasa berah Pakistan khawpui Lahore panin Pu
Vajpayee chu passenger chuannaah chuangin a zin nghe nghe a ni. Hemi hnuah
Pakistan-in ram pahnihte inkara inlaichinna thutiam a hlen theih tak loh avanga in
tan, Kargil War-ah a kaihhruaina hnuaiah India chuan hnehna a chang bawk a ni.
Mizoram tana hmasawnna ruhrel tam tak a hun laiin thawh a ni a. Lengpui Airport

hi ni 12.12.1998 khan Prime Minister a nih laiin hawn a ni a.

Ni 12.12.1998 khan Prime Minister a nih laiin hawn a ni a, ni 22 May, 1999-
ah Mizoram rawn zinin Non-Lapsable Central Pool of Resources (NLCPR) atangin
pawisa thahnem tak Mizoram tan a pe nghe nghe a ni a (a hun lai chuan Peace

Bonus tia sawi hial a ni).

Hun eng emaw chen AIIMS damdawiin New Delhi-a kal (kidney) leh lung
lam natna leh natna dang dangin a tlakbuak avanga enkawl a nih mek laiin 16"
August 2018 tlai lam dar 5:05 khan chatuan ram min lo pansan ta a ni. Mizoram
sorkar pawhin 17" August hian amah sun nan sorkar pisa leh zirna in zawng

zawngte kharin chawlh a puang a ni.

Hemiah hian ka sawi belh duh chu Prime Minister Vajpayee hi a mimal tak
pawhin kan inkawmngeih ve ti ila, a ral khat deuh na a, an office-ah 1990 chho vel
khan kan leng fo thin a. Chutah chuan mi fiamthu thiam tak a ni a. A bula awm a

nuam a, fiamthu a thawh a, kan nui ham ham thin a, a lawmawm pawh ka ti a. Tin,

pakhat ka sawi leh duh chu, Kargil War-ah hian Chief Minister-te Conference pui
leh midang central Minister-te pawh tam tak awm khan Kargil War chungchang
thuah beihna a tawk nasa em em a. Chief Minister dangte leh midang khan,
“Engatinge India sorkar hi an muhil em ni? Engatinge Pakistan sipaite hian border
an rawn kan a, hetiang taka bu an rawn khuar theih? In inteligence-te an muhil em
ni?” an ti a, an bei nasa mai a. A chhan ngaihna vak kha an hre si lo a, ka han chhan
ve a, “Hetiang border kan hi chu a awl lutuk. Kei pawh kum 20 underground-ah ka
awm, sipaite kut insuiha an ding tlar chhuak vek a nih loh chuan zan khaw thim
karah kan kan a. Lehlamah duh chuan trench an va lai a, an inkhuar a ni mai. A awl
lutuk, kei pawhin ka kan tam lutuk, Division telin an venah pawh” ka ti a. Midang
khan min chhan ngaihna an hriat vak bik loh avangin Vajpayee hi a lawm khawp
mai a. Chumi tum chu a mimal tak pawhin lawmthu kan hnenah an sawi nasa

khawp mai.

Engpawhnise, mi uiawm, parliamentarin tha ber an thlante zinga tel a ni a.
Chuvangin, India ramin Prime Minister lo ni tawh Vajpayee kan chan hi kan chan
ropui em em a. A uiawm tak takin ka hria a. Hla phuah a thiam a, thu a thiam a,
Parliament-a thu a han sawi reng reng hian mi hian ngaihthlak an chak a ni.
Parliamentarian ropui, heti khawpa MP, Rajya Sabha leh Lok Sabha-a ni zat zat mai
hi chu pa ropui chu a tling a ni. Chuvangin kan chan ropui, ramin kan sun a, mimal

tak pawhin ka ui a. ka sun a ni tih ka han sawi duh a ni.

Aw le, Pu Speaker, a pahnihnaa kan sun leh tur Pu Chawngzuala hi chu
mimal tak zet zeta kan thian a ni a. 23" August, 2018 tlai lam dar 5:00-ah kum 80

mi niin a chenna in, Mission Vengah a boral a.

Pu Chawngzuala hi Upa Chawngzika leh Pi Thangnghilhlovi fa pahnihna
niin 10™ October, 1938-ah Mission Veng, Aizawlah a piang a. An unau hi paruk niin
mipa pali leh hmeichhia pahnih an ni. Kum 14" January, 1988-ah Pi Zothansiami,
Upa Hranghleia, East Lungdar fanu nen inneiin fapa pahnih leh tu pathum an nei.
Zirna lamah chuan IA a zo a. 1966-ah MNF underground a zawm a. Kum 20 lai chu
ramhnuaia awmin ram tan a thawk a ni. A underground chhung hian MNF party-ah
President leh Vice President nihnate chelhin sorkara Minister nihna te a chelh ve

tawh a ni.

1987 inthlan First Mizoram State Legislative Assembly-ah MNF ticket-in
Aizawl South II Constituency atangin thlan tlin a ni a. Pu Laldenga sorkarah khan

Planning Board Vice Chairman a ni. A hnuah Congress a lo sorkar leh pawhin

MIFCO Chairman a ni bawk a. Pu Chawngzuala hian a that lai hun zawng zawng

chu ram tan a hmang zo a ni.

27t December, 2000 zana a mu tur chu dar 11:00 velah stroke avangin a
pangkhing a zeng thut a, chuta tang chuan pawn chhuak thei lovin in lamah enkawl
zui a ni ta a. Kum 18 chhung zet natnain a tlakbuak chhung hian vawi khatmah a
phun lo va, Pathianah a lawm reng thin a ni. Pathiana lawm reng thin mi a nih

avangin a chhung leh khat tan pawh a thlamuanpuiawm em em thin a ni.

A damloh chhung hian damdawi inah pawh a lut zauh zauh a. 29" April,
2018 khan Synod Hospital, Durtlangah a lut a, 23" June-ah a chhuak leh a. Mahse,

oxygen ngai rengin a awm ta a ni.

23" August, 2018 pawh hian chawhma chu sitting room-ah a thu chhuak a,
chawhnu lamah a thaw a hah deuh avangin khum lamah a mu a. Tlai chaw ei fel zeta
Greenwood Hospital lama luh tum an ni a. Mahse, chaw ei laiin a buai thut a, tlai

lam dar 5:00-ah a rawng a bawl thin Lalpa hnenah min chawlhsan ta a ni.

Pu Chawngzuala hi a bik takin keini kum 20 underground ho kan nih
avangin a mizia te, a duhawmna te, a tlawmngaihna te sawi dawn ila sawi tur kan
ngah khawp mai. Mi tuar chhel a ni a, a tawng tlem bawk si a. A nauten an sawi thin
chu, “Kan pu hi chu a han damloh meuh chuan a tui hal leh hal loh pawh hi dawp
chhuah a ngai a ni” an ti thin a. Khati khawpa mi tuar chhel, mi dangdai a ni a. Kan
ui em em a, tawng tlem e ti loin lehlamah fiamthu thiam tak a ni a. Kawm a nuam a,
a bula awmin kan hlim thei. Chuvangin, vawiinah kan ramin kan ui ang bawkin a

mimal tak pawhin hei chen lo awm khawm kan nih avangin a uiawm ka ti a ni.

Pu Speaker, a pathumnaah chuan Pu S. Laldingliana chanchin han sawi leh
ila. Pu S. Laldingliana, MLA hi 31 Nov, 2018 zing lam dar 6:45-ah cancer natna in
kum 64 mi niin a boral a. Pu Dinga hi Pu S. Lalchungnunga leh Pi Dohmingthangi te
fa pasarih zinga a upa ber dawttu a ni. Ni 21.6.1954-ah Theiriatah a lo piang a, an
unau hi mipa 3 leh hmeichhe 4 an ni. 1979 January ni 10-ah Pi Lilypari Sailo,

d/o Pu Vanlalropuia Sailo, Mission Vengthlang nen an innei a, fapa 1 chauh an nei.

Zirna lamah chuan Matric hi Christian High School, Serkawn atangin a zo a.
PUC chu Union Christian College, Barapani atangin a zo a. St. Anthony’s College,
Shillong-ah B.A a zir zawh hnu in Delhi University atangin M.A Political Science a
zo leh a. Lehkha a zir chhungin Student Union-ah te pawh hian a inhmang nasa hle

thin a ni. Hnanthial College dintu te zingah tel ve in hun rei vaklo chu a thawk ve a.

Kum 1982-ah Lunglei Govt. College-ah Lecturer in a lut leh a, he hna hi 2008

politics-a a zuan luh thlengin a thawk a ni.

Pu S. Laldingliana hi theih ang tawkin khawtlang leh kohhran ah a inhmang
a, YMA President te ni in MLA a tlin hnu pawhin thlan laih a bansan chuang hauh
lo a. 2008 tawp lamah a eizawnna Govt. College-a Lecturer hna leh sub-headquarter
YMA President a nihna chu a bansan a. Hemi kum vek hian politics-ah lutin
Congress Party a zawm a, 2008 MLA inthlanah Congress ticket-in Lunglei ‘S’
Constituency atangin thlantlin a ni a. Parliamentary Secretary ni in, Health & Family
Welfare, Trade & Commerce, Sports & Youth Services Department-ah te Minister a

pui thin a ni.

Kum 2013 inthlanah a bial ngai atangin Congress ticket-in thlan nawn leh a
ni a, Lunglei District High Power Committee-ah Chairman ni in he hna hi a thih
thlengin a chelh a ni. 2014 Nov-ah chawkawng cancer a ni tih hmuhchhuah a ni a,
Mumbai TATA Cancer Hospital pan nghalin a natna te enkawl a ni a. Hun eng
emaw chen chu rawn tha chho leh in a bial te pawh a tlawh leh thei a.
Amaherawhchu 2018, Nov a lo thlen chuan a natna te lo zual zelin 1*' Nov atangin
oxygen nena puih a lo ngai ta a, Nov ni 3 zinglam dar 6:45 khan rawng a bawl thin

Lalpa hnenah a chawl ta a ni.

Pu S. Dinga hi kan hre theuh a, mi viawm tak a ni a, kohhran-ah nen,
society-ah nen, politics-ah nen Mizoram-in kan chhuan theih tur te zinga mithiam,
ama mimal nihna pawh mitluangtlam a ni a. Chuvangin a uiawm kan ti tak tak a, a
bik takin term hmasa, House hmasaa a thian te tan phei chuan a uiawm zual ngawt
ang a. Khatih laia House-a thu ve lo keini ho tan pawh a uiawm tak tak a. Chuvangin
Pu Speaker, vawiina Obituary atana mi 3 min boral san ta te chanchin kan han sawi
hi he House hian kan ui a, mimal in kan ui bawk a. Ram tan, India tan, Mizoram tan

channa ropui tak an ni tih ka rawn sawi a ni e. Ka lawm e.

SPEAKER : Sawi tur dang an la awm em? Pu Lalduhoma, member

zahawmtak i lo sawm ang.

PU LALDUHOMA : Pu Speaker, ka lawm e. Pu Vajpayee hi hmaichhana
ka hmuh ve hmasakna ber chu Morarji Desai-a sorkar hnuaia Foreign Affairs
Minister a nih lai kha a ni a. Chutih lai chuan National Police Academy, Hyderabad-
ah kan training a, tah chuan khuallian in a lo kal a, a thusawi kan ngaithla a, kan nui

dur dur a. Amah hi orator ropui, Parliamentarian, vantlang chunglam a ni a.

Vawikhat chu tuna kan House Leader zahawmtak nen hian a inah kan leng dun nghe
nghe a, fiamthu a duhzia te pawh kan hria a, kan nui kan nui a ni. Ani hi a damlaia a
tangkai ang bawkin a thih hnuah pawh thu tam tak la sawi zui chi, la tangkai zui zel

chi a ni a. Ram tan a hlu in a uiawm em em a ni.

Tin, Pu Chawngzuala hi kan ngaihthlak tak ang khan mi huaisen tak, mi
tuarchhel tak a ni a. Bawksawpa a awm tawh hnu ah pawh telephone hmanga
thurawn te min rawn pe ve tawk tawk thintu a ni a. Mimal tak pawhin uiawm ka ti a,

kan ram tan pawh anni ang kan han chan leh thin hi channa ropui tak a ni.

Tin, Pu S. Laldingliana hi helai ah hian Pu Speaker, kum 5 chhung kan lo
awm ho tawh a, mi tlawmngai a ni a, a nungchang a mawi a. Mi huat zawng sawi
ngailo chi a ni a, a nungchang hi a mawi em em a ni. A chak vak tawh loh hnu khan
vawikhat chu thlawhnaah a inentir tur nen kan chuang dun a, ka lainat hle mai a.

Tihian a tawp a tawp ah chuan min lo kalsan ta a.

Heng vawiina kan chan tak te hi India ram tan te, kan ram tan te channa
ropui tak a ni a. An kalsan tak an chhungkua te Pathian thlamuannain awmpui zel

turin duhsakna ka hlan e. Ka lawm e.
SPEAKER : Pu Zodintluanga.

PU ZODINTLUANGA : Pu Speaker, ka lawm e. Vawiinah kan ram
hruaitu zahawm tak tak te sunna hun kan han nei mai hi pawi ka ti a. A hmasa ber ah
chuan Pu S. Laldingliana, a chanchin tlangpui chu kan House Leader khan a rawn
sawi tawh a. Amah hi a mimal taka ka hriat a ni a, naupang te kan nih lai atanga min
kaihruaitu a ni a, keini ang rual ho chuan Lungleiah khan Pu S. Laldingliana hrelo hi
an awm ka ring lova. Lunglei hmangaihtu leh Lunglei tana a theihna zawng zawng
senga, Lunglei lam hmasawnna tur atana engkim huam chi a ni a. Pawl hrang
hrangah, Lunglei Tennis Association-ah te President a ni a. Tin, LDSA kan ti a,
Lunglei District pumpuia sport zawng zawng khaikhawmnaah President a lo ni tawh
thin a. Tin, sub-headquarters YMA-ah te Lunglei tana mi tangkai tak a ni a, a
theihna zawng zawngin Lunglei in hma a sawnna tur a nih chuan a tlan chhe ngai lo

ani.

Pu Speaker, kum 2008-a sorkar thar a lo pian khan Pu S. Laldingliana nen
hian Department-te enkawl dunin ani hi Parliamentary Secretary niin kan thawk dun
a. Kan sorkara kan thawh dunnah pawh hian a thiamna leh a finna te kan ram tan a

hmang nasa em em a, a vei thin a, vawiina kan ramin hmasawnna tam tak a neih te

pawh hi ama remhriatna leh ama thawhrah hi a ni ve tih hi vawiinah ka rawn sawi
duh a. Natna avanga harsatna tam tak a tawh lai pawhin kan ramin hma a sawnna tur
atana a hriat ang te theihtawp leh huaisen takin a la rawn sawi thin a. Hetiang mi
ropui kan ram leh a bik takin Lunglei-in kan chan hi a pawi ka ti a, a kalsan tak a

nupui fanau te Pathianin awmpui zel turin duhsakna ka hlan bawk a ni.

Tin, Pu Speaker, Pu Chawngzuala hi keini ang chuan political career-ah te a
mimalin kan hre ve pha lo a, amaherawhchu, Lunglei lam/chhim lamin kan hriat dan
chu remna leh muanna kan lo neih takah khan Mizorama MNF-in Mizoram pum
MNF Party an rawn din chhoh khan chhim lamah MNF Party Unit te dinin a tul
zawng zawng buaipuitu a ni a. Chhim lam chuan amah hi kan hmelhriat pawl tak a
ni a, a mimal takin helaia kan Minister hlui Pu Mathana hian a chanchin hi kan
bulah a sawi thin a, an lo inzui nasa thin hle a, pa thusawi thiam tak, mi rilru sanghet
tak mi, ram hmangaih tak mi a nih thute leh ram tana a hun hlu zawng zawng a
hman thin thu te kan bulah a sawi thin a. Hetiang mi ropui, kan ram hmangaihtu kan
han chan ta te hi vawiinah kan ramin chan ropui kan ti a, a kalsan tak a nupui fanau

te Pathianin malsawmin awmpui zel se tih hi ka duhsakna a ni e. Ka lawm e.
SPEAKER : Member zahawmtak Pu B.D. Chakma i lo sawm ang.

Dr. B.D. CHAKMA : Pu Speaker, ka lawm e. Kan House Leader zahawm
tak Chief Minister-in Pu Chawngzuala leh Pu S. Laldingliana chungchang a sawi
tawh a, chuvangin kei chuan Pu A.B. Vajpayee chungchangah obituary tawitein ka

rawn siam a, chu chu ka han chhiar lawk ang e.

Sub-comment ka siam a ni. Pu Speaker, “No one can win over death, it is
inevitable. The only way to get over is by seeing it as a life completed, instead of a

life interrupted”.

Pu Speaker, Shri Atal Bihari Vajpayeeji, a pride of India was born on 25"
December, 1924 and breathed his last on 16M August, 2018 at the age of 93. He was
an Indian politician who served as the Prime Minister of India. He retired from his

active politics in 2009 due to health issues.

Atal Bihari Vajpayeeji didn’t have material treasures in life but touched the
lives of many. He believed in the idea that “No act can be greater than serving the
humanity”. Vajpayeeji was a member of Indian Parliament who served for over four

decades, having been elected to Lok Sabha ten times and twice to Rajya Sabha.

During his tenure as the Prime Minister, India carried out the Pokhran-II nuclear
tests in 1998.

Pu Speaker, he was a writer, politician and a poet who authored several prose
and poetry. National Integration (1961), New Dimensions of India’s Foreign Policy
(1979), Gathbhandhan ki Rajneeti, Decisive Days (1999), India’s Perspectives on
ASEAN and the Asia Pacific Region (2003) to name a few. His achievement

inspired everyone to work better and to make a dent wherever it can.

Atal Bihari Vajpayeeji was honored Padma Vibhusan in 1992 and was
conferred India’s highest civilian honour Bharat Ratna in 2015. He was also
conferred with Lokmanya Tilak Award in 1994 and also Outstanding
Parliamentarian Award in 1994. Vajpayeeji tried to improve the diplomatic relations
with Pakistan, who travelled to Lahore by Bus to meet the then prime Minister of
Pakistan Shri Nawar Sharif.

In 2014, The Administration of Narendra Modi declared Vajpayeeji’s
birthday which was on 25™ December would be marked as Good Governance Day.
India reacted to Vajpayeeji’s death with grief and thousands of tributes poured from
throughout the globe. A seven-day State mourning was announced by the Central

Government throughout India.

Pu Speaker, it is indeed a fact that he was resourceful, optimistic and creative
apart from politics and a writer, He was vigorous and healthy, a complete human
being, concerned about other human beings who were no longer as vigorous and not

quite as healthy as they used to be.

Pu Speaker, Vajpayeeji, the departed leader was the first to offer civilian
planes, Airbuses to Afghanistan when it was in crisis. He is termed by the Prime
Minister of Bangladesh, Sheikh Hasina as the most famous sons of India. He was an

exceptional orator and a leader with great sense of humour.

Shri Vajpayee rightly commanded great respect around the world. He will be
remembered as a politician who made a major personal contribution to the hriendly

relations and privileged strategic partnership between several countries.

Shri Vajpayeeji was a visionary leader and an ardent defender of democracy.
He is regarded as the most intellectual and statesman. He served the great country of

India with humility and honesty, who was loved and respected by millions of people

across the world. He shaped the politics based on reason than superstitions. He
professed a politics based on certain essential things for a human to realize its

potential. Pu Speaker, thank you.

SPEAKER : Pu K Pachhunga, Lunglei South bialtu member

zahawmtak i lo sawm ang.

PU K. PACHHUNGA : Pu Speaker leh kan House Leader zahawmtak
leh House member te, Pu S Laldingliana hi kum 1996-ah Lunglei Govt. College-ah
kan inhmu a. Hun rei tak kan thawk dun a, a bula awm a nuam a, amah hi mi fel tak
a ni. Chutihlaichuan amah hi a academician em em bawk a. Tin, a flexible a,
khawtlangah te, sport-ah te a inhmang a. Lunglei tan a uihawm em em a,
contribution hi a ngah em em a ni. A bikin Lunglei South mipui te chuan kan ui em
em a. A dam loh chhung te khan Lunglei South mipuite pawhin a bial chhunga a
party mi lo te pawhin kan ui a. Mimal tak pawhin vawi tam ka tlawh thin a.
Vawiinah hian Mizoram leh Lunglei District tan pawh channa ropui tak a niin ka
hria. Tin, Pu Speaker, hetia politics-a kan awm hnu hian bial khatah kan ding dun a,
a mihring lam tak chuan football khel, football inchuh ang kan ni a. Mahse, mi tam
tak te ngaihdan chuan politician-te hi party hrana kan han din hian engemaw ti viau
turah an ngai a, mahse a ni lo a. Ram tana inpe kan ni a, duh thuhmun kan ni a.
Chuvang chuan a mimal tak pawhin ka ui a, chutihlaichuan a damloh tlema a
changkan lai te khan a inah ka leng a, tahchuan thil tam tak min hrilh a. Mizoram
hmasawnna tur te, Lunglei district hmasawnna tur te, a hmabak leh a ngaih
pawimawhte min hrilh a, min duhsak em em a, chuvangchuan mimal tak pawhin ka
ui tak zet zet a. Tin, a bial tana hna tam tak a thawh te, a thawh zawh loh te,
chhunzawm ngai te theihtawpin kan sorkar, kan leader zahawmtak kaihhruaina
hnuaiah hian kan thawh pawh ka ring a. Chutihlaichuan, a kalsan tak a nupui fanau
te leh a tu leh fate kan tawrhpui tak zet a, kan ui takzet a ni tih kha Lunglei South

mipui aiawh ka nihna angin ka rawn sawi ve a ni e. Ka lawm e.

SPEAKER : Aw le, sawi duh dang pawh in awm mai thei a

amaherawhchu, kan sawi vek seng chuang lo ang a, Pu Tawnluia i lo sawm ang.

PU TAWNLUIA : Pu Speaker, vawiinah mi pawimawh leh ropui tak tak
te sunna hun kan neihah hian a hmasa bera kan sawi duh chu Pu AB Vajpayee,
Prime Minister tuna lo boral ta hi Pu Denga ho khan vawi tamtak kan hmu a, ka zui
ve a. Tin, mipuite zara kan sorkarah khan Home Minister te kan ni a. Bru hel ten

kan mite an kidnap kha kidnap kan tawn hmasak ber a ni a, a hautak khawp mai a.

Chung thu chu an lo hre ve a. Tichuan a tawpah chuan kohhran hruaitu te leh min
puitu dangte nen kan la chhuak a, tumah nunna chan lo in kan hruai haw thei a.
Chutah chuan Prime Minister office atangin, ‘Prime Minister-in a be duh che,” min
rawn ti a. Pu Vajpayee chuan ‘chhan chhuah ngaite nungdamin tumah hloh lovin in
chhanchhuak tih ka lo hria a, a lawmawm e, tiin lawmpuina thu min rawn hrilh ve
a, ka lawm hle a. Tin, Mizoram a lo zin khan ‘Minister on call’-in ka awm a,
vawihnih vawithum kan thut fal deuh hlekah ti ti tam tak sawi lo chungin Mizoram a
ngaih pawimawhna te a sawi thin a. Tin, Police modernisation hi National Council
meeting-ah Chief Secretary nen kan kal tumin Chief Minister aiawhin kan tel ve a.
Chutah chuan Prime Minister chuan ‘crore 2000-in kuminah bul kan tan ang’ a ti a.
Ani pawhin khami kha in lo bawhzui em tiin a ngaihpawimawh thu a sawi a ni.

Chutiang chuan mimal takin kan inhre ve ti ila, kan lo in contact ve thin a.

Vawiina a awm ta lo hi ram tan a uihawm em em a ni tih kan hria a. Tin,
Parliamentarian tha tak a ni tih kan hria a, thusawi thiam, fiamthu thiam a nihna te,
leadership quality tha tak a neihna te kan hmu a. India ramin hetiang mi duhawm a
chan hi, vawiinah House-a kan sun hi kan tih tur diktak ni pawhin ka hria a. A

uithawm ka ti a ni.

A dawt leha kan sawi duh chu Pu Chawngzuala, MLA lo ni tawh thin he
House-ah pawh tha taka lo tel ve tawh chungchang hi a ni a. Kan ngaihthlak tawh
ang khan kan hnam in zalenna a sual a, ramhnuai a kum sawmhnih (20) kan thang
chhung khan kan hruaitu pawimawh leh min vap lumtu zing ami a ni a. Party lamah
pawh party President te, Vice President te lo ni tawh a ni a. Chutiangin ramhnuaia

Mizoram sorkarah pawh khan Health Minister a ni thin a ni.

Chutiang chuan mi pawimawh tak a niin remna hnua kan lo haw pawhin kan
ngaihthlak tawh ang khan party lamah mi pawimawh tak, Lunglei te pawh kha a bik
takin Pu Denga’n a tirh phei dawna thu a chah lai pawh ka hre ve a, tha takin a va
awp a, a lawmawm tak zet a. Tichuan amah hi Mizoram sorkarah pawh khan MLA a
nih mai bakah khan Planning Vice Chairman te pawh a lo ni a. Tin, a thih dawn
thleng khan MNF party-ah hian Adviser hna a chelh a, mi fiamthu thiam leh fiamthu

duh em em, a bula awm nuam tak a ni a.

Vawiinah amah a awm ta lo hi a uihawm Kka ti a. A boral hma karkhat velah
khan ka va tlawh a. Chutah chuan a lo harh ni tak a ni a, a thu a, kan inkawm a,
inthlan te kha a hnai tawh a. ‘Khawnge candidate kan set ang e, lo chhinchhiah

rawh,’ a ti a. Bial tinah khan tha nia a hriat kha a sawi a. Chutiang khawp chuan

awmhmunah pawh khan a lo ngaihtuah a. Kan hotuten nomination an han siam tak
tak pawh khan khata a sawi kha mi tam zawk chu an tel a. Awmhmun atang pawh
khan ram leh hnam rawngbawl tura ngaihtuahna a hman nasatzia kha a lang hlein ka
hria a. A boral ni tak hian hmun danga ka kal lai a nih avangin a vuinaah ka tel ve
thei lova. A hnuah erawh chuan ka han ral ve a. Vawiinah hetianga House-a amah

sunna thu sawi a ni hi ka lawm em em a ni.

Tin, Pu S. Dinga hi kan ngaihthlak tawh ang khan keini chu hetah House-ah
kan thutloh laiin helaiah phur tak leh thatho taka, fel taka bial aiawh leh Zoram
aiawha hnathawk thin a ni tih kan hria a. Vawiinah hian a uihawmin a chhungte kan

tuarpui em em tlang a ni tih kha kan hria a.

Tichuan heng mi pathum (3) te vawiinah House-ah hetianga sunna hun tha
tak kan nei hi kan tih tur niin an zavai hian Mizoram mai bakah India ram tan pawh

uihawm tak tak te an ni tih kha Pu Speaker, ka sawi duh a ni. Ka lawm e.
SPEAKER : Dr. R. Lalthangliana i lo sawm ang.

Dr. R. LALTHANGLIANA : Pu Speaker, ka lawm e. Hun kan
hmang rei tawh viau na a, ka thianpa ngawih ngawih bik a nihna avang hian Pu S.
Laldingliana chanchin tawite hi sawi ka duh a. A viak hi a tha hle mai a. Serkawn
Christian High School ah hian inkawmngeih em em mai kan ni a, batch khat (1) kan
ni a. Kum li (4) kan kalho tawh a. Lehkha thiamthei tak mai, ngaihtuahna amah anga
chak hi kan nei tam lo hlein ka ring a. Tin, mi kawm thiam, nelawm a ni a. Kum eng

emaw zat lo inzui hrep tawh kan nih avang hian a uihawm hi ka ti takzet a.

Kan ngaihthlak tawh ang khan Lunglei District tan a ngaihtuahna a seng nasa
a. Helai House-ah hian kum nga (5) kha kan han thuho hman a. Tin, politics-a a luh
dawn pawh hian a rilru hi a lai angreng khawp hian ka hria a. Engemaw, politics-a
tlema firfiak deuh hleka party feeling na lutuk ang zawnga kut han thlakna ang chi
pawh hi a neilo hlein ka hria a. Hei hi kei mimal tak pawha ka tluk loh leh

entawntlakna lai riau niin ka hria a.

Sub-Headquarters Lunglei-ah President in hun rei tak a awm a, chumi hnuah
chuan MLA kha niin a rawn tling kha a ni a. Vawiinah hian a uihawm takzet a ni tih
hi ka sawi duh a. Tin, college-ah kan thawhpui (hmun danga thawk mah ni ila) a lo
ni bawk a. Lunglei Govt. College pawhin an ui hle tih ka sawi duh a. A natna hi ni
e, a tthbaiawm hle mai a. Hun rei tak an enkawl a kan hria a. A thih dawn tep (ti mai

ila) khan ka kal a, inthlan puan hma deuh khan. Ka rin ai daih khan mi kha a la be

peih a. A thusawi ka hriat reng chu, ‘theihtawpin tan in la zel ang a, duhsakna kan
hlan che u a ni,” tih tawngkam te kha a hmang a, a lawmawm ka ti takzet a. Hetiang
mi uihawm tak mai kan chan hi ram anga kan channa a nih rualin Lunglei District

tan pawh channa a tlingin ka hria a, ka rawn tarlang duh a ni.

Tin, kan Prime Minister hi ka sawi lawk duh chu kan sorkar hmasa, MNF
sorkar kum sawm (10) kan sorkar chhung khan state dangin an hmuh ve meuh loh,
kan Chief Minister, tuna kan neih lai mek hmalakna ropui tak avangte pawh a niin
ka ring a. Kan sorkar hlim khan Prime Minister a ni a, a hnu reilote ah khan
peace bonus min petu kha niin ka hria a, ka sawi sual lovang chu maw,
vaibelchhe 180 zet min petu kha a ni a, hei hi Mizoram tan chuan
chhinchhiah tlak tak niin ka hria a. Khatih hunlai tak mai kan han sorkar
hlima vaibelchhe 180 lai kan han hmu kha chu a ropui ka ti a, sawi loh

theih loh niin ka hria a.

Tin, India hmar chhak state hi khatih hunlai kan Prime Minister khan
a ngaipawimawh hle mai a. North East Education Minister hote leh North East
Rural Development Minister hoten tum hnih tum thum kan dawr a. Kan
dawrnaa thil pahnih ka sawi duh chu - pakhatnaah chuan SSA kan tih fo thin
hi a Prime Minister-na hnuai ami a ni a. A tawp lamah khan a matching
share lamah khan harsatna lian tak kan tawk a. Za a sawmsarih leh panga
central sorkar-in, za a sawmhnih leh panga state sorkar-in tih kha an han
tum a. Khatihlai khan nasa takin kan nawr a, vawiin thleng hian 90/10 kan
ti a, central sorkarin za a sawmkua tum sakin hmar chhak bikah za a sawm
chiah kan la kalpui thei hi anni ho min tanpuina nasa tak vang a ni. Hmar
chhak state bikah chauh hei hi a ni tih hi sawi loh theih loh niin ka hria a.
Tin, SSA kaltlanga India ram in hmasawnna hrang hrang kan neih te sawi

tur tam tak a awm ka ring a ni.

Tin, MNF sorkar hlim 1998 kum tawp lam a lo ni a, 1999 chho vel
khan India sorkar khan harsatna rural development bikah, mirethei te
inhlawhna tur ang chi Employment Insurance Scheme kan ti a, mihring tam
dan bithliahin, state mihring tlem chuan an hmu tlem ang a, mihring tam
chuan an hmu tam ang tih ang kha tehfungah a rawn hmang a, kha kha tha
kan ti lo hle mai a, nasa takin kan do let a. Amaherawhchu, khang kan han

thlen te pawh kha ngaipawimawhin a bik taka India hmar chhak state bika

rural development mihring tlemna bik sia kan chanvo te kan chan theihnan

ani hian nasa takin min tanpui a ni tih hi sawi a thain ka hria a ni.

Pu Chawngzuala hi remna leh muanna awm hnua Lunglei District-a
Sub-Headquarter kan neih hlima sawlai min rawn ngaihsaktu bik deuh kha a
ni a, kan pute helamah an buai a. Sub-Headquarters lamah kan hotu hmasa a
lo nihna laiah kan ui hle a ni tih ka tarlang duh a ni. Heng mi pathum te
hi Pathian thlamuanna, awmpuina, kaihhruaina an chhungte tan kan dil sak a,

ka ui thu karawn tarlang ve a ni. Ka lawm e.

SPEAKER : Member zahawmtak Pu Lawmawma Tochhawng i

lo sawm ang.

PU LAWMAWMA TOCHHAWNG : Pu Speaker, vawiina kan sun
mi pathum Pu Chawngzuala te, Pu A.P. Vajpayee te leh Pu S.Laldingliana te
chungchangah hian, midang chanchin kha chu kan ngaithla tawh a, a bik
takin Pu S. Laldingliana hi Lunglei ‘E’ kan bial chhung ami a nih avangin a
chanchin ka rawn sawi dawn a, midang kha chu kan ngaithla tawh tho va, ka

sawi ve lo vang a.

Sawi tak ang khan ani hi Lunglei ‘E’ bial chhung Chanmari-a cheng a
ni a. A thatlai hun zawng zawng hi Lunglei thalai te tan a hmang ral tih
theih a ni. Sport-ah a hnung kan zui tang tang thin a, YMA-ah kan zui a. A
in hman theihna zawng zawngah an veng chhung tan ani emaw, ram pum tan
a ni emaw, hun harsa leh khirh kan tawn lai te, Lunglei District-in
hmasawnna tur atana beih a tulna laiah pawh thalai te min ti pumkhat a,
hma a hruai a, min ho thintu a ni a. Tin, a tih tawhah hlawhtlin tum tlat
thin mi a ni, hun harsa leh khirh pawh tawn tlang mi a ni. A lehkha zir
laiin Delhi University-ah pawh hnam tam tak te zingah, thalai tam tak, zirlai
tam tak te zingah zirlai pawl hruaitu zuk ni phak a ni ve a, a chhuanawm
hlein ka hria a. A sawi fo thin ka rilrua cham reng chu- Pu Laldenga jail-a
atan laia va tlawhtu tlemte zing ami niin Bible a va pe a ni. Hnam rilru pu,
Mizo rilru pu tak a ni tih a lang chiang a, Lunglei tana mi thahnemngai
tawp a ni. Ka hmuh hnuhnun ber chuan Kristian Hospital, Serkawn-ah ani a,
a tawng hriat a har tawh hle a, chumi tuma a thusawi ka hriatreng chu
‘wish you all the best’ tih kha a ni a, ka bengah hian a la cham reng a ni.
Vawiinah amah sunna hun kan han nei hi engemaw zawng chuan a

lungchhiat thlak a, mimal tak pawhin ka tuar hle a ni. Lunglei ‘E’ bial leh

Lunglei tan a bikin rampum tan a nih piah lamah channa nasa tak a ni a. A
chhungte, a nupui fanau te, a kalsan tak te Pathianin awmpui se tih hi ka

han sawi duh a ni.

SPEAKER : A lawmawm e, kan sun te hi mi ropui tak tak
vek an ni a, an hunlaia ram tana thawk tak tak tute an ni a, sawi tur in

ngah in karing a, in insum mah mah zawk a ni.

Tin, kan Prime Minister hlui Atal Bihari Vajpayee kha kan hriat angin
mi ropui a ni a, kan senior te chuan an lo zu dawr thin a, Zoram tan

pawh a tangkai zia pawh an sawi a.

Tin, Pu Chawngzuala leh Pu S. Laldingliana pawh hi sawi tur chu ka
nei nual a, amaherawhchu ka sawi ve lem lovang a. Kan senior te phei chu
Pu Chawngzuala bik ah ram hnuaia ram tana ram mi a kan chhuahlai sawi
tur tam tak leh ngaihnawm tak tak leh bengvar thlak tak tak pawh a awm
ka ring a. Tin, Pu S. Laldingliana tunlai thangthar deuh ah chuan in miropui
tak, mi ngaihtuahna tha tak, mi chak tak a ni a, an vai hian an uihawm em

em a ni.

Awle, anmahni sun nan kan vaiin ngawi rengin minute khat i lo ding ang u.

(Member-te ngawi rengin minute 1 an ding a) I lo thu ang ule.

Tunah hian thupuan tur pakhat ka nei a, Pu Lalduhoma, member
zahawmtakin, Aizawl West I member zahawmtak a nihna Constituency chu a
chhuahsan tih ziakin a rawn dah a, kan lo pawm a, House ka rawn hriattir

a ni.

Awle, tunah chuan Deputy Speaker kan thlang dawn a, nimin tlai dar
3 thleng khan Dan ang thlapin nomination hun hawn a ni a. Tichuan nimin
dar 3 khan khar a nih hnu ah nomination pakhat kan dawng a. Nomination
chu Pu Lawmawma Tochhawng, Lunglei East bialtu zahawmtakin member
zahawm tak Er. Lalrinawma, Tuikum bialtu a rawn proposed a. Tin, Lengteng
bialtu zahawmtak Pu L. Thangmawia’n a rawn thlawp a, mi dang file tu dangtu
kan hmuh loh avangin kan Dan Bung 8 chang 5-in a ziak angin Er.
Lalrinawma chu chuhtu awm lovin Deputy Speaker atan thlantlin a ni tih ka
puang e. Tunah hian khawngaihin kan House Leader zahawmtak leh kan
Group Leader ten kan Deputy Speaker thar Er. Lalrinawma chu ama thutna

tur ah han hruai se, i lo sawm ang u.



40

DEPUTY SPEAKER : Pu Speaker, ka lawm e.

SPEAKER : Awle, tunah chuan kan House pawh kan phuisui ta, a
nihna ang thlapin kan awm ta a, a lawmawm hle mai. Kan Deputy Speaker
thlan thar chungchangah hian kan House Leader zahawmtak hian sawi duh a

neih ka ring a, i lo sawm ang.

PU ZORAMTHANGA, CHIEF MINISTER : Pu Speaker, ka lawm e.
Vawiinah hian kan House-ah a ngelnghehna rawn tinghet turin Speaker mai
ni lovin Deputy Speaker te pawh kan lo nei ta a. Tun tum kan Session-ah
hmanhmawh taka ruahmanna siam a ngai a, a lehlam ah Christmas leh
Kumtharin hnai takah min rawn hmuah bawk si avangin ruahmanna te kan han
siam chuk chuk a. Tichuan Speaker kan han neih, Protem atangin Speaker
ah, Speaker kan neih hnu atangin Deputy Speaker thlanna kan neih ah kan
Opposition lam atangin hawihhawm takin, rilru entawntlak takin, ‘Ruling
party-in nomination in file chuan keinin kan ti lovang e,” an ti a. Tichuan

chuhtu awm lova kan Deputy Speaker thlantlin ani ta hi a lawmawm ka ti a.

Kan hriat theuh angin Pu Rinawma hi a hming ang a nia, a rinawm a
ni an ti thin a, a lawmawm a, amah experience a lo neih tawh ah term
hmasa ah kan member niin, a bial te tan pawh englai pawha hmuh theih,
hmun kilkhawr ah leh eng hunah pawh kal rawk rawk mai a ni a, a ropui
kan ti a, a chhuan pawh kan chhuang a. Deputy Speaker-a kan nei hi a

lawmawm kan ti a.

Chuvangin, hlawhtling taka a hna hia ken chhoh a, kan House nakina a
tul huna a kaihhruaina ah pawh thiam tak leh mawi taka House tan
chhuanawm taka min kaihhruai zel kan ring a, kan beisei a, kan beisei a. A
chungah lawmthu kan sawi a, House chungah leh opposition member-te

chungah pawh lawmthu kan sawia nie. Pu Speaker, ka lawm e.

SPEAKER : Sawi duh dang kan awm em? Aw, member zahawm tak Pu
Vanlalhlana.

PU VANLALHLANA : Pu Speaker, ka lawm e. Deputy Speaker thar fel
tak mai Er. Lalrinawma kan nei hi ka lawmpui em em a. 1998 khan Lungpho
bial atang khian thlan tlin ka nia, Deputy Speaker-ah kan hotuten min thlang
tling a, mak deuh maiin Pu Rinawma hi Lungpho bial thin atanga thlan tlin a

ni a, tunah Deputy Speaker arawnni ve leh ta a. Engtizia nge kan va inang

em te ka ti deuh a, ka rawn tarlang duh a. Amah hi ka hriat chian a ni a, tuna
kan ngaihthlak ang khan a hming ang deuh hi a ni a, a rinawm a, a fel a,
mithiam a ni a. In pahnihin House min kaihruai dawn a, a thlamuan thlak
lawkin ka hria. Experience nei ve ve, mithiamin in kaihhruaina hnuaiah tha
takin Mizoram pawh a kal ang, rorelna pawh a kal ang tih ka beisei a,

duhsakna sang ber hlan chungin ka lawmpui thu ka sawi a ni. Ka lawm e.

SPEAKER : Sawi duh dang kan Ila awm em? Aw, member
zahawmtak Pu Nihar Kanti Chakma.

NIHAR KANTI CHAKMA : Pu Speaker, ka lawm e. Vawiinah
chuhtu awm miah lovin Deputy Speaker kan thlang thei hi thinlung takin ka

lawmpui a ni.

A hmasa khan kan thawhk ho a, Pu Rinawma hi Committee-ah kan
awm dun thin a, hmun hrang hrangah kan zin nasa a, foreign thlengin kan zin
dun thina ni. Amah hi afel em em a, vawiinah Deputy Speaker a ni chho thei
hi thinlung takin ka lawmpui a, duhsakna te pawh ka hlan nghal a nie. Pu

Speaker, ka lawm e.

SPEAKER : Opposition Group Leader-te in ding dawn em? A
lawmawm e, tunah kan Deputy Speaker zahawm takin sawi duha neih ka ring

a, i lo sawm ang.

DEPUTY SPEAKER : Pu Speaker, ka lawm e. Vawiinah he House
zahawmtakah Deputy Speaker nitura chuhtu awm lovin hotute duhsakna in ka
kaltlang a ni a, vawiinah thinglung takin in zavaia chungah lawmthu ka sawi a,
ka mawhphurhna Pathianin min ruatna hi theihpatawpin hlen chhuah ka tum

dawn ani tih ka sawiduh e. Ka lawm e.

SPEAKER : A lawmawm e, Deputy Speaker tha tak, taima tak, mithiam
thawhpui tur kan House Leader-in aruat hi kei pawh ka lawm a, ka thla a

muang tak meuh meuh a ni.

Aw le, tunah chuan discussion on Motion of thanks kan sawi tawh ang
a, business dangah kan kal tawh ang a. Niminah kan Governor zahawmtakin
House a address a, hei hi motion of thanks niminah kan ngaithla tawh a. Hun
hi engtin nge kan tih ang, minute engzatnge kan in pek ang le? Member-te thu

ni teh se. Minute 10 nge minute 5, engnge in duh dan? (Pu Lalruatkima : Pu

Speaker, mover-in move phawt sela, chumi hnuah member zahawmtak ten kan
ngaih dan kha lak a tha zawk lo maw?) A tha tho a, a move dawn a, ani
pawh kha minute 15 emaw kan pe a ni anga, chuchu House kanrawn hmasa
lawk che ua ni, a thiang tho. Tha kan ti em? Kan zawh hma leh Bethlehem
lam kan thleng hma dawn a ni mai a. Aw le min 10 nei turah inngai ila, kan
mover hi chu kan bituk lovang a, tunah motion neitu Pu Vanlaltanpuia,

Lunglei North Bialtu zahawmtak ilo sawm ang.

PU VANLALTANPUIA : Pu Speaker, ka lawm e. Zoram rorelna in sang
bera ding thei tura min buatsaihtu kan Pathian chungnung bera hnenah lawmthu
a hmasa berin ka sawi duh a. Tin, he dinhmuna min dahtu, min thlangtu
Lunglei North Constituency mipuite chungah lawmthu ka sawi bawk a.
Vawiina he motion move thei tura min ruattu MNF Legislation Party hruaitu

zawng zawng chungah thinlung takin lawmthu ka sawia ni.

Pu Speaker, nimin dt.19.12.2018 a His Excellency the Governor of
Mizoram Kummanam Rajasekharana’n Mizoram Legislative House zahawm
taka a thusawi te a chhinchhiah tlakin fak a phu hlein ka hria a. Sorkar tharin
hma a lak dan turte leh ke a pen dan tur ruangamte a ngaih pawimawh tur leh
a ngaih pawimawh Ioh turte a han sawi chhuak te kha fak a phuin ka hria a, a
lawmawm em em in ka hria a ni. Tin, kan Governor zahawm takin Eighth
Mizoram Legislative Assembly member tharte lawmpuina, duhsakna a hlante
pawh a ngaihhlut awm hlein ka hria a, November 28 tun kum 2018-a Mizoram
inthlanpui neiha Mizoram mipuite leh a chhunga kan government officials te,
MPF (Mizoram People’s Forum) te leh kan NGOs te leh kan kohhran
hruaitute leh mipui thawhhona ropui a tih thu te, India ram inthlanpuia state
hrang hrang inthlang te zingah a muanawm ber leh a chhuanawm ber zingah a han
awm thei a lawmzia thu a sawite hi a chhinchhiah tlakin ka hria. Tin, Mizo
mipuite zingah tunlaiin kan thinlungah hnama harhtharna te, hnama chian tharnate,
thinlung a dam em em laia chutiang ngai pawimawh sorkar a lo piang ta a lawmthu
te kha a chhinchhiah tlakin ka hria a, a lawmawm ka ti tak zet a. Hei hi sawi ngei a
phuin ka hria a ni. Kan Governor-in Mizoram hi state ralmuang ber leh thang chak
ber a nih avangin chumi ei chhe thei lak atanga inven a tul thu a sawi te pawh
pawimawh ka ti hle a. Chumi tihhlawhtlinna atana Mizoram village level citizen
registration sorkar tharin kalpui a tum thu a sawi te hi a lawmawm hle a ni. Tin, he

ram hauh leh chhanna atana nunna hlu tak petu chhawmdawlna tur te sorkar in a

ngaihtuah thu te leh chumi atana special welfare scheme kalpui tur thu a sawi te hi

lawmawm Kka ti tak zet a.

He Mizoram chhanna tura nunna hlanntu te pawh hian lukhawng a nei nasa
dawn hle a nih tih te pawh hi he a thusawi ah hian kan hmu theiin ka hria a ni. Tin,
he sorkar thar hi langtlang sorkar, mipui te mamawh phuhruk thei zung zung tur te,
mipui te ta, mi zawng zawng lenna tur te, hlemhletna/corruption kan tih te fihlim tur
a nih thu kan Governor in a sawi hi a lawmawm ka ti a. Mizoram ah hian chanchin
pawimawh tak, chapter thar kan her dawn niin ka hria a. Hemi tihlawhtling tura
vigilance commission puitling tak te, Lok Ayukta din a nih tur thu a sawi te hi a

lawmawm a.

Tin, power decentralization Mizoramah hian kalpui tur a nih thu a sawi te a
lawmawm ka ti a. mipui te min thlamuan tak zet zet a ni. Pu Speaker, kan Governor
zahawm takin kan sorkar hmalakna tur ki pui ber Social Economic Development
Policy, a tawi zawngin SEDP holistic or a comprehensive approach to a
development a sawi hi a lawmawm ka ti tak zet a. He programme hmang hian
mirethei te, pachhia te, sawipuitu neilo zawng zawng hi chhanchhuah an ni dawn a
ni. He programme kaltlang hian Mizoram-in hmasawnna tluantling infrastructure-ah

te, kan rilru lam ah te hmasawnna tur kawng nasa takin a kal dawn a.

Kan state thawhchhuah te, kan GSDP te, kan per capita income pawh nasa
taka pung turin he kan GSDP pawh nasa taka kalpui a ni tih kan Governor in a sawi
hi a lawmawm ka ti tak zet zet a ni. GSDP hi social economic development a nih
ang takin kan hria a, a hming hi khawvel zirna ah phei chuan concept lar tak a nia.
Concept a nih ang takin vantlang nun chhe tawh tak te, kan moral chhe tawh tak
siam thatna tur te, kan economic dinhmun hniam tak chawikanna tur atan te,
kan administrative system siam thatna tur atan te siam that a ni a. Chuvangin a
tawi zawngin balanced economic development programme ti pawhin sawi theih a
ni a, chutiang chuan nasa takin he SEDP kaltlang hian Mizoram buatsaih a ni

tih kan Governor-in a sawi hi a lawmawm tak zet zet a ni.

Tin, Mizoram hi kan en chuan a tlangpuiin kan SEDP ruahman hma
pawhin kan sorkar ten development programme hrang hrang an kalpui thin a,
amaherawhchu SEDP danglamna tur pakhat a rawn tarlan ah hian Mizo-te hi
kan pianphungah hnam danglam tak gifted nations niin kan inhria a. Chuvang
chuan pianphung lamah changkang sa takin kan lo piang a, theihna leh thiamna

sang tak nei turin siamtuin min lo siam a, chung kan human resources neihte

chu nasa takin develop-a hnaah te, sum leh paiah te chantir hi SEDP-in a tum
dawn a. Hetah hian thalai tam zawk Mizoram population kan thlirin kum 15
atanga kum 61 working group kan tihte hi mi 6% chuang population a ni a,
chungte tana concept thar hmalakna tur thar SEDP-ah hian human resources
development programme emaw man-power development programme nasa taka

kalpuia ni tur te hi a lawmawm tak zet zet a ni.

Tin, Mizoram chhungkua, chhungtinte thlamuang taka an awm theihna tur
leh him taka an awm theihna turin social security measures hrang hrang lak a ni
dawn a, chung zingah chuan Health Care Policy- te, investment policy-te,
marketing leh insurance policy tha tak tak te hi he kan social security kaltlang
hian buatsaih a ni dawn a. Hei hi SEDP kaltlanga buatsaih a ni a, a component
pawimawh tak atana kan Governor-in a sawi chhuah hi kan lawm tak zet zet a
ni. Tin, Mizoram hi buh leh bal, ba, sangha, artui, bawnghnute leh thlai chi hrang
hranga kan lo intodelh theihna turin India ram state changkang zawk Punjab leh
Haryana ten an lo kalpui fo thin Green Revolution, White Revolution an tih ang mai
kut hnathawktute programme ang hi SEDP kaltlang hian buatsaih a ni dawn a. Heng
state changkangte chhing turin, khum turin Green Revolution kalpui tum a ni a. He

thu Governor hnen atanga kan hria hi a lawmawm tak zet zet a ni

Tin, Pu Speaker kan SEDP component pawimawh tak pakhat dang leh
Infrastructure Development Programme hi he sorkar in nasa tak leh ropui taka
kalpui a nih tur thu a sawi te hi thla a ti muang tak zet zet a. Kan ram kawng chhia
siam thatna turte national leh state highway 1465.938 km PWD-in a enkawl mekte
tha taka enkawl theia state dangte kawngpui ang maia kawngpui tha tak,
inkalhpawhna nuam tak buatsaih a nih tur thu te; tin, kan project lian kal lai mek
Kaladan multi modal transit transport project te, Serkhan — Bagha Road siam that
mek te, Chhumkung — Chawngte kawng siam that mek te, Champhai — Zokhawthar
kawng siam te, Tlabung — Kawrpuichhuah kawng enkawl te hi he SEDP chhungah

hian kan la dawn a ni.

Tin, heng bakah hian Lengpui Airport tihchangtlun te, Airport dang a
remchan chuan siam te; tin, a theih anga kan luia inkalhpawhna inland waterways
tha siam te, a theih ang angin he sorkar hian kalpui a tum dawn thute kan Governor
speech-a kan han hmute hi thil chhinchhiah tlak tak, thil lawmawm tak a ni dawn a

ni.

Pu Speaker, kan Governor-in power supply-ah, energy-ah kan intodelhna tur
project kan House zahawm taka a rawn sawi hi a lawmawm tak zet zet a. Chung
zingah chuan sorkar hmachhawp lian Tuivai Hydro-electricity, 210 mw kan buatsaih
tura MoU a lo sign fel tawh en felna tur te, renewable energy lama Mizoram
hmasawnna tur chungchang te hi a chhinchhiah tlak a. Hengte hi tihpuitlin a lo nih

chuan Mizoram hi power supply-ah kan intodelh ngei dawn niin a lang a ni.

Tin, tunlaia kan thalaite theihna sang tak nei ho sports-ah te, India ram
national level leh international level-a sang tak lo ni tawh te tih changkan zelna tur
te, Sports infrastructure a theih ang angin he sorkar in a buatsaih tur thu te, Olympic
Charter hmanga sports discipline hrang hrangah India ram leh khawvel level-a lang
thei tura buatsaih a nih tur thu te Governor Speech-a kan hmute hi a lawmawm ka ti

tak zet zet a ni.

Pu Speaker Sorkar tharin Mizoram hi khualzin te tlawh chak tourist
destination-a siam tum a nih thu Governor-in a sawi hi thil lawmawm tak a ni a.
Mizoram hi ram mawi tak a nih avang leh kan geography leh kan climate a that em
em avangin hetiang ti thei tura eco-tourism te, adventure tourism lamah te hmasawn
a nih tur thu Governor zahawm takin a speech-a a tarlang hi a lawmawm tak zet zet

bawk a ni.

Mizoram Education Reform Policy kalpui a nih tur thute hi a lawmawm em
em a, hei hi Mizo ten kan ngaihpawimawh tur tak a nih avang leh India ramah
education hi kan hmingthatna te a lo nih avangin hei hi nasa zawka kalpui tura new

education policy kalpui tur a nih tih thu hi thil lawmawm tak a ni bawk a ni.

Tin, sorkar thar in zu leh drugs a do nasat tur thu te, ruihhlo ngai leh nun
kawng thalo a lo tawlhthlu tawh te inenkawlna tur rehabilitation tha buatsaih a nih
tur thu Governor zahawm takin kan House-a a sawi hi a lawmawm em em bawk

ani.

Mizoram sorkar-ah hian mipuite thlamuang taka an awm theihna turin nitin
kan mamawh kan eichawp, essential commodities te entirnan buhfai, tui, gas leh oil-
ah te hnianghnar taka Mizoram a awm theihna tur atan he sorkar thar a inbuatsaih
tur thu kan hria te hi a lawmawm em em bawk a ni. Awle Pu Speaker, kan Governor
thusawi hi lawmna tur hlir niin ka hria a, he ka lawmna motion putluh hi he House

zahawm tak hian min pawmpui turin ka rawn ngen e. Ka lawm e.

SPEAKER : A lawmawm e, move tha khawp mai. Sawihona kan
tan ang a, kan tihdan thin angin opposition group leader te hi hun kan pe tam deuh
hlek thin a. Anni hi minute sawm panga kan pe ang a; tin, member zahawmtak
Dr. BD Chakma kha opposition group leader-ah khan i lo inngai ve ngawt ang e,
kan danin a phal miah lo a nia! Kan danah hian pahnih in tling tur a ni a, pakhat
chauh a nih avangin group an tling ve lo a ni. Tunge sawi hmasa ang le? Member
ten minute sawm, group leader ten minute sawm panga. Pu L.Thangmawia member

zahawmtak i lo sawm ang.

Pu L. THANGMAWIA : Pu Speaker, ka lawm e. A hmasain tun hi he
House zahawmtakah ka thusawi vawi khatna tur a ni a, he House-a thusawi thei tura
he dinhmuna min hlangkaitu Lengteng bial mipui te chungah lawmthu ka sawi
hmasa a. Experience te kan la neih loh avangin sawi loh tur lo sawi palh te a awm
pawhin Pu Speaker, hriatthiamna sang tak tun bika ka thusawi tur hi chu ka rawn dil

nghal bawk a ni.

Nimina kan Governor zahawm tak thusawi kha Pu Speaker, uluk deuhin ka
lo ngaithla a, ka lawm em emna pakhat chu, ‘sorkar hmasa thil tih tha leh
chhunzawm tlak chu kan chhunzawm dawn a ni’ tih khan ka rilru a khawih nasa em
em a, sorkar kal tawh kan hria a, PC Ministry laia Bairabi Hydel Project te,
Government Complex Luangmual lama puitling mai thei tur puitling ta lo a
hlamzuih te kan lo hmu tawh a. Tin, sorkar kal tawhah District an hawn thar sorkar
dangin an rawn thlak a, tha taka an tih puitlin laiin sorkar thenkhatah chuan a hmaa
District hawn te tih puitlin loh a awm bawk a. Tun sorkar-ah hi chuan khang kha
mipui te tan hlauhthawn tur a awm dawnlo vin a lang a, chu chu ka lawm em emna
pakhat a ni a. Tin, ramri bula chengte ngaihpawimawh an nih tur thu a sawi hi a
lawmawm hle bawkin ka hria a. Hei sorkar kalta chiah Congress sorkar khan Burma
ramri bulah khitah kan bial lamah Sialkal Range Development Council a lo din a,
hengte pawh hi tun sorkar thar hian a ngai pawimawh dawn a ni tih nimina
Governor zahawm tak thusawi atang khan a langin ka hria a Pu Speaker, a
lawmawm hlein ka hria a. Tin, ramri bula awm te tana central scheme awmsa BADP
te pawh tun hma aia thaa kalpui theih a nih tun sorkar tharah hian nimina a thusawi
kan ngaih thlak atangin ka beisei tlat bawk a ni. Tin, Pu Speaker ka rilru ti lawm em
emtu pakhat chu kawng quality tha zawk he sorkar tharin a ngaihpawimawh dawn
thu hi a ni a. Kawng a chhiat hi chu sawi tam ngailovin kan hre tlang a. Kan han
siamthat pawh hian a quality hi duh angin a la tha thei lo niin ka hria a. Mi ramah te

chhah tak taka an phah theih laia keiniah hian (tumah ka demna niloin) Pu Speaker,

a chhah tawklo deuh nge ni, fur khat an tawrh hi chuan a khuar lai hel tur a awm a
awm mai a ni. Chuvangin tunah chuan ni dang aiin, sorkar dang aiin kawng quality
tha kan hmu turah ka ngai a, nimin thusawi atangin. A enchhin nan pawh sorkar
hmasain Saitual — Saichal road alo laih tlang tawh, kum 10 chhunga black top hmuh
tur awmlo te pawh hi kawng quality tha enchhin nan hman hmasak pawh a

remchang hle dawnin ka hria.

Tin, Pu Speaker, i bial Chalfilh leh ka bial Lengteng inrina Tuivai
chungchang sawi chhuaha a awm hi lawmawm hlein ka hria a. Mahse hetilaia ka
sawi chhuah duh chu Pu Speaker, MoU-ah hian Mizoram chan tur hi a tlem thei
thin hlein ka hria a! Hei hi a aia tha zawka tih theih dan awm se , Aizawl ah te pawh
hian mahni in hmun zaah sawmpahnih vel leka mi sak tir a, a luahman chan hi chu
kan duh ka ringlo a, a ram tih chhiat hi a uihawm thin si a. Hei hi kan hotute
pawhin ngaituahna hmang nawn thei se tih ka duh hle a. Chutih lai erawh chuan Pu
Speaker, hydro electricity chauh ngaihtuahna kan hman thin hi kan thlak a ngaiin ka
hria a, multipurpose project zawnga kan rilru kan her chhoh a, electric generate thei
bawk, a kamah Agriculture leh Horticulture-in hma a lak theih bawk; tin, governor
thusawia lang tho Inland Waterways inkalpawh nana hman theih bawk ang chi te
kha rilru ah awm ta se, hydro khuah tam vak hi kan ram mamawh niin ka hre lo a,
kan sorkar kal tawhah kan hotu thenkhat ten lui zawng zawng khuah an tum, an sawi
zan phei chuan ka mu manglo hial nghe nghe a ni. Khatiang zawng khan

ngaihtuahna hmang thei ila a that ka ring deuh a.

Tin, politician leh mi te khawngaih thei tam takin Aizawla an buaina thin chu
rethei si, damdawi in rawn pan ngai te hi a ni thin a, mi tam tak mittui titlatu an ni fo
thin a ni. Chuvangin Health Care Scheme tha tak kan hmu leh dawn nia nimin
Governor thusawi atanga rawn lang hi ka lawm zual bik hle a, a lawmawm hle
pawhin ka hria a. MNF sorkar hmasaah khan Health Care Scheme tha tak an kalpui
a. A dawta sorkar-ah hian a buaithlak tih hretute zingah ka tel ve a. Vawi khat
phei chu damlo na tawh deuh kha a kutzungpui nem a ngai si a, casualty chhungah
rem leh remlo in kan zawn chho vak mai a ni. Khatiang chi system kha, sorkar
hmasa ka demna ni lovin siam thata, Health Care Scheme mipui te tan damlo zawn
kual ngailo leh awlsam taka an bill an lak theihna tur te; tin, ka hriat pakhat chu an
Bill ¥ 80,000/- a nih laiin I 20,000/- chauh an bill thei bawk a ni. Khatiang chi kha
siam that a tul hle a ni. Sorkar hnathawk chhungkua nei te hi chuan Medical

facilitities an nei a, an bill thei mai a Mizorama mirethei Bill na tur nei velo ho hi a

ni, kan rilrua awm. Chuvangin Governor thusawi atanga a lan danin Health Care

Scheme tha kan nei thei dawnin ka hria a, a lawmawm viauin ka hria.

Tin, thil challenging deuh mai ka lo hmuh chu Pu Speaker, Mizoram hi India
rama state fai berah siam a ni dawn tih a rawn sawi kha a lawmmawm hlein ka hria.
Tuna kan House Leader zahawm takin Chief Minister a nih laia Clean Mizoram a
din te ka rilruah a rawn lang a. Hei hi tun hnaia ngaihtuah thar ni lo in sorkar
hmasa atanga kal a niin ka hria a, lawmawm ka ti hle a. Zirna quality siamtha tura he
sorkar thar intiamna leh hmalak dan tur chungchang kan Governor zahawm takin a
rawn sawi a, min ti lawm hle a. Zirna hi a pawimawh em em mai a, a quality a that
loh chuan hmantlak loh mithiam chherchhuahna khawl a ni ringawt mai dawn a ni!
Chuvangin zirna quality tha turin hma a la chho dawn a ni a, ka lawm hle maia
chuvangin Pu Speaker, ka khaikhawm nan chuan i remtihnain, tun sokar-ah chuan

super Chief Minister leh super Minister kan hmu dawn niin ka hria. Ka lawm e.
SPEAKER : Hun i hmang thiam hle mai. Pu Lalsawivunga

Pu LALSAWIVUNGA : Pu Speaker, ka lawm e. Ka hmaa member
zahawmtakin a sawi ang khan kei pawh vawiin hi he House zahawm takah hian ka
din ve vawikhatna a ni a. He House zahawm takah kan ram tana rorelna kalpui thei
tura Pathian hruaina ka chan avangin lawmthu ka sawi a. Aizawl South I bial mipui,
helai hmuna kan ram tana rawngbawl hna thawk tura min dah tute chungah lawmthu

ka sawi duh bawk a ni.

Kan sawi duh hmasak ber chu niminah khan kan Governor zahawmtak khan
thil ropui tak tak a speech-ah khan a rawn sawi a. Vawiinah hian lawmthu sawina tur
pawh tam tak a awm in ka hre nghe nghe a. A hmasa bera ka tarlan duh chu
undivided Aizawl District bikah chuan inthlanna muanawm a awm theihna tura hma
la tu pawl MPF te kan nei a. Tin, ram pum angin NGO te kan nei a, kohhran kan nei
bawk a. Tin, Mizo mipui, kan society hrim hrim thawhhona a tha bawk a. Heng
kawng hrang hranga hmalatute hmalakna leh Pathian mite tawngtaina rah avanga
inthlanna muanawm leh fel fai tak kan nei thei hi kan Governor hian ropui a ti a, chu
chu a rawn tarlang a. Vawiinah hian lawmthu sawina tham awmin ka hria a, chu chu
ka han tarlang duh a. Tin, ka sawi duh leh dang chu state ralmuang ber leh
thangduang ber kan nihna vawnhim a tul thu a rawn tarlang hi ngaih pawimawh a
tha hlein ka hria a. Helaiah hian ‘stringent measures will be taken to protect all state

borders’ tiin a rawn tarlang a. Hemi chhunzawm chiah hian ‘welfare schemes for the

development of people residing in border areas will be given due importance’ tiin a

rawn tarlang tel bawk a.

Hetah hian kan ram ralmuanna, ram ralmuang kan nihna vawnghim tur hian
sorkarin tih tur a nei a ni tih min rawn kawhhmuh nghalin ka hria. Ram venhim thu-
ah te, a leilung Pathianin min pek venhim thuah te, a chhunga cheng ten zalen taka
kan khawsak theihna tur te in sorkarin mawh a phur a. Chutahchuan ram pawn lam
atanga kan security, kan himna min rawn tichhe thei, a ruk a rala lo lut ang chi,
lakah pawh khan kan sorkar hian hma a la dawn, a la zui zel dawn niin a ngaih
theih a.

Kan ram hian Burma, international-ah pawh ramri kan nei a, Bangladesh kan
nei bawk a. India ram chhung chu thukhat lo ni se, a bik takin Bangladesh nena
kan ramri hi kan ngaih pawimawh leh zual a, heta tanga kan hnam, kan ram himna
rawn tichhe thei foreigners lo lut ru te vawnhim hi sorkar duty pawimawh tak ni
turin ka ngai a. Helaiah kan Governor speech-a a lo lan ang hian kan sorkar chak tak
pawh hian hemi kawngah hian hma a la zui dawn niin a lang a. Chu chu ka rawn

sawi tel duh a.

Tin, Mizoram Village Level Citizen Registration chungchangah pawh hian
sorkar hian fimkhur takin a kalpui kei chuan ka beisei em em a. Heng hi tih a nih
dawn chuan Mizoram leh khawthlang lama kan ramri bikah phei chuan fimkhur

erawh hi chu a ngai viau dawnin ka ring nghe nghe a.

Tin, hemi piah lamah hian rambuai avanga nunna chanta te, ram tana nunna
hlantute kan ti a ni ang chu, heng mite ngaihsak, hamthatna tur ngaihtuah kan
sorkarin a tiam te hi thil lawmawm tak a ni a. Hengte phei hi chu MNF sorkar a lo
din hi chuan tih ngei ngei turah Mizo mipui pawh hian an ngaih a ni a.
Chuvangchuan, hengah hian kan sorkar thar pawhin nasa takin hma a lak kan beisei

ani.

Tin, a dang leha ka sawi leh duh chu quality roads and better connectivity are
vital for maintaining the growth momentum a ti a. Kan kalkawng chhiat zia kan hria
a, kan hmu vek a. Helaiah hian momentum tia Governor speech-a lo lang hian min ti
lawm hle a ni. Kan sorkar chak tak hian reilote chhungin kawngpui tha min pe dawn
niin ka hria a, lawmawm ka ti em em a. Henga hnathawktu kan neih Engineer te an
rintlak em em a. Chuvangchuan, he kan sorkar hian Engineer tha tak tak leh mithiam

rual, mi rintlak kan neih te hmangin kawngpui tha rang takin min pe dawn a ni tih

kan Governor speech-ah hian kan hmu a, a lawmawm ka ti a, helaiah pawh hian

lawmthu ka sawi ni sela.

A dang lehah chuan Lengpui Airport tihchangtlunna te, Airport dang kan
neih belh tur thu te. Tin, kan ram lui hmang ngeia lawng kal theih tura Inland
Waterways buatsaih a nih tur thu helaiah hian tarlan a ni a. Hengte hian kan ram tan
beiseina min neih lentir em em a. A mimal tak pawhin lawmthu vawiin niah hian ka
han sawi a. Kan hmalakna kal chho tur hi hengah te hian kan zavaia kan tan tlanna
tur leh kan thawhhona tur pawh niin a lang a. Hengahte hian theihpatawp chhuaha

tanpui pawh a inhuamawm ka ti a, phurawm ka ti ngawih ngawih a ni.

Tin, a dang lehah chuan kawlphetha chungchang tarlanna kan hmu a. Hei
pawh hi a lawmawm hlein ka hria a. Kan ram hi ram leh hnam intodelh, ram
zahawm, hnam zahawm ni tur chuan leilung hausakna Pathinin min pek kan hai
chhuah a ngai a. Leilung hausakna hai chhuak tur chuan hmanrua keimahni ngeiin
kan neih tur a awm a. Chung chu kawngpui tha leh kawlphetha hi a ni. Chumi
kawngah chuan kan sorkar thar hian kan Governor’s speech atang hian theihpatawp
chhuah a tum a. Hengahte hian Pu Speaker, i vei lama mite pawh hian theihpatawp
chhuahpui kan inhuam a ni tih vawiinah hian ka han tarlang duh a. Hmalakna kal
chho tur hi tunah hian beiseina nen ram mipuiin an thlir tak meuh meuh a ni tih min
hriatpui se thain ka hria a. Chung chu ka han sawi duh a. Sawi tur tam tak a awmin

ka hria.

Tin, tunah pawh hian Dry Day-te an han puang a. Total Prohibition
chungchangah te sorkarin aw a han nei nghalte hi a lawmawm hlein ka hria a, mipui
pawh an thlamuangin ka hria. Heng te hi Governor-in rawn tarlang chiahlo mahse
hmalakna kalpui thuai a nih tur thute kan hmu a. Hetah pawh hian kan sorkar
hmalak mekna leh tuna an kalpui chinah pawh hian lawmthu han sawi kha tulin ka
hria a. (SPEAKER : Minute khat I 1a nei e aw.) Minute khat maw?

Tin, Mizoram State Health Care Scheme chungchang hi Governor pawhin a
rawn tarlang a. Tunah hian ka hriatna a sual loh chuan, damlo damdawi ina awmte
hian he Health Care Scheme hmang hian an bill theilo niin Pu Speaker, ka hria a, ka
hre sual lo a nih chuan. Hengte hi khawngaih takin min enzui sak sela. Helaiah kan
Governor Speech-ah pawh uar tak leh uluk taka tarlan a nih ang ngei hian mi harsa
te, mi mangang thingtlang atanga damlo rawn kalte tan hian hmalakna kan neih zui

nghal theih chuan a lawmawm hlein ka ring.

Pu Speaker, helaiah zirtirtute semzai a nih tur thu te leh zirtirtute bakah
zirlaite dinhmun tur ngaihtuah a nih tur thu te, chung chu CSS hmang te, khang laia
mi hna thawk mekte; tin, Government Aided School-te, Kohhran leh privete-in an
enkawl school-te tana hamthatna pek a nih tur thute tarlan a ni zelte hi a lawmawm

hlein ka hria a. Vawiinah he motion hi ka thlawp a ni. Pu Speaker, ka lawm e.

SPEAKER : A lawmawm e. Pu H. Biakzauva, Lawngtlai East

bialtu zahawmtak i lo sawm ang.

PU H. BIAKZAUVA : Pu Speaker, thusawina hun min pek avangin ka
lawm e. He House zahawmtakah hian thu ka sawi vawi khatna tur a ni a. Pathianin
min hruai avang leh ka bial mipui Lawngtlai East, min thlang tlingtute hnenah

lawmthu ka sawi hmasa duh a ni.

Hon’ble Governor’s address atang khan kan ram kal dan tur leh kan sorkar kal dan
tur a duhawm hle dawnin ka hria a. A chhan chu kan House Leader zahawmtak
Pu Zoramthanga hi he sorkar chak taka kaihruai tur leh Governor-in address a pek
tihlawhtling tur hian a ring tawk hle niin a langin ka hria a, a lawmawm ka ti takzet

a ni.

A tlangpui thuin kan ngaithla nual tawh a, hmun hrang hranga Mizo awmte
inlungrualna tha, inpumkhatna leh inunauna nei thei tura sorkarin hma lak a tum thu
Governor-in a tarlante kha lawmawm ka ti a. Kan ram ralmuanna leh venhimna
chungchangah te kan thenawma kan hnampui awmte nena inpumkhatna tha kan neih
zeal, he kan ram hi venhim leh ramri bula awmte pawh harsa tak tak leh tlabal taka
awmte, tihhlauhthawn changte pawh a awm thin a, chung enkawl zuina tur

lamhawite a tel thei kha a lawmawm ka ti a.

Tin, langtlang leh eiruk awm lohna sorkar ni tura ruahman a ni a. Chumi
beiseina chu kan ngaithla a, a lawmawm ka ti takzet a. Tin, hmun kilkhawr zawka
awmte leh development khairual lo te, decentralization of power kalpui a nih chuan
Mizoram zim teah hian a kilkhawr ber leh a lailite pawh hmasawnna inang tlang kan

nei thei dawn niin a lang a, a lawmawm hlein ka hria a.

Tin sorkar flagship programme Socio-Economic Development Policy kalpui
tur a lo ni ta a. He policy hian mi rethei zawkte eizawnna ngelnghet leh an khawsak,
an kalphung tih ngelnghet zelna tur atan policy tha tak duanchhuah a lo ni a. Chu
chu kalpui a lo ni dawn ta te rawn tarlan a ni a, a lawmawm tak zetin ka hria. Khami

hmang khan Mizoram chhunga mi harsa zawk te eizawnna ngelnghet neilo mi tam

takin eizawnna ngelnghet an neih phah thei dawn niin a lang a, a lawmawm tak zetin

ka hria a ni.

Tin, kan ngaihthlak tawh ang khan inkalpawhna kawng leh thil dang
hma lak mek- ongoing scheme chaklo lutuka kal ho hi theihtawpa nawr chak turin
tun sorkar hian hma a lak tur thu kan hmu a. A bik takin Kaladan Multi Modal
Transit Transport Project hi Lawngtlai atangin Myanmar lam panin a kal a,
chhimlam hawi in. Lawngtlaia awm kan ni a, hmalakna saw a chaklo em em mai a, a
hun a tawp a, extend leh ngai turin a awm ta a. Tunah hian compensation pek loh a
nih avangin a ram neitu ten hnathawk an block thin a, chutiang chuan harsatna tam
tak saw laiah pawh sawn a awm a. Tin, hmun dang dang ah kalkawng laih lai leh
hma lak lai te a hun tak a zo thei lo in tiang chuan hnathawh a muang em em mai a.
Ongoing hna muang lutuk te kan ram leh hnam hmasawnna tura thil pawimawh tak
tak ni si, a hun taka thil tih fel theih loh thin hi tun sorkar hian hma a la dawn ti a
Governor address kan han ngaihthlak te kha a thlamuanthlakin ka hria. Kan
hmalakna tur leh sorkar kalphung tur khan nasa takin mi a ti chak dawn ni in ka hre

bawk a ni.

Tin, power and energy lamah District Headquarters te solar city-ah siam tum
a ni ang tih kha kan rama la awmlo a ni a, thil dangdai tak District hrang hranga
khawpui te solar cities-ah (convert) an leh theih a nih chuan a ropui dawn hlein ka
hria a. Power lamah intodelh lohna tam tak kan neih te min phuhru dawn niin a lang

a, a lawmawm tak zetin ka hria a.

Tin, thalai te tan a hmalakna sports lam te ngaihpawimawh tur te a lang a.
Tin, kan CM zahawm takin Minister zahawm tak tak te an portfolio tur a fit fuh
hlein ka hria a. Sports lamah te pawh chak taka hma la thei tur Minister kan nei a,
Minister dang te pawh mahni portfolio-a chak taka hma la thei tur vek an ni a. He
sorkar hmalakna tur leh a kal zelna turah hian Governor-in a rawn sawi ang hi an ti

puitling ngei dawn niin a lang a, a ropuiin a lawmawm ka ti tak zet a ni.

Tin, Green Mizoram, Forest lam humhalh a tul thu te, climate change tunlai
ah venhim a ngaihzia thu te tarlan a ni bawk a. Tin, chhawmdaw] ngai ruihhloin a
tihbuai te, zu zawrh tihtawp chungchang te pawh niminah Governor address
ngaihthlak laiin he sorkar chak tak hian zu zawrh te pawh titawpin sorkar agency te
chu tihtawp ni tawhin khatiang khan ni 21 Dec 2018 atanga 14 Jan 2019 thleng dry

day atan chawp leh chilha he sorkar-in Governor address nena inmil taka hna a han

thawk zui nghal mai te pawh hi a lawmawm hlein ka hria a, tha ka ti tak zet

a ni.

Eco-tourism lamah te, Health Care Scheme lamah te, faina lamah te open
defecation free-a Mizoram siam tum a nih thu te kan ngaithla a, a lawmawm hle a
ni. Kan thanlenna tur leh hma kan sawnna tur kawng tam tak khangah khan a awm a
ni tih a lang a. Theihtawpin khatiang ti thei tur khan kan sorkar pawh Governor
address atang hian beisei kan nihna te a lang chiang hle hian ka hria a. Tin, school
timing siam that leh zirtirtu sem rual (rationalization) tih tum a ni a. A har riau a,
heng thil hi, mahse tun dinhmuna kan kalphungah hi chuan duhtawk a tlinglo em em
a. Hma lamah hetiang ti thei tura beisei kan nihna leh tumna kan neih thu Governor-

in arawn sawi chhuak te kha a ropui hlein ka hria a ni.

Tin, central sponsor scheme hnuaia thawk SSA Zirtirtu te pawh hetianga
Governor address a awm rual ruala kan Chief Minister zahawmtak leh a changtu
Education Minister ten thla thum hlawh an pe thei nghal hi a lawmawm ka ti

a, ka han tarlang tel duh a ni.

Pu Speaker, buhfai, oil leh gas hnianghnar zawk kan neih theihna tur te,
e-government chak zawka kalpui a nih theihna tur te tarlan a lo ni leh zel te pawh hi
a lawmawm tak zet Pu Speaker, hon’ble Governor address atang hian sorkar tha tak

kan nei a ni tih a lang chiang hlein ka hria a ni. Ka lawm e.
SPEAKER Member zahawmtak Pu Lalrinsanga Ralte i lo sawm ang.

PU LALRINSANGA RALTE : Pu Speaker, ka lawm e. He House
zahawmtaka ka vawikhat thusawina tur a ni a, thuhma han neih ve lawk ka duh a. A
hmasa berin he House zahawm taka thut theihna tura hriselna te, damna te min pe a,
malsawmna min petu Pathian lakah lawmthu ka sawi a. Tin, kan party hruaitu hrang
hrang te, a bik takin kan House Leader ten duhsak taka he House-a ka thut theihna
tura ruahmanna min siamsaktute chungah lawmthu ka sawi a. Tin, Serlui bial mipui
te he House zahawm taka ka thut theihna tura duhsak taka min thlang tlingtute lakah

khan lawmthu ka sawi duh bawk a ni.

Pu Speaker, kan Governor-in a rawn sawiah khan he sorkar kal dan tur leh
hmalak dan tur te a lang chiang hlein ka hria a, a lawmawm ka ti a, beiseina sang tak
ka nei a ni. Chung a thusawi hrang hrang han lak khawmah pawh sawi tur hi a tam
mai a. Mipui mamawh chi hrang hrang gas, buhfai, khawnvartui, te hnianghnar

zawka kan neih theihna tura sorkar tharin hma a lakna turah te hian lawmawm ka ti

a. Tin, a bik takin thingtlang mipuiten an mamawh ngawih ngawih ration chini sem
leh ni tur te hian mi a ti lawm zual hle a ni. Tin, member zahawm tak khan a rawn
sawi tawh a, Education Department kan Governor-in a ngaih pawimawh zia leh
euducation siam thatna a rawn sawi te ropui ka ti a. Tin, kan House Leader zahawm
tak leh kan Education Minister ten hma la nghalin thla thum lai hlawh tur
vaibelchhe sawmthum panga lai sanction a ni nghal kha a ropui ka ti a. Thingtlangah
SSA zirtirtute hian min rawn kawm thin a, ba an ngahin an nupui fanau te krismas
thawmhnaw leina tur an neih loh thu te, an harsat dan te an rawn sawi nasa thin a,
chungah chuan sorkar ni thum chauha upa an ni a, mi sang chuang hlawh tur kan
Education Minister leh kan House Leader zahawm tak ten an han sanction nghal

thei te kha lawmawm ka ti tak zet a ni.

Tin, kawng tha nei tura hma kan lakna turah te ropui ka ti a. A bik takin
Serkhan - Bagha road hi han sawi zawk ka duh a. Aizawl atanga Silchar panna tur
kawng thar Serkhan - Bagha road kan nei dawn a, helai kawng hi a grade a tha in a
tlan a nuam dawn khawp mai a, kawng pawh a inhnaih hleih viau mai a, chulaiah
chuan chak zawk leh tha zawka hma lakna tur te kan Governor-in a rawn sawi a.
Chumi a nih rual chuan han sawi tel ka duh chu khulaia kan bial mipuite Serkhan -
Bagha road-ah hian an lawm viau mai a, ‘hmar thimpui zangkhua bungbut hnan
development thlawhkhum’ inti thin, khulai harsatna thleng thin te, kawngpui tha kan
neih chuan development tha tak a rawn lutin kan changkang ang tiin mipuite pawhin
lawmthu an sawi a. Amaherawhchu, Pu Speaker, mipuite an lawm a famkim theihna
turin compensation, khulaia ram chan ten an la lak zawh loh khu he kan sorkar thar

hian buaipui vata, an lak vat theihna tur hian tanpui thei ila thain ka hre bawk a.

Tin, sport policy hi han sawi leh ka duh a. Sport policy mumal tak neiha,
khatianga hmalak kan han tum chho kha ropui ka ti a. Chulaiah chuan infrastructure
tha tak din a nih tur thu te kan han ngaithla a. Kan Governor-in a thu rawn sawi a ka
rilrua lo awm hmasa bera chu Mizoram hian kan Mizoram climate leh khulai phaia
kan boruak a inan loh lutuk avang hian kan infiammiten an lawmman lak tur tam
tak, an medal lak tur tam tak an lak loh phah thin niin ka hria a. Chulaiah chuan kan
Governor-in District hrang hranga infrastructure tha min siam sakna tura kan sorkar
tharin hmalakna tura a rawn sawiah hian a bik takin khulai Serlui bial khu phai lam
boruak nen boruak inang tak mai, khawlum leh hnawn danah pawh inang tak mai a
ni a, chulaiah chuan Serlui bialah khuan Sports Training Centre te han din thei ta ila
chuan Mizorama infiammite pawhin medal tam tak an hawn phah thei dawn mange,

khulaiah khuan Mizoram aiawha phai lama infiama kal turten training an neih

lawkna turin, kar hnih karthum te training han nei ta se, a boruakah pawh a climate-
a in adjust theiin medal tam tak kan hawn phah thei dawn a, a lawmawm dawn mang
e tih ka han sawi tel duh bawk a.

Tin, kan sorkar thar ni thum leka upa khan mirethei leh harsa zawk te a ngai
pawimawh hle dawn niin a lang a,chulaiah chuan miretheite ti mai ila, NREGS
inhlawhna ni 1i krismas present atan sanction an pe nghal mai thei te kha a ropui ka

ti a.

Tin, sorkar department hrang hrangin PSU an neih te zu zawrh tih tawpna tur
bul tanna tura an hmang te kha ropui ka ti a, chuvang chuan he sorkar lo kal chho tur
hi mipuite tan a ni, mipui te, mirethei leh mi harsa te lam a hawi a ni tih a langin ka

hria a, a lawmawm ka ti hle a ni. Pu Speaker, ka lawm e.

SPEAKER : Pu F. Lalnunmawia, member zahawmtak i lo sawm

ang. Chumi zawhah Pu Zira kan sawm dawn nia.

PU F. LALNUNMAWIA : Pu Speaker, ka lawm e. Vawiinah kan
Governor zahawmtakin nimin lama a thusawi chunga lawmthu sawina ka member
pui zahawmtakin a rawn move hi lawmawm ka ti a, han thlawp ve ka chak a. Tin,
kan member pui zahawm tak thenkhat sawi ang khan keipawh helai House zahawm
tak chhungah vawi khat dinna ani a. Hetianga ding thei tura min hruaitu Pathian
chungah ka lawm a; tin, helai hmuna ka awm theihna tura min thlawptu, min thlang

tlingtu Aizawl South-III mipuite chungah lawmthu ka sawi duh bawk a.

Pu Speaker, kan Governor zahawmtakin sorkar thar kaihhruai a tum dan a
sawi kha a ropuiin a thlamuanthlak hlein ka hria. Rorelna tha leh langtlang, good
governance leh transparent governance din a tum kha ropuiin ka hria a. Tin, kan
flagship chungchang bik, ACBP chungchang bik kha han sawi arh leh zual ka duh
deuh hlek a. Thil dang chu ka sawi thui lutuk lo ang a. Tin, chumi ruala ka lawmna
em em chu sorkar thar hnuaiah thuneihna sem zai, power decentralization
chungchang kalpui a nih tur thu Governor zahawm takin an sawi kha lawmawm
hlein ka hria a. Hei hian hmasawnna rualkhai zawk a rawn thlen turin ka beisei a, a
lawmawm hlein ka hria a. Aizawl atang vek ni lovin Mizoram hmun kilkhawr leh
hla zawkah te thuneihna sang zawk District-ah te, Village Council-ah te an han nei
tur hi a lawmawm hlein ka hria a ni. Tin, Pu Speaker, kan Governor-in a rawn sawi
chhuah SEDP (Socio Economic Development Programme) policy a sawiah khan ka

lawmna em em chu sorkar liamtaah khan chuan economic development kha kan uar

deuh ber a ni thin a. Mahse, tun tumah erawh chuan a tluka pawimawh social
development kan kalpui tur thu a rawn sawi kha a lawmawm em em in ka hria a.
Ram chu eng ang pawhin ei leh barah intodelh mahse khawtlang nun leh vantlang
nun a nawm chuan si loh chuan nuam kha a ni famkim thei lo a ni. Chuvang chuan
ei leh bar, economic lama kan than a pawimawh rualin khawtlang/vantlang nun
nuam, zalen kha a pawimawh a. Hemi kawnga kan sorkarin hma a la tur hi a
lawmawm hlein ka hria a. Chung zingah chuan zu leh ruihhlo theihtawpa do a ni tur
te hian min ti hlim a, a thlamuanthlak hlein ka hria. Tin, ruihhlo bawiha tang tawh te
enkawlna tur rehabilitation, a chhanchhuahna tur kawnga hma lak kan han tum te hi
a lawmawmin a thlamuanthlak hlein ka hria a ni. Tin, economic development lama
kan sorkar hmalakna turah hian lawmawm tak tak a awmin ka hria. Agriculture tih
hmasawnna kawngah te, industry tih hmasawnna kawngah te ruahmanna sorkarin a
siam chho dawn a ni a, hei hi a lawmawmin ka hria a. Zoram kuthnathawktu zaa
60/70 vel te han dawmkanna tur programme thar kalpui tur a nei hi lawmawm hlein
ka hria. Hengah hian sorkar policy hi mumal taka kalpui a nih dawn avangin a
hlawhtlin ngei pawh ka beisei a. Tin, hemi kawngah hian mipuite pawh hian kan lo
dawnsawn thiam a pawimawh a, thuthluang chunga hmasawn tur kan ni lo.
Chuvangin sorkar policy zulzui hian hnathawk tura mipuite pawh kan lo inbuatsaiha,

a taka tak thawk turin kan lo inbuatsaih hi a pawimawhin ka hria a ni.

Pu Speaker, Governor zahawmtakin a thusawi zinga pawimawh em em mai
chu thalaite leh mithiam chherchhuahna man power development leh
enterpreneurship development chungchanga hmalakna tur a sawi kha lawmawmin
ka hria. Thalai lehkhathiam hna nei lo hi an pung em em tawh a. Mizoram
University hnuaiah hian kumtin a sang rual hi graduate, under graduate pass chhuak
an awm ziah a. Tin, Post Graduate kan tih, master degree nei ho pawh hi 700/800 hi
kumtin an pass chhuak a ni. Heng ho an pass chhuak chiaha hnathawh tur a awm
leh mai si lo hi hmuh an hrehawm thin a, an khawngaihthlak em em a. Thingtlang
hmun tam tak atangin nu leh paten puk chawp te, an neih zawng zawng sengin an
fate an rawn tir a, zirna sang zir turin, kum tam tak an lo nghak ve a. An han pass
chhuak a, hnathawh tur an nei leh thin si lova, hei hi hmuh a hrehawm thin a.
Chuvang chuan heng ho lehkhathiam hna nei lo te tana sokar hna kher ni lo,
anmahnia self employment an neih theih nana anmahni kut ke a an din theihna tura
kaihhruaina lam hawi kalpui kan tum thu Governor zahawm takin a rawn sawi hi a
ropuiin a lawmawm ka ti a. Hemi ah hian thalaite tan pawh hun thar Zoramin

chuangkai turin kan beisei a ni. Tin, Education kalphung her rem kan tum

chungchangah te, zirna kan kalpui dan ennawna hna hmuh awlsam zawnga zirna
kalpui kan tum thu a rawn tarlante kha pawimawh em emin ka hria a. Tin, zirna mai
ni lo mahni thiam thil, kawng dang sport lamah te thalai talent nei tha tak tak kan
nei a, heng ho hmakhua sah sak tura ruahmanna sorkarin a ron siam ta hi a
lawmawm tak zetin ka hria a. He sorkar tharah hian mitin tan kawl a eng dawnin ka
hria a ni. Kuthnathawktu te, loneitu te leh thalai lehkhathiam tan te pawh hmalam
hun hi a eng dawn hlein ka hria a. Sorkar chak tak kan ram hruaitu kan Chief
Minister, kan House Leader ni bawk leh kan hruaitute, kan ram hruaitute
kaihhruaina hnuaiah he ram hian nasa takin hma a sawn ang tih ka ring a. Kan
Governor zahawm takin kan sorkar thar hmalak dan tur a sawi te kha a lawmawm ka
ti a, lawmthu sawi kha ka duh a. Sorkar hmalaknate pawh hi a theih ang tawka
thlawp turin mipui te pawh kan han in ngen a. Chungah chuan lawmthu ka han

sawi ve duh a ni e. Pu Speaker, ka lawm e.
SPEAKER : Member zahawmtak Pu H Lalzirliana i lo sawm ang.

PU H LALZIRLIANA : Pu Speaker zahawmtak leh House Leader leh
member zahawm tak tak te, vawiinah hian the 8" Legislative Assembly of Mizoram
House-a thusawina hun ka han chang ve mai hi mumang ram te a ang rum rum ka
ti a, ka lawm takzet a ni. A hmasa berin Pathian hnenah lawmthu ka sawi a, a dawt
lehah chuan Tlawng thlang mipuite, Tlawng thlangah khua reng a var thei lo, ti var
theitu tur nia min beiseitu zawng zawng, min thlang tlingtu zawng zawng te chungah

vawiinah hian lawmthu ka sawi a.

Hon’ble Governor-in nimina a thusawi kha Tlawng thlang concern-in a siam
em maw ni chu aw tih tur khawpin kan bial lam a rawn kawk niin ka hria a. Border
trade chungchang te, kawngchhia chungchang te leh infrastructure development
chungchangte leh thil dang dang. Vawiinah hian a subject zawng zawng touch ka

tum lo a. Kan thiante, member zahawm tak takin an rawn sawi nual tawh a.

Thil pahnih khat lek han sawi belh ka duh chu Mizoram-in harsatna namenlo
kan tawh fo, petroleum chungchang hi ka sawi duh a. Hydrocarbon Vision 2030
hian a sawi ah chuan he production, North-east hi a bik takin he Hydrocarbon
chungchangah hian kan hausa hle a. Assam state khu India ram state tam tak zinga
refinery pawh 4 nei thei a ni a. Digboi, Asia rama refinery upa ber, century lawm
tawh, BRPL Noonmati leh Numaligarh, North-East bikah phei chuan product kan

surplus a ni.

Kan state thenawmte hi chuan chuti takin scarcity an nei vak lo, problem an
nei vak lo. Heti tak maia keiniin a harsatna kan lo tawk hi a pawi khawp mai a. He
Look East Policy, Act East Policy-ah phei hi chuan North-east hi an ti nasa em em a,
nasa taka hma lak an tum a. He Hydrocarbons Vision 2030-ah pawh hian chutiang
chuan nasa taka hmalak an tum a. Chumi ah chuan thil 5 pawimawh, 5 pillars, 5 P’s

an ti a. Chunghote chu People, Policy, Partnership, Projects, Production an ti a.

Mizoram-ah a bik takin tunah hian petrol pump 41 a awm a. Tunah hian Oil
industry 3 te hian 127 an advertise mek a ni. Hei hi Vision 2030 kalpui zelna
hmanrua a ni a. Tin, tunah hian Oil industry reng reng hian Mizoram chhungah hian
infrastructure bun hi an duh vek a ni. Indian Oil a ni emaw, Hindustan Petroleum a
ni emaw, depot emaw, bottling plant, kan harsatna hi min hriatpui a. Tin, kan
awmna hmun hi logistic-ah nasa takin problem a awm a ni tih pawh an hria.
Chuvang chuan he petroleum product bik hi a supply-na tur, road-fed ni loin, rail-
fed turin tunah hian buatsaih a ni a. Rail-road pawh tunah hian nasa taka hmalakna

awm a ni.

Kan Governor in a sawite zing ami, Health Care Scheme chungchangte kha a
pawimawh hlein ka hria a. IPHS guidelines ah hian, (Indian Public Health
Standard-ah hian) district hospital-a sawi dan hi 100 bedded, 200 bedded, 300, 400,
500 bedded thleng a ni a, 100 bedded kha district hospital qualified hniam ber a ni.
Chutah chuan a manpower pawh a specify nghal thlap a ni. Doctor 29, Staff Nurse
45, Paramedicals kan tih ho hi 31. Puansu te, canteen nghak te, khami tel miah lo
khan a specify sa hi 105 approved manpower an awmsa a ni. District hospital kan
neih ve te hian hei hi qualified pakhatmah a awmlo niin ka hria a. Dik tak chuan
kan bial te phei chu damlo inzawn, kan naupanlaia kan hmuh thin kha kan la kalsan
lo a ni. Damlo inzawn hi phur tehreng pawh ni ila, damdawi in kan inthlen hman ang
em? Kan inphur thi mai mai zawk lo maw tih hmun veka la cheng kan nih avangin
heng kan district hospital te hi a full-fledge te hian han run ve tak tak se chuan
Aizawl khawpuia kan Civil Hospital te leh kan hospital neih thatte pawh hi hetiang
em em hian a rush lo tur a ni a. Mipui tan nasa lehzualin a tangkai dawn a ni.
Chuvangin Governor zahawmtak thu sawi hi Pu Speaker, a pawimawh ka ti hle a.
Tin, international borders kan tih ang chi, keini tan phei chuan a pawimawh lehzual
hle mai a. Kan bial khu bial sakei an ti a. Mihring pawh kan inchawhpawlh em em
a ni. Tuna kan sorkar chak tak kal mek hian nasa takin a ngaihtuah ang tih pawh
kan ring a. Tin, eco-tourism-ah phei chuan khawthlang baka develop tlak khu a awm

em aw ka ti hial a ni. Dampa sanctuary kan nei a; tin, Dampui ngaw kan tih ang chi

te hi Bio-recreational Centre-ah te han siam ila, sap nula leh tlangval, foreign tourist
hip thei hi a ni tih hi ka hmuchiang khawp mai a, siamchawp ngai

si lo.

Khunglai saphote leh foreigners ho te hian thil ropui tak, khawl ropui tak,
building ropui tak rawn hmu tura Mizoram hi rawn kal an ni lo a. Boruak
thianghlim leh natural forest-a rawn intheh daih vel kha an chak a ni. Chung chu a
bik takin kan bial khuan a fit bon top a. Chungte chu Governor speech-ah hian a tel
niin ka hria a. Tin, sports lamah hian keimah hrim hrim hi ka tui ve khawp a.
Vawiinah kan thalaiten an thlen tur ang an thlen theih loh nachhan hi an pa tet
avang emaw, an chawnpuar len bik vang niin ka hre tlat lo! Infrastructure leh
facilities an neih tawk loh vang leh promoter an neih that tawk loh vang niin kei
chuan ka ngai a ni. Vairamah te kan awm a, keini aia protential an neih that bikna
ka hre lo, Mizo te hian ‘raw talent’ kan nei a ni, tih hi ka tlangaupui ve nasa em em

thin a ni. Pathian malsawmna kan dawn niin ka hria.

Thil pawimawh em em kan sawi leh duh chu Pu Speaker, tuna kan sorkar
phei chuan digital India transparency hi a ngai pawimawh em em a, E-Government
tha taka kan kalpui a ngai a, chutiang turin Mizoram sorkar pawh hi a inbuatsaih a,
hma a la a, bul kan tan tha hle a, chungte chu lawmthu sawi pahin kan rawn sawi

ve ani. Kalawme.

SPEAKER : Tunge sawi leh ang? Aizawl North-I bialtu zahawmtak

Pu Vanlalhlana ilo sawm ang.

PU VANLALHLANA : Pu Speaker, inthlan kan zova, sorkar tharte a lo
piang ta a, a lawmawm khawp mai. Democracy ropuina te pawh langin ka hria a.
MLA 34 nei sorkar te an tla a, MLA 5 nei thin sorkarte a lo piang ta a. Nidanga hriat
ngailoh ZPM a lo lang te hi democarcy ropuina a lang thar hlein ka hria a,
lawmawm ka ti a. Kan thiante ang bawkin, vawiina he House-a min thut tirtu

Pathian leh Aizawl North-I mipuite chungah lawmthu ka han sawi hmasa duh a ni.

Niminah Governor address kan ngaithla a, Pu Vanlaltanpuia, member
zahawmtak khan Motion of Thanks a han move a, lawmawm ka ti a. Governor
address hi a seilo khawp mai a, para 20 vel a ni a, para 14 velah hian Mizoram kal
dan tur phungte a rawn ziak lang a, ram tana tha vek a ni a, motion a rawn moved
kha ka support a tha ka ti mai a. Amaherawhchu, a sawi loh langsar deuh deuh awm

thungin ka hria a, chu chu tlemin han tarlan ka duh a.

Pakhatnaah chuan mipuiin he sorkar thar atanga kan beisei, an tlin chhante
pawh han ti ila, pakhat chu District thar siam, District thar 3 function tir tih kha a ni
a, mahse Governor address ah hian a rawn lang miahlo mai a. sorkar hmasa ah khan
district thar 3 pianloh avangin nghawng nasa tak a neih kan hria a, Sorkar hlui
tlakchhan leh a thar a pian chhanah te pawh tam tak chuan an ngai thei awm e.
Khatiang khawpa thil sensitive kha a ni a, mahse Governor hian a rawn tarlang lem

lova, chu chu thil langsar tak niin ka hria a.

Tin, MNF party pawhin an campaign lai pawha an sawi lar tak Governor
addressa langlo leh chu AR sawnchhuah chungchang a ni a. Kan House Leader
sawite kan ngaithla thin a, a ngaihnawm khawp mai a, ‘Assam Riffle lammual
hnuaiah car parking a chhawngin kan siam ang a, a chungah park te kan siam ang a’
a ti a, a ngaihnawm khawp mai a, mitthla hian a hmu a, kan nghakhlel tawh a ni.

Ram tana chhenfakawm tur a ni a, chungte chu a lang lem lova.

Tin, Peace Accord chungchang pakhatmah a lang lova, Peace Accord avanga
remna nei kan ni a, chung chuan thil ken tel tam tak a nei a, la tihhlawhtlinlohte
pawh a awm a, chung tihhlawhtli nan te chuan hun tha hi ni turah ka ngai a. Mahse,

Peace Accord chungchangte a rawn lang lem lova.

Tin, mimal taka ka ngaihpawimawh em em leh sorkar hmalakna tura ka lo
ngaih leh chu ei leh bara intodelh, buh thar chhuah chungchangte. Horticulture phei
chu Chief Minister-in a chan chat department a ni a, heng chungchangah hian
Governor hian engmah a rawn point out lova, chung chuan khuate a tihar deuh
hlek a.

A pumpui thu-ah nichina ka sawi ang khan hnawl tur leh paih tur a awm
lova, lawmthu sawina kha ka support a ni. Para-IV na ah hian top-priority sorkarin a
pek tur a rawn lang a, chu chu, ‘maintenance of peaceful atmosphere’ tih a ni.
Boruak munawm tak kan neih hi kan neih chunzawm zel theihna atana hma lak kha
a top priority a ni. Dik hlein ka hria a, kan han ngaihthlak chinah khan sorkar hmasa,
MNF sorkarte pawh kan hotute khan an han reflect nual a. Ka ngaihtuah kir a,
1998 — 2003, chumi hnuah 2008 thleng sorkarte leh Mizoram mipui min tlakbuaktu
kha a ngaihawm loh viau a ni. Mizo te min kidnap a, tlanna sum pek leh pekloh
chungchangte kha inhnialna tawp hleitheilo a awm a, Assembly chhungah chang ni
lovin Assembly pawnah thleng kan in um a ni. Khatiangte kha kan thil tawn a ni a.
Aizawl dai maiah ralthuam keng tute emaw an in camp a, an awm a, mipui kan ti

dek a ni. Hel tu tuten emaw Mizoram an paltlang tih te kan dawng a, khang kha a

ngaihnawm loh em em a. Tunah hian sorkarin top priority-a pek chu ‘maintenance
of peaceful atmosphere’ a ni. Chuvangin, boruak muanawm tak karah sorkar hi tha

taka kal turin kan beisei tawh a ni tih te kha ka han tarlang duh a.

Tin, kan Governor hian sorkarin a priority tur ‘maintenance of peaceful
atmosphere’ a tih bak hi a tarlang mumallo khawp mai a, will continue to accord
priority in a sport sector tih te, 12-naah hian will give priority to providing
welfare programmes and services to weaker section a ti leh a, a general ang
reng viau a. Sorkar hian peaceful atmosphere kan neih theihna tura hma a lak
a top priority dang hi ei leh bar a intodelhna te nge ? khang kha mumal tak
a tarlan a tha khawpin ka hria a. Amaherawhchu, chung chu an tarlang lemlo

nain an hma lakna turah a ngaih loh theih loh ang a.

Tin, Power chungchang a rawn tarlang a, a bikin Tuivai khuah
chungchangah North Eastern Electric Power Corporation te nen mega watt 210
tichhuak turin MoU sign tawh a nih thu te rawn tarlan a ni a. Ka hriatna a
sual loh chuan Mizoram lui thenkhat Tuivai tel in Mat te, Kolodyne te,
Tlawng te pawh hi MoU sign tawh niin ka hria a, khang tarlang lova Tuivai
ringawt tarlan a ni te hi a chhan tha bik te awm tur ah ka ngai a, hengte hi

hriatchian a chakawm hle mai.

Thil lawmmawm tak pakhat ka hmuh chu Public Distribution System-a
Chini hun rei tak telh tawh loh, tuna telh leh tur hi lawmthu Mizo mipuiten
kan sawi ngawih ngawihna tur niin ka hria a, thil langsar tak niin ka hria a.
Mi zawng zawng, milian, mite min nektu a ni. Ration Card-a chini kan han
la leh thei tur hi thil lawmawm a niin ka hria a, chungte chu ka han tarlang
duh a.

A tawp berah chuan he sorkar hi tha taka a kal kan duh em em a, ram
rawngbawl tura a kal pawh kan duh. Keini hi Pathianin opposition-a awm
turin min ruat a ni a. A pawng a puiin sorkar hi kan sawisel dawn ringawt
lova, sorkar tha siam tur hian Opposition Party te pawh kan pawimawhin ka
hria a. Chungah chuan kan hma zawnah theihpatawpin kan tang ve dawn ani
tih te kha ka tarlang duh a.

He lehkhabu pawl hi MNF manifesto a ni a, uluk takin member ten kan
zir tlang ang a, sorkar hlimthla pawh heng atang hian kan en dawn a ni.

Pathian leh mipuite zarah MNF in sorkarna kan chan chuan heng a hnuai

amite hi kan ngaih pawimawh Ileh kan hmalak tur te a ni tih kha
Preamble-ah pawh in dah a ni a. Chuvangin hemi hmang hian sorkar hi kan
rawn examine thin dawn a ni, a thaah chuan kan thlawp em em ang che u.
Amaherawhchu, ram tana thalo leh tih tura in hmachhawp in tih si loh erawh
chuan theihpatawpin sorkar khalh ngil tumin kan bei dawn a ni tih vawiinah

hian kan sawi duh a ni. Pu Speaker, ka lawm e.
SPEAKER : Member zahawmtak Pu B.D. Chakma.

PU BUDDHA DHAN CHAKMA : Pu Speaker, ka lawm e.
Nimina Governor speech atangin a point zawng zawng hi ka sawilo mai ang
a. Point thenkhat a pawimawh zual bika ka ngaih te tlem te te in kan sawi

lawk ang e.

Radical Changes in administrative system kha a tha ka ti a, file kal
kual dan hi a thui lutuk avangin clearance hmuh a har thin a, chuvangin, radical
changes-ah hian administrative system a hi a tlema tawi deuh ni se tih
Governor Speech a a lo lang hi lawmawm ka ti a. Chumi bak ah
decentralization of power for better and more effective administration pawh hi
speech hi pawimawh a nia, decentralized dawn chuan tlemte hun a awm a,
khami file nei dan te hun reilote a clearance nei thei turin kan beisei a nia,
SEDP chungchangah pawh scheme nei ngei turin kan ti char char a, SEDP chu
mimal taka common sustainable livelihood programme mirethei tan chuan a
tha in kan hria a SEDP hnuaiah pawh mipuite pawisa dawng tur tih te kha chu
a tha em em a, SEDP pawh hi hetiang welfare direct benefitting and
disadvances hei hi Rural area bik deuh niin kan hria a, Governor thusawiah
pawh alanga point No.7 aawm a, athakatia tun tum ah hian Rural leh Urban
Development gap hi a nasa lutuk a, chuvangin hetiang zela kan kal chuan poor
leh rich chungah gap chua ti tlem dawna ni tih kha a lang a ni tih governor
thusawi atangin a lang a. Tin road chungchangah pawh tun tumah Mizoram
mipui zawng zawng hi an duh ber chu kalkawng tha a ni a, kalkawng tha a nih
chuan tui thianghlim a awm a nih chuan, electricity a awm a nih chuan hmasawnna
lamah heng thil pali panga hi chu a pawimawh a nia, chuvangin chumi bikah

chuan road connectivity hi a pawimawh ber a ni.

Chuvangin road infractructure development leh major or minor repairing
road hi chungai pawimawh tur a nia. Tin, Power & Electrictity chungchangah

pawh district headquarters tinah solar energy back up an nei dawnin ka hria a, a

tha em em a, solar backup leh district headquarter ringawt ni lovin sub-division
pawh hi lo tel thei se, Chawngte Sub-Division hi sub-division te zingah a lian
berin kan hria a, Chawngteah pawh power load shedding hi a nasa lutuk a,
chhunah pawh, zanah pawh a nasa lutuk a, whattsup group-ah pawh ka chhiar a,
nithum chhung chu current hi a eng tawh lo a ni, Chawngte lamah hian

chuvangin current awm lohna laiah solar back up hi nei thei se.

Enrivoment lamah pawh Mizoram hi north east state zingah environment
lamah pawh keini hi concerned lutuk a ni a, hemi thil pawh hi kal zel turin
member zahawm tak tak hnenah kan ngen duh a, nakin zelah global warming
lampang pawh hi uluk deuha en ngai a ni a, chuvang chuanin environmental
protection lampangah pawh Governor thusawi hi lawmawm ka ti a. Tin,
committed this government committed to provide affordable and accessible
health care for health care for all tih pawh hi lawmawm ka ti a, mi tam takin
health care chungchangah vantlang mipuiin an hre lo a, chuvangin health
department atangte social welfare lam atangte pawhin mipuite hnenah uluk
deuha lo advertise sela hei hi engtin nge a kal dan tur hospital-a admit nih chuan
a bil re-imbursement tihna tur kha zir chiang sela, hospital tinah emaw, sub-
division tinah emaw primary sub-centre-te thawktu ten mipui te hnenah sawi se
tha ka tia.

Tin, Health chungchangah MIMER chungchang pawh hi hei hi governor-
in a la sawi chuang lova, hei hi chu one of the most concerned department a
ni a, Mimer atang hian Doctor kum 5 a ngai ang a, guest professor period hi
tunah hian Ist year chauh ala nia, nakinah kum 5 hnuah heta tanga Doctor
zir chhuak ho kha unemplotable ni lovin exploitable doctor chi khan tichhuak
thei se a thaina lawmawm em em ang. Mizoram hi te tak te a ni a, kum tin
doctor hi 100 vel chhuak dawn chuan sorkar lam atang chuan 100% employment
chu a harsa lutuk ang, chuvangin nakinah export quality doctor nurse leh
dentist te hi chhuak thei se, Mizoram pawn lamah pawh kalin anmahni
eizawn nan pawh a tha ang ka ti. Mizoram pawhin India ramah ningawt
lovin foreign lamah pawh Thailand lamah emaw Myanmar lamah emaw kal
theih nan export quality doctor hi a ngai pawimawh a, MIMER hian nakin

zelah kan sorkar hian hma la se.

Tin, education lam pawh hi education reform commission hi chu tunhma

atang pawh khan a har khawp mai a, a ziak anga implementation chu a harsa

Iutuk a, education reform commission chu kan nei tha lutuk tawh a,
amaherawhchu practical ah hian implementation lam chu harsa lutuk tawh a.
School ah pawh hian regularization teacher hi governor thusawiah hian a lang
a, lawmawm ka ti a. School tam tak hi single teacher, double teacher, high
school pawh tam tak awmin ka hria khami school-ah khan science emaw
literature emaw, mathematics khatiang zawngin regularization of teacher hi awm
thei se chu tha a nia, infrastructure development school tam tak tuna pawha
luah tur pawh ni lo Borapansuri ka bial chhungah ka native place a nia,
Borapansuri high school hi a hlui tawh em mai, hei chu 1970-ah sorkarin la
tawh a, mabhse tun thlengin building thar pawh a la nei lova, tuna luah lai pawh
hi hlauhawm a ni. Hetiang hi Education lam atangin hetiang thil te te hi en

theih ni se a tha in a rinawm.

Tin, POL leh Cooking Gas lam pangah pawh Governor thusawi lang
hi lawmawm ka ti a, a bik takin rainy season-ah hian keimahni khua ah hian
Gas chu a harsa lutuk a, cooking gas chu (.....Speaker, ngawi rawh aw i hun
a tawp trep tawh a, thingpui in chawlh hi a ni dawn tho tho mai a, nang chu
minute 2 kan pek belh ang che..) Tin, cooking gas chungchangah pawh hian
through out the year available a awm dawn tih a awm a, lawmawm ka ti a, a
tawp ber atan thil thlum ber Sugar hi PDS systemah lut thei dawn a tih kha
lawmawm ka ti khawp mai a, mipui hian an sawi thin a, a bik takin pitar putar
in chini hi enga tinge a awm dawn loh le, supply buhfai nen tih kha an zawt
reng mai si a, tunah Chini hi PDS system in awm dawn a lawmawm khawp
mai. A tawp berah thil thlum hi lawmawm ka ti a, Chuvangin Governor thu hi

ka supporta ni, Pu Speaker ka lawm e.

SPEAKER : Kan hun hi a laklawh hle mai a, kan chawl lawk
mai dawn nge kan ti tlang ang ? Chawl ila dar 2 ah kan tan leh dawn nia,

thingpui in in ichawl ang.

RECESS TILL 2:00 P.M.

2:00 PM

SPEAKER : Tunge han sawi leh ang le, tunge bul han tan ang? Pu

Zaithanzama i sawm ang.

Pu V.L. ZAITHANZAMA : Pu Speaker, ka lawm e. Ka hma amite sawi
ang bawk khan he House-ah hian ka vawikhat rawn lanna a ni a. Pu Speaker, kan
Governor zahawmtak address chungchangah Motion of Thanks, member zahawm
tak Pu Vanlaltanpuia rawn move kha ka support hmasa duh a. He hmunah
hian Aizawl ‘W’ III mipuite duhsakna avangin ka rawn lang thei a, Aizawl ‘W’ III

mipuite chungah pawh lawmthu ka han sawi duh a ni.

Governor zahawmtakin kan sorkar thar tih tur ruangam a tarlan kha a
tlangpuiin tha ka ti hle a, a bik takin Sports chungchanga Sports policy lo lang khan
ka mit a la zual a. Sports discipline hrang hrang ten Tlumte a thlira kan lo thlir a
hlawhtlinna nakum maiah kan hmu dawn niin a lang a. Sports lama tui tak Minister
kan nei thar bawk nen, sports policy tha tak kan neih thar tur hi kum tharah rang taka
a hmel kan hmuh ka beiseiin ka lawm tak zet a ni. Tin, chu mai bakah cash
incentive te pawh tihpun tur a ni tihte kha kan han hmu leh zel a, kha kha a bik

takin han sawi ka chak a.

Pu Speaker, Governor-in a rawn sawilan zingah khan Cooperative sector lam
a rawn lang lem lova. Ka rilrua a awm dan chuan SEDP atang khan Cooperative
sector lam tih hmasawnna tam tak a thawh theih dawn tho niin ka hria a, kha kha
kan hotute pawhin min lo hriat sak se ka duh a. India ram state hrang hrangte kan
thlirin Cooperative sector chakna state Gujarat ten hma an sawn hle a. Keini pawhin
he lam hi kan hawi ve a tha-in ka ring a. SEDP hmangin helam hawi khan hna thui

tak hna a thawh theih turah ka ngaih avangin ka rawn sawi lang tel hram a ni.

Vawiinah hian member zahawm tak tak ten an sawi tam tawh a, an sawi
tawh ang kha sawi nawn leh kher pawh tul lovin ka hria a. Ka rilrua lang pakhat chu
school timing leh school calendar chungchang kha Mizo khawtlang nun mila her a
tha ka tih rualin, Mizoramah hian school kal hunte sawn hma leh sawn tlai thut kan
ching thin a. Kha kha theih chu ni se kan siam rem dawn a nih pawhin vawi leh
khatah ti burh lova kum hnih/kum thum zawite te-a siam rem a tha awm mang e

tihte ka rilru-ah a awm a, chu chu ka han sawi tel ve a.

Tin, power chungchanga Tuivai 210 MW lo lang kha ram tihchhiat a tlem

vang niin ka ngai deuh a. Amaherawhchu, power hi kan mamawh em em chungin ka

hmaa member zahawmtakin a rawn sawi tawh ang khan 12% chauh kan chan tura
tui khuah zawnga hma lak leh zel erawh hi chu tha ka ti lutuk lova, hei aia tha leh
changtlung zawk private sector-te nena tih dan hi zawn zel nise la tih hi ka rilru-ah a
awm a, chu chu ka rawn sawi tel ve a ni. Pu Speaker, tam tak sawi a ngai tawh lova,

kha kha ka sawi theih tawk ni se. Ka lawm e.

SPEAKER Aizawl North III bialtu zahawmtak Pu C. Lalmuanpuia i lo
sawm ang.
Pu C. LALMUANPUIA : Pu Speaker, ka lawm e. Vawiin hi Mizoram

rorelna sang bera ka vawi khat dinna a ni a. Pathian leh ka bial Aizawl North III
mipuite he House zahawmtaka ding theia min siamtu chungah lawmthu ka sawi
hmasa duh a ni. Governor’s address kha an sawi nual tawh a. Pu Speaker, han sawi
lan ve ka duhte chu rorelna dik leh tha ‘good governance’ a awm dawn a ni tih a
rawn puang chhuak te leh langtlang sorkar ‘transparent’ a awm dawn a ni tih te leh
mipui mamawh rang taka phuhru thei tur responsive sorkar a ding dawn a ni tih kan

hria te kha a lawmawm ka ti a.

Tin, kan ramin kan lo buaipui ruk em em, loh theih loh avanga sorkar hmasa
kal ta ten sum indaihlohna avanga zu kan zuar tihtawp a ni ta te hi tun hunah hian
lawmawm ka ti a. MLCP Act 2014 kan ti tawp chho dawn a ni tih an han puang a,
tin, kan House zahawmtak Leader-in a kaihhruainaa tuna programme kal chho mek
tihtawp a ni lailawkte hi a lawmawm ka ti a. Ruihtheihthilin a kaihhnawih kawng
hrang hrang kan ramin a tawn mek te hi a lo ziaawm chhoh kan han beisei a ni a.
Engpawhnise, kan ram hian hma thar/step thar kan pen niin ka hria a. Kan hria a
hemi lama a kaihhnawih AIDS-in kan ram min run mek dan ngaihtuah hian zu
zawrh kan han titawpte hian nghawng a neiin ka ring a. Sang taka kan awm tawh
pawh hi a tlak thlak leh theihte pawh ka beisei a ni. Chutiang chuan kawng hrang

hranga kan hmalakna turte chhawp chhuah a ni a.

Tin, kan SEDP Socio-economic Development kan kalpui turah kawng hrang
hrangin hmachhawp kan neih te beisei awm tak leh heng kan tihhlawhtlina tur
kawnga kan hmalakna tur kawng hrang hrang beiseiawm kan han chhawp chhuakte

hi a ropui ka ti tak meuh meuh a ni.

Kan ramah hian Green Revolution kan han ti a, ei leh bara intodelhna
SEDP-in kan hmachhawp mekte hi a taka a lo thlen hi a nghahhlehawm em emin ka

hria a. Khawpui leh kan Zokhaw lam unau te rualkhai zawka hmsawnna hi a kal

theih ka beisei tlat a ni. Sawi tur tam tak a awm a Pu Speaker, amaherawhchu
member te sawi tur kan la tamin ka hria a, sawi tur tam tak karah khati chin kha ka

sawi theih tawk ni phawt mai sela. Ka lawm e
SPEAKER Pu Robert Romawia Royte, Minister zahawmtak i lo sawm ang.

PU ROBERT ROMAWIA ROYTE, MINISTER : Pu Speaker, ka lawm e.
Vawiinah hian member zahawm tak takte sawi ang khan he House zahawmtaka ka
vawi khat din vena a ni a, hetianga din ve theihna hun tha min petu Pathian hnenah
a hmasain lawmthu ka sawi a. Tin, keima bial ve Aizawl East II bial mipuite

chungah pawh vawiinah hian lawmthu ka sawi a ni.

Ka sawi rei lo ang a, pakhatnaa ka sawi duh chu nimina Governor
zahawmtakin sorkar thar thil tih tur leh ngaihpawimawhte a rawn puanchhuah kha
danglamna riau awm hian ka hre ve a. Chu chu party-in an zawrh manifesto nen a in
zul hle a ni tih ka sawi hmasa duh a. Manifesto te hi a mai maia siam, he sorkar
tharte hi an ni lo a ni tih Governor zahawmtakin House-a a rawn puan chhuah khan a

langin ka hria a, chu chu a lawmawm ka tih pakhatna a ni.

Pahnihnaah chuan Governor speech point thumnaah khan Pu Zoramthanga
kaihhruai sorkar thar hian Zofate insuihkhawm a ngaipawimawh dawn a ni tih
Governor speech hiala a rawn lang kha a lawmawm khawp mai a. ZORO ang te-in
Zofa te insuihkhawmna kan ngaipawimawh a, MZP ang te, MSU ang te, YMA ang
tein kan ngaipawimawh a. Tunah chuan sorkarin thapui thawhin khawvel hmun
hrang hranga Zofate insuihkhawmna kawngah tan a la dawn a ni tih kan han hre thar
a. Chu chu tun sorkar thar danglamna tur ni pawhin ka hria a. Kan hriat angin Zofate
hi kan vannei khawp mai, ‘min then darh a’ te hi kan han ti bawk tak na a,
Assamese ten foreign-ah national Government-ah Vice President an neih kan hre lo
a, Khasi-in foreign-ah MP pali/panga an neih kan hre lo a. Mizo te erawh chuan
India ram mai ni lo India ram pawn foreign country-ah Parliament-ah te pawh
Legislator kan nei nual a ni a. Hengte leh thil dang danga Zofate kan lo darh zau ve
tawh zia ngaihtuah hian Zofate Jerusalem Mizorama sorkar chelhtu ministry hian
Zofate hmun hrang hranga awm insuihkhawm hi a ngaihpawimawh hi a tul reng a.
Chumi hria-a kan House leader leh kan Chief Minister zahawm tak kaihhruai sorkar
tharin Zofate insuihkhawm a ngaipawimawh dawn a ni tih kan Governor hmanga
puan chhuah a ni hi a lawmawmin ka hria. Mizoram chhung mai ni lo, India ram
chhung mai ni lo khawvel hmun hrang hranga Zofate pawh an lawmin ka hria a.

America rama Maryland-ah te Zofate kan tam em em tih a taka hmutu ka ni a. An

lawm hle a ni tih nimina Governor speech zawh atang khan a feedback tam tak kei

pawhin ka dawng a ni.

Bangladesh-ah te, Myanmar-ah te, Malaysia-ah te leh Europe ram hrang
hrangah pawh Zofate kan tam tawh a, he sorkar leh he House pawh hian Zofate
Zoram chhung ami chauh a ngaihpawimawh hi a dik tawh lo reng a. Chuvang chuan
budgetary provision te pawh hi hemi chungchangah hian he sorkar thar hian a siam
ngei dawn niin a lang a. Mizoram budget chhung atanga tih theih loh a nih pawhin
External Aided Project hmangte leh project dang awm thei thei te zawnga Zofate
kan insuihkhawm dan tur ruahmanna hi he sorkar hian a siam dawn a ni tih he

speech atang hian a chiangin ka hria.

Entirnan Zo Run kan tih ang chite pawh hi Myanmar Tahan-ah te emaw
Letpanchaung velah te nge Churachanpur-ah te, Halflong-ah te Zampuitlang dungah
te leh hmun remchangah kan siam thiang lo a ni reng reng lo a. Foreign ramah
chuan he Assembly-in kan vote pawisa kha kan hmang theilo a nih pawhin CSR
hmangte pawhin kan hotuten remchang an hre em em turah ngai ila. Aizawl, kan
Jerusalem hmunpuiah chuan khang hmun hrang hranga awm zorun khaikhawm tur
khan Zo Runpuite pawh kan la din ve thei ang em aw tih ka rilru-ah a lo lang a.
Chuvang chuan nimina kan sorkar ngaihpawimawh leh thil tih dan tur kan

Governor zahawm takin a rawn puanchhuah kha a lawmawm ka ti takzet a ni.

Tin, point dang lehah chuan zu zawrh khap chungchang hi kan hre vek mai
a. Kan kohhran hrang hrang ten an duh lo a, sorkar office thar siam atanga office
kal ni hmasa berah kan Chief Minister zahawmtak kaihhruaina hnuaiah zu zawrh
tihtawpna thu tlukna, sorkar bikin zu zawrhna, zu hralh tih te pawh a dik zawk
maithei e, sorkar department leh sorkar agencies hrang hrangin chanchinbu lamah
leh order-ah te pawh kan hmuh ka ring a, unit hmun 9 laiah emaw ni sorkarin direct
takin zu a lo hralh miah miah thin tihtawpna order-ah khan kan hmu a. Sorkar tharin
zu zawrh tihtawp a rel te kha chunglam Pathian duh dan a nih pawhin ka ring a, a
lawmawmin ka hria a. Kha kha han ngaihtuah phei chuan a mak khawp mai a, ASI,
Havildar, Assistant, UDC emaw ten zu an hralh khan an ACR-a an self appraisal
report-ah khan engtin nge an ziah ang aw ka ti a. Zu ka hralh, whiskey chuti zah
chu ka hralh tih te kha? Sorkar hnathawk chuan ACR ziah vek a ngai a, Annual
Confidential Report kha a lo review-tu leh a lo accept-tu tan khan khamite
kumtluan hnathawh kha engtin nge promotion-ah te hian an buai phah thei ang em?
Engtinnge Court-ah te lo khing ta sela, UDC kha zu hralh tura appoint a ni si lo a,

mi in PIL te emaw an lo submit lo hlauh zawk a. Chutiang case harsa a awm hmaa
kan sorkar zahawm takin an lo titawp hi a lawmawm in ka hria a. Ngaituah chet chet
hian sorkar-in direct-a zu a zawrh ve a, han hralh ve a, zu zuar tura appoint ni
miahlo, an post/an hlawh lak dan pawh zu zawrh vanga hlawh la tur ni miah loin zu
an han zuara an han hralh ang chi te diklo ti a, ngaimawh a, kan Chief Minister
zahawm tak leh a Minister efficient tak Dr.K.Beichhua’n (a hming te pawh han lam
ta ila) a tih tawpnaah an awm a, tih tawp leh zel tumna te pawh kan Governor-in
(chiangkuang takin a wording atang pawh khan a chiangin ka hria a) speech a rawn
siam te kha a lawmawmin ka hria a, khang kha lawmthu sawina tur te pawh niin ka

hria a ni.

Tin, point dang lehah chuan kan Governor speech-ah hian chiang takin a
lang a. Lok Ayukta leh a, Vigilance Commission tih te pawh kan buaipui em em
a, hetiang a nih lai leh chutiang ti tura kan ngaih laiin ACB tihchak tih te pawh
sorkar hmasa lamah a ni a engpawhnise, ACB nih phung leh Lok Ayukta nihphung
leh Vigilance Commission nih phung hi thil dang daih a ni a, ACB chu transfer leh
posting te, file te thleng pawha inentawm thei, sorkar department khat ang kha a ni
ve mai a, khangho in sorkar vek han chhui ang chi te kha chu huatzawng
tihduhdahna, duhzawng vulh na a nih theih avangin Vigilance Commission emaw,
Lok Ayukta emaw lo ding tur hi a lawmawmin ka hria a, chu chu sorkar pawhin a
duh duhin a control theih loh a ni dawn niin a lang a, chungte chu ka rawn tarlang

ve duh bawk a.

Tin, Tourism-ah ICT hnuaia E-Governance chungchangah te leh Sports
lamah te kan sorkar tharin hma a lak dan tur detail ziak chian ni lo mahse khatianga
commitment fel tak neia sokar-in hma lak a tum hi a lawmawm in ka hria a, chung

chu ka rawn sawi ve duh a ni e. Ka lawm e, Pu Speaker.

SPEAKER : Tunah chuan Dampa bialtu zahawmtak Pu Lalrintluanga Sailo

ilo sawm ang.

PU LALRINTLUANGA SAILO Pu Speaker, ka lawm e. Member
zahawm tak tak ten an sawi tawh ang khan kei pawh hi he House-ah thusawi tura ka
din chhuah vawi khatna ani a. Hetiang hmun pawimawh leh rorelna sang bera thu
thei tura min dahtu kan Pathian leh kan House Leader zahawmtak Pu Zoramthanga
leh Dampa bial mipui min support tute zawng zawng chungah Pathian hmingin

lawmthu ka sawi hmasa duh a ni.

Vawiina kan sawiho hi a pawimawh hle in ka hria a, nimin lama kan
Governor thusawi kan sorkar kalphung lo lang chho tur te a lang hlein ka hria a.
Diktakin keini ramri dep lama awm kan ni a, nichina Mamit bialtu zahawmtak
Pu Zira sawi ang khan kan bial lam chanchin hlir a nih hi a kan ti deuh a, a

lawmawm hlein ka hria a.

A hmasa bera ka sawi duh chu point 20 zingah khan point 4/5 lek han tarlan
duh ka nei a, sentence 4-naah khan state ramri uluk taka venhim a ni ang a, ramri
hrula chengte dinhmun ngaihtuah sak a ni ang han tihah khan sorkar thar lakluhna
inkhawma Halleluii ah Chorus kha ka ngaihtuahnaah a lo lian hle a, a bul kan tan
tha bawk a, E khai! Halleluiah tih hi keimahni bial mipui lam atangin nasa takin a lo
ri chhuak ta mek a ni tih hi ka sawi duh a. Ramri hrula awm kan ni a,a chengte
dinhmun a hniam em em a, heng ngaihtuah sak tur kan han ni ringawt pawh hi

lawmawm kan ti tak zet zet a ni tih ka sawi duh a.

Tin, Village Level Citizen Registration chungchangah hma lak a ni ang tih te
hi a pawimawh hlein ka hria, a chhan chu inthlan dawn apiangin pawl tin hian
foreigner issue kan sawi thin a, a bik takin keini western belt lamah khuan mihring
pun dan pangngai aia nasain kan pung thin a ni. Chumi venna atan te chuan thil
pawimawh tak a ni dawn a nih hi kan ti a. Tu te emaw au hla ang deuh hlekin
kalphung thar chu kan House leader zahawm tak Pu Zoramthanga kaihhruaina
hnuaiah hian a lo lang ta a ni lawm ni tih hi ka sawi duh a, chuvang chuan

lawmawm ka ti a.

Tin, ram tana nunna hlantute, martar family te duhsakna special welfare
scheme tihlawhtling tura hmalak a ni ang tih point 4 naah a lo lang bawk a. Hengte
hi a ropui ka ti a, lawmawm ka ti a. Kan ram tan mi tam takin nunna an chan a, in
leh lo an chan a. Chung ngaihtuah let thei tur leh chutiang ang harsatna lo tawk tawh
ten sawina hmun tur leh hun an nei tur hi lawmawm ka ti tak zet a ni tih kan tarlang
duh a.

Tin, point 7 naah khan mirethei leh chanhai te hmasawnna tur ngaihtuah a ni
ang a, ngaihpawimawh hmasak an ni bawk ang tih te a lo lang chho zel a. Tin, ram
hmasawnna atana pawimawh kawngpui siamthatna turin chak takin hma lak a ni ang
tih te kha member zahawm tak tak ten an sawi tawh a. Ka han tuihnih duh lai chu, a
hmingin contractor ka lo ni ve thin a, hun eng emaw ti atang khan sorkarin sum tam
tak a senna kalkawngah te monitoring a chhe em em mai a. Kan bialah ngei khuan

kum hnih khat lekah vaibelchhe tam tak senna West Phaileng to Marpara package

four lai a an thenah te khuan black topping an ti a. Amaherawhchu, fur khat a liam a,
kal tlak loh khawpin kawng a chhia a, chutiang chu kan dinhmun a ni a. Heng
chungchang Governor thusawia lo lang te hian min thlamuan tak zet a ni tih ka han

tarlang duh a ni.

Tin, khualzinte hipna atan Mizoram mawinate humhalh a ni ang han tih te hi
nichina Mamit bialtu zahawm takin a sawi ang khan khulamah khuan potential kan
nei tha em em a. Dik takin Dampa sanctuary te, sorkar hian a thlawnin vaibelchhe
tam tak kum tin a hloh thin a. Khung kan hman tangkai hun tur te khu a chheh vela
mipui chengte hian Tlumtea thlirin kan thlir a ni tih ka rawn tarlang duh a. Hengah
hian tourist te/khualzin te nasa zawka kan hipluhna tur, hman tangkai theih tur kan

nei a ni tih ka han sawi duh a.

No.14-naah khan mipui/mimir te hriselna ngaih pawimawh a ni ang a, MNF
sorkar hmasain State Health Care Scheme a lo buatsaih tawh kha ennawn a ni ang
tih ang chi te khan min ti thlamuang hle a. Damlo thin kan ni a, kan bialah khuan Pu
Speaker, hrisel lohna a nasa in kan ei leh in te a chhe em em mai a. Chumi avang
chuan damdawi in pan te a harsa a, a pan awm chhun te pawhin sum leh pai an neilo
a. Hetianga nu leh pa chan chang taka kan sorkar hmathar lakna tur Governor in a
rawn sawi chhuak hi a lawmawm kan ti a ni tih hi ka rawn tarlang duh a. No.16-
naah Education lamah zirna tha zawk kan neih theih nan hma lak a ni ang han tih
ngawt pawh hian kan bial pumpui a nghawng nghalin ka hria a. A bik takin West
Phailengah te khuan SDEO Office kan nei ve a. Hmanniah ka zuk tlawh a, kum 10
chhungin SDEO 18 an post chhuak hman a ni. Chuti khawp chuan zirna hi a bul
thut, a control tu lam atangin kan ngai pawimawh lo tih a lang chiang hlein ka hria a.
Khang kha umbo a ni dawn ang a tih kha kan ngaihtuahnaah a lo lian hle a. Chutih
rual chuan Dampa bialah hian khaw 32 kan awm a, vawiin thlengin Higher
Education pawh kan la nei lo a ni a. Chuvangin, heng hi a taka a lo lan hun tur hi
kan nghakhlel a. Vawiinah a thu mai la ni mahse a lawmawm hlein ka hria a,

lawmthu kan sawi duh a.

A tawp bera ka sawi duh chu point 17-naah khan buhfai, POL leh Gas-ah te
mipui mamawh phuhru tura hmalakna tur chungchang a lo lang a. A bik takin public
distribution system a chini sem leh tur chungchang te a lo lang khan min ti
thlamuang a. Pu Speaker, heng te vang hi a nih ka ring a i bial leh ka bialah hian
MNF hi tuilet hnuah kan la tling ngai lo a. Hetiang ngaihtuahna hi Pathian in bial

mipuite hnenah a pek vang hi em ni ang vawiinniah tuilet hnua kan han tlin tak mai

hi tih te hi ka ngaihtuahnaah a awm a ni. Mizo upa in an induh saknaah chuan a
thlum a al ei zain tiin inpumkhatna an sawi thin a. Amaherawhchu, a al chin chiah hi
kum tam tak kan ei za thinin ka hria a. Tun sorkar tharah a thlum te pawh kan han
tem ve tur hi Tuichawng bialtu zahawm tak Pu B.D.Chakma sawi ang khan a thlum
hi a pawimawh a ni tih lai kha kan bialah chuan a thawm a ring viau dawn a ni, tih

kha tawi tein Pu Speaker ka sawi duh a ni e. Ka lawm e.

SPEAKER : ‘I bial’ min rawn tih zauh khan thusawi thiam in ni mai!
Tunah opposition group leader zahawm tak Pu Zodintluanga sawm ila, ani hi minute

15 kan pe phawt ang.

Pu ZODINTLUANGA : Pu Speaker, ka lawm e. Kan Governor zahawm
takin niminah he House zahawmtak a rawn address a. Kan sorkar thar in a thiltih tur
te a rawn puang chhuak a ni a. Vawiinah hian a thiltih tur a rawn puanchhuah kha
election manifesto ang deuh a ni a, la tih tur han lawm em em na nghal tur hi a tam
vak chuan ka hre lo a. Nakinah kum khat te a rawn vei ang a, heng an tih te hi a tak
rama a lo thlen hnu chuan lawmna tur tam tak te, lawm lohna tur te a rawn thleng
zawk turah ka ngai a. Chuvang chuan Pu Speaker, kan Governor thusawi hi kum
dang, Budget Session danga sorkar thiltih tawh leh a lo tih thin sawina a nih loh

avangin han sawi tur a tam vakloin ka hria a. Amaherawhchu, point 2/3 hi han thlur
bik duh ka nei a.

Point 4-naa ‘Mizoram is considered a fast growing state and maintenance of
peaceful atmosphere will be a top priority’, rawn tih te hi kan sorkar hmasa, kum 10
Congress sorkar-in he ram leh hnam a kaihhruaina ‘a fast growing state’ ni thei tura
fast growing tih chhal ngama a lo siam te hi a ropui ka ti a. Tin, kum 10 chhung teh
meuh mai peaceful atmosphere kan nei a, khatiang bawhzui tura hun nuam leh hun
tha a siam kha Congress sorkar hmasa kha an fakawmin ka hria a. Tin, i la hria ang a
Pu Speaker, sorkar hmasa, vawiina i ding lama thu te, treasury bench te an sorkar
lai khan kan ramah helte an zalen nasa em em a. Khawthlang lamah an nawm an
makah min kidnap a, khawchhak lamah te buaina te kan tawk thin a. Aizawl
khawpui ngei pawh a ralmuanglo thin. Kan khawpui chhhungah kan pastor-te, an
inhmunah te an boral a. Venghlui tlangvalte vawiin thlengin thattu hriat lohin a la
awm a ni. Aizawl khawpui chhungah hel camp a awm tihte kan hriat thin kha a ni a.
Helai kan House-ah ngei pawh Pu Speaker, ZPM lama kan group leader-in No-

Conficence Motion a neih tuma sorkar leh helte an inzawmna a rawn sawi chhuah

pawh treasury bench MLA ten kan House Leader pui miah lova an awmte kha

mintirechhuak a ni.

Chuvang chuan vawiinah, ‘“Peaceful atmosphere hi top priority a ni ang” a
rawn ti hi a lawmawm ka ti a. Khatiang hun kha thleng leh tawh lo sela. Tun hunah
chuan hun thianghlim, hun nuam, hun tha, mipuite zalen taka kan awm theihna tur ni

tawh sela tih hi ka duhthusam a ni a.

Tin, point 8-naa a rawn sawi hi Pu Speaker, a lawmawm ka ti em em mai a.
“Tuirial Hydel Project is expected to be put into commercial operation soon” a han ti
hi nimina a sawi lai pawh khan ka rilrua lo lang hmasa ber chu Pu Speaker, khatiang
project, tuten emaw sum siam tumna avanga, compensation dik lo taka lak an tum
avanga an tihchhiat, hnathawktute an uma, hnathawhna khawlte an hawn thlak laiin
Pu Speaker, i kaihhruaina hnuaia a hmunah kan zuk kala mittui tla chunga kan zuk

en laite kha min tirechhuak a.

Khatiang tawh, kan ui em em mai sorkar thar a lo piang a, bul kan han tan
tha leh a, kan Governor-in he House zahawmtakah commercial operation ni thei tur
awm anga a rawn puangte hian sorkar tha kan neih chuan kan ramin hma a sawn a,
Sorkar tha lo kan neih chuan kan ramina thil tha tur tam tak kan neih turte hi a
thuanawp thin a ni tih a tichiang em em mai a. Chuvang chuan Pu Speaker, vawiinah
Tuirial Hydel Project, commercial operation nei thei tura Governor-in a rawn
puangte hi khami a thawh rahna zingah nangmah ngei pawh i tel ve a ni tih vawiinah

member zahawm tak takte hriat atan ka han sawi tel duh a.

Tin, point 9-naa, “Mizoram has been one of the most improve state among
small states in the field of entrepreneurship in India” tihte hian sorkar kal tain kan
thalaite leh khatiang zawnga eizawnna lama an hmalak nasatzia, India ram
pumpuiah pawh most improve state an ni theite kha kan sorkar thar hian an
chhunzawm zela kan thalaite hetiang kawnga an chhawmdawl zel theih chuan a

lawmawm dawn hle a ni tih ka rawn sawi duh a.

No. 10-a Sport Policy an siam tur hi a lawmawm ka ti. Pu Speaker, a
mawhphurtu ni vein ka inhria a. Kum 10 chhung Sports Department ka lo enkawl a.
Sport Policy hi siam theiloin ka awm a. Hetah chuan mawh ka phur viauin ka hria.
Sorkar tharin Sport Policy tha tak, kan thalai infiam miten an chhawr tur siam thei
tura vawiina an rawn chhawp chhuak hi lawmawm ka ti a, hetiang neih theih hun hi

ka nghakhlel khawp mai tih kha ka rawn sawi duh a.

Pu Speaker, hun min pek tam viau rualin a tawp lam ka rawn hnaih ang a.
Kan Governor hian kan sorkar thar hi warning a pe em maw ni chu aw ka ti a. Point
19-na leh point 20-naah hian, “ I would like to remind the Hon. Members that it is
their responsibility to ensure that all section of the society are served in a ... and
equitable manner” a rawn ti a. “I urge all the elected people’s representatives to
discharge their solemn responsibilities in a spirit of mutual cooperation so that the

growth and development is inclusive of all section of people” a rawn ti a.

Point 20-naah hian, “Lastly, good governance and effective implementation
of schemes will be possible only if the government officials are well motivated and
to function independently”. Pu Speaker, he thu a rawn sawi hian kan sorkar hi

warning a rawn pe tel em ni chu aw ka ti a.

A chhan chu tunlai social media-ah te sorkar pawh ni lo, Tuichang North
Block MNF-ten order an rawn chhuah tawp mai a, an han thehdarh nasa em em mai
a. Hna thawh tur lo thawk tawh lo tura tihna order-te. President, MNF Unit,
Muallungthu-ten hna thawk tur an dang dawn tih te, hengte hi a ram hlui zia
angreng khawp mai a. Heng te hi kan Governor hian a lo hmu ve ang a, kan sorkar
hi hetiang lutuka mipui, sorkar pawh ni lo, party miten order an duh duh anga an lo
siam mai hi a pawi a ti niin ka hria a. Hetiang a nih reng chuan Pu Speaker, kan ram
a ralmuang dawn lo a, Civil War te a chhuak ang tih a hlauhawm a ni. Hetianga
mipuiina an duh duha sorkar tih tur ni awm tak order an lo chhuah ve mai maite hian
kan zawlneitena thim thuah hnih a lo thleng dawn an tih te hi a lo ni thei mai ang em
tih hi ngaihtuahna a awm thei a ni. (PU LALRUATKIMA, MINISTER : Pu
Speaker, khawngaih takin order kha a awm chuan he House-ah hian min pe thei em
aw, House property atan?) Social Media-ah hmuh tur a tam mai, chung order ang
chu. Prove a awm lo a chung taka chu tun laiin a darh nasa a, ka rawn sawi
nachhan. Hengte hi kan Governor hian a hmu ve em maw ni ka tih nachhan. Heng te
hi kan ka rawn sawi duh a. Chuvang chuan Pu Speaker, kan session tan ni khan kan
Speaker zahawm takin member te pawh tha taka rorel tlang tur khan min sawm a.
Heng te hi tha taka keini pawhin tawiawm turin ka rawn sawi a ni a. Vawiina ka
rawn sawi duh chu Pu Speaker, i dinglama roreltu te treasury lama an awm lai khan
Mizorama thleng ngailo helai ah kan House chhungah ram rorel tura kan thlan tlin
ten buaina te kan tawk a ni a. Chutiang chu a thlen lohna tur atan kan sorkar thar in
sorkar hmasa hian a lo tih tawh hna tam tak an lo siam tawh te in cancel burh burh
lova, tluang taka sorkar a kal theihna tur atan vawiina kan sorkar pawh hi

Pu Speaker, nagmah kaltlangin duhsakna ka rawn hlan nghal a ni e. Ka lawm e.

SPEAKER : Social media hi sawi lawk ka duh a. Tunlai hian a lar si a, a
dik leh diklo hi a chian theih tawh si lo a, a post huai huai hi a ni deuh tlangpui tawh
mai a. Sorkar thar hi chuan ngaihtuahna fel tak nei se a tha khawp mai. Ka sawi duh
chu tunlai pawh hian kan Assembly staff-ah te hian eng emaw a awm a, fiamthuin
nimin piah khan inhnuaiah khuan an lo infiam a. Traffic jam lemah an tang a, chu
chu thiante an lo pe kual kha a lo leak out vak mai a, sorkar pawh an rawn dem viau
mai a. Kha kha anni pawh an inchhir a, ngaihdam an dil a. ‘Kan infiamna mai mai a
ni e’ an ti a. Social media chungchang hi sorkar-in ngun deuh a a la en ka ring a,

beiseina sang i nei phawt teh ang.

Awle, Aizawl ‘N’ II bialtu member zahawmtak Pu Vanlalthlana i lo sawm

ang.

PU VANLALTHLANA : Pu Speaker, ka lawm e. A hmasain Pathian leh
Aizawl ‘N’ II mipui te helai hmun min hruai thlengtute hnenah lawmthu ka hrilh
duh a. Kan Governor zahawmtakin nimina a thusawiah khan thil chi hrang hrang a
sawi a. Ka hma ami te khan an sawi teuh tawh a, a then han tarlan ve leh han
comment ve ka duh a. Point no.4 naah “strength and measures will be taken to
protect our state borders” tih a rawn lang a. Academic paper la published lohah hian
Development block pakhat ah chuan kum 10 chhung in za a 159% a a punna te a
awm a ni a. Chung a nih karah chuan hetianga kan state border te enkawl a ni tur hi

a lawmawm khawp mai a.

Tin, 5-na ah ‘radical change’ a rawn ti deuh kher a, danglamna bakah radical
kha a rawn sawi a, administrative system ah transparent te, responsive leh corruption
free Govt. te hmu turin kan in beisei a, kan lo ngaichang dawn bawk a ni.
No. 6-naah khan 12 Plan-ah Mizoram GSDP 11%-a a pun thu te kan hmu a, a
lawmawm khawp mai a. Electric, tui bill tih vel leh sorkar hnathawk ho in economy
an nawr kal na nilo economic growth tak tak he sorkar-ah hian kan lo beisei dawn a.
Forest chereua thing hlutna chhutchhuahin kan per capita income a nawr san avanga
national average kan phak vena te kha tunah chuan real economic growth hmangin

he sorkar hian sustain thei turah ngai ila, kan lo beisei dawn bawk a ni.

No. 7-naa Kaladan Multi Modal Transit Transport Project te kha enkawl uluk
a ngai khawp mai a. Mizoram hi North-East chak lakna kan la ni thei dawn a.
Chutah chuan keini hi a kalkawng mai kan ni ang tih a hlauvhawm khawp mai a.

Midang ten sumdawnna kalkawngah min rawn hmang ang tih a hlauhawm avangin

tan kan lak a ngai khawp mai. Act East Policy chungchang ah hma kan lak a ngai
khawpin ka hria.

Tin, entrepreneurship chungchang point 9-naah khan ‘most improved state
among small states in field of entrepreneurship in India’ tih te kan lo hmu leh a, kha
kha a lawmawm khawp mai a. Ministry of Commerce & Industry-in Business
Reform Action Plan, 2017 a tih chhuah khan sumdawng te tana state sorkar
hmalakna a tehnaah Mizoram hi state leh UT 36 zingah 30-na kan ni a. An tehnaa
100-a 3 chauh tihlawhtling kan la ni thung a, state dang te um pha tur in kawng
zawh tur kan ngah khawp mai. Incentive te, capacity building lam te, skill
development lamabh te, training lamah te hma lak tum a ni kha a lawmawm ka ti a ni.
Sport lampang ti mi kan ni ve a, keini pawh sport policy a awm tur te hi a lawmawm

ka ti a.

Tin, 11-naah environment protection lamah hma an la tur hi a lawmawm ka
ti hle bawk a. State of Forest Report, 2017 ah khan kan ram, kan thing leh mau te a
ni ang chu kan ram ngaw sq km 562 in a chereu a. Kan total area 2.67%-in a
tlahniam a ni a. Tunah hian sorkarin hetianga hma a la tur hi a lawmawm a,

hmalakna tluantling an nei turah ngai ila.

Tin, Education chungchangah 16-na ah Education Reforms an rawn ti dawn
a, keini chu Education lama lo thawk ve tawh kan nih avangin he lama hma lakna
tur a awm te hi a lawmawm ka ti khawp mai a. Education Reforms-ah hian mahni
ke-a ding duh te tan puihna te, anmahni train-na tur te awm thei se, moral
reformation lamah te hian hma lak ni thei se a lawmawm khawpin ka ring. Tin, ka
hma ami thenkhatin an sawi ang khan education-ah hian a taka an hman theih tur
practical based education lamahte hma lak theih ni se a lawmawm khawpin

ka ring.

Tin, 17-naah thil tam tak karah cooking gas, (LPG ti mai ila) kha kumtluana
kan neih theih tura hma lak tum a ni te kha a lawmawm a, chini kha chu an sawi

teuh tawh a, sawi tawhlo mai ila.

Tin, No 18-naah khan kan tax system, kan revenue collection-ah te, hma lak
tum a ni te kha a lawmawm ka ti a. A tawp berah chuan hetiang tipuitling tur hian
system tha kan mamawh a, system felfai kan mamawh a, kan Governor chuan
speech a siam a, kan thil tum te, tih tum te a rawn sawi a ni a, khami ti tur khan

system felfai tak kan mamawhin ka hria a, ka rawn sawi ve ani e. Ka lawm e.

SPEAKER : Pu Dr. Thiamsanga i lo sawm ang.

Dr. Z.R. THIAMSANGA : Pu Speaker zahawm tak, ka lawm e. Ka
hmaa member zahawm tak tak ten an rawn sawi tawh ang khan kei pawh hi he
House zahawmtakah hian ka vawikhat rawn dinna a ni a, chuvang chuan he House
zahawm taka min dintirtu Pathian leh Champhai North mipuite chungah a hmasain
lawmthu ka sawi tak meuh a ni. Chutih rual chuan, Mizoram mipuite leh Champhai
mipuite zawng zawng he House zahawm tak atang hian krismas leh kumthar chibai
ka buk bawk a ni.

Kan ngaithla tam tawh a, Governor zahawm takin a rawn address te kha tam
tak kei chuan ka sawi tawh dawn lo a. Amaherawhchu, ngun takin ka lo zir chhuak
a, a thu sawi zawng zawng te hi a lawmawm ka ti khawp mai. A bik takin Mizoram
Health Care Scheme chungchang a rawn sawi a, a rawn ngai pawimawh kha Mizo
mipuite tan a bik takin Sorkar hnathawk lo mirethei te tan a va han hlu dawn em ka
ti a ni. MNF Sorkar hmasaah Mizoram Health Care Scheme hi tha takin a lo duang
a, mipuite pawhin nasa takin a zar kan zo va, damlo rethei tak tak te pawhin kan
chhawr hle a nih kha. Chu chu tunah hian he Mizoram Health Care Scheme hnuai a
mi RSBY tih te, khatiang zawng zawng ho kha Central Sorkar chuan a lo
khaikhawm ta a. ABPMJY tiin India ram mai ni lo khawvel pumpui huap pawh a
Health Care System lian ber te zing a mi niin a lo duang chhuak ta a, hei hi a hmaa
RSBY kan tih te, Health Care kan tih te kha ABPMJY hian a lo thlak ta vek a ni
tunah hian, converse kan ti ang chu saptawngin. Chuvang chuan tunah hian he
scheme hnuaiah hian natna chi hrang hrang 1354 (sangkhat zathum sawmnga pali)
lai a rawn duang chhuak a, package a siam a. chu chu Mizoram Sorkar pawhin a lo
endik a. Amaherawhchu, heng natna tam tak a sawi zingah hian Mizoram pawhina
kan la mamawh natna tam tak telh Ioh a la awm a, tunah hian a dil belh mek a, 193
(za sawmkua pathum) lai tunah hian Mizoram Health Care Society hian a dil belh a
ni. Tunah hian India ram Mizoramah pawh he scheme thar hi Government Hospital
zawng zawngah chuan kan hmang thei tawh a, amaherawhchu, Private Hospital-ah
tunah hian eng emaw harsatna neuh neuh avangin Private Hospital-ah hian kan la
hmang thei lo va. Tunah hian kan ram Government Hospital/State Hospital hi kan
kham khawp loh avangin Private Hospital-ah te pawh tam tak kan in admit a ngai si
a, chuvang chuanin hengho pawh hi a rang thei ang bera agreement MoU kan sign

vat chu a ngai dawn a ni.

Tin, tuna kan Central Health care Scheme-ah hian thil thenkhat damlo te leh
damlo awmpuitu te pawh pawimawh tak transportation charge hi a tel ve lo va, hei
hi phurrit a tling dawn a ni. Chuvang tak chuan tuna kan Health Care System
enhancement tih hi a pawimawh dawn a, a hma thei ang bera kan Sorkar hian
mipuite tan an ennawn a ngai dawn niin a lang a ni. Tin, chutih rual chuan Health
Care chungchangah hian a bik takin Mizorama kan District hospital te hi tih len/tih
changtlung ngaiin ka hria a. Emergency operation theihna tur leh khawl changkang
eng emaw te hi chuan tunah hian kan thuam a ngai a ni. A bik takin Siaha District
Hospital te a hla a, Lunglei te, tin chu lovah chuan Mamit te, Kolasib te pawh,
Champhai phei khi chu a bik takin tunah hian kalkawng a harsa em em mai a, kawng
a chhia a, darkar riat/darkar kua thaw kal a ngai a, chuvang chuan kan District
Hospital hi emergency-a zai theih turin engkim kan thuam that hi a pawimawh hlein
ka hria a. Tichuan heta tan hian Doctor chauh an pawimawh lo dawn hlein ka hria a.
Tichuan, heta tan hianin Doctor chauh an pawimawh lo va, Doctor te in daih viau
mahse a thawktu nurse te an in daih si loh chuan, awm zia a awm lo va. A thawktu
4™ grade te an indaih si loh chuan awmzia a nei lo a ni. Khawl tha tak tak pawh nei
mah ila, a hmangtu kan awm si loh chuan Pu Speaker, awmzia a nei lo. Entirnan,
tunah hian Champhai district hospital-ah nurse 5 chauh te an han thawk ta a, nurse
pakhatin damlo 15 te an enkawl chuan quality health care kha a awm thei lo.
Chuvang chuan nurse te pawh kan lak belh a ngai a, thawktu dangte pawh kan lak

belh a ngai.

Tin, MIMER chungchangte kha kan sawi a, nachinah khan zawhna te a rawn
awm a. MIMER chungchang chu nakinah kan sorkarin uluk takin al angaihtuah a
ngai dawn niin a lang. Tunah hian in MCI in a din phalna min rawn pe chauh a ni.
Letter of permission nei chauh kan la ni a tunah hianin, medical college tak tak kan
la nei lo. MCI in kum tin inspection an rawn nei dawn a, kum 5 chhung an rawn nei
dawn a ni. Chuvang chuan hemi chungchangah pawh hian kan tan ho a ngai dawn
hle in ka hria. Chuvang chuanin Health Care kan tih rual hian in a bik takin
thingtlang hla tak tak te kan ngaihtuah thlen a ngai a. Sawi awm a ni lo mai thei a,
Pu Speaker, kan sawi lawk anga, tun thawhtanah pawh khanin ka bial chhunga mi
chu Champhaiah pumpui pawp avangin a kal a. Tin, kan hnimhlum doctor kha nau a
neih dawn avangin chawlh a lo la ve a. A ai awhtu an awm loh avangin hnimhlum
doctor tel lo chuan a zai theih loh va. Covil Hospital-ah an rawn refer a, kawng hla
takah pumpui pawp chungin. Civil Hospital an rawn thlen hnu chuan zai tlak a ni ta

lo va, vanduaithlaktakin a boral a ni. Chuvang chuan kan thingtlang district hospital

te hi a rang thei ang berin emergency zai thei tura kan in buatsaih hi a ngai takzetin
ka hria. Tin, a dawt lehah chuan kawng chungchang a rawn sawi kha ka lawm hle a.
A bik takin bial bial tih kha sawi a rem lo mai thei a, amaherawhchu kan sawi lo thei
lo in ka hria. Cahmphai district chu a lo hla em em mai a, tin, kawng hnai zawk siam
theihna awlsam tak a awm a, Hnahlan — Hliappui hei hi a rang thei ang bera min
tihsak theih chuan, hmalak hmasak theih ni se a tha in ka hria a. 2 ways National
highway tih te a rawn sawi a, Champhai te a rawn sawi tel lehnghal a, ka lawm
khawp mai a. Champhai — Zokhawthar tih te a rawn sawi a, chu ai maha pawimawh
chu Champhai khi Hnahlan atanga Hliappui kan tih chuan Hliappui atanga Keifang
chu a tlang tawh a ni. Heng te hi hna hmasa a kan neih theih chuan a lawmawm
khawpin ka hria. Tichuan, sawi tur tam tak a awm a vawiin ni ah hianin, ka lawm
em em pakhat kan sawi leh anga, keimahniu concern lam deuh a ni a. Mizoram hi
India ram State-ah thianghlim ber turin siam tumna a rawn awm hi ka phu zawk a ni.
Ka lawm khawp mai. Hei hi a ropui ka ti. Tin, hetah hian a rawn sawi tawh bawk a,
heta a rawn sawi kha Open defication free, hei hi Mizoram state hi a lo ni reng tawh
mai a, successful in its effort to make all district as open defication free, a ti ta a. Hei
pawh hi a lawmawm khawpin ka hria. Chuvang chuanin Mizoram hi India ram state
zawng zawng a thianghlim bera puan theih tur a hmalak n ni tur hi a ropuiin ka hria
a. Hei hianin ka rilru pawh a hneh a. Amaherawhchu, tuna kan dinhmunah hi
chuanin kan waste management system erawh chu a la chhe hle mai a, hmalak tur
erawh chu a tam hle in ka hria. Pu Speaker, sawi tur tam tak a awm a mahse ka sawi

seng lo. Khang kha ka sawi theih tawk ni mai rawh se. Ka lawm e.
SPEAKER : Pu Lalrindika Ralte, Hachhek bialtu zahawm tak i lo sawm ang.

PU LALRINDIKA RALTE : Pu Speaker, ka lawm e. Vawiinah hian
keipawh ka hma amite sawi ang khan vawi khatna ka ni a. Pathian leh Hachhek bial
mipuite chungah lawmthu ka sawi duh a. Tin, vawiinah hian member zahawmtak te

leh Zoram mipui te Hachhek bial mipui aiawhin chibai ka buk bawk che u a ni.

Pu Speaker, kan thusawi hi lawmthu sawi a ni a. Amaherawhchu pasaltha
ramchhuak turin Hlado a chham lawk ang deuh kha a ni a. Engpawhnise, kan
sorkar hotute rintawkna avangin vawiinah hian hmachhawp tha tak tak a awm a,
chung avang chuan lawmthu ka sawi ni se a tha ang e. Tichuan, kan hriat ang khan
keini khawthlang lam, western lam kan ni a. No. 4-naah khan ramri hrula chengte
hmasawnna tur ngaih pawimawh bik lai kha a lawmawm hlein ka hria a. Kan bial

khu a tluan khuan Tripura nen kan inri a. Tichuan, khu khu hmachhawp turah a awm

a, pawimawh hlein ka hria a, kan lawm a. Heng hmachhawpte hi a rang lama min
rawn tih hlawhtlin sak ngei turin kan hotute ka ngen duh bawk a. Tichuan, hemia
ka sawi tel duh chu western belt development 33 crores hi sorkar laipuiah
sawichhuah mai theihin a awm niin ka hria a. Hei hi Home Department lam te
pawhin min lo enchian sak se a thain ka hria a. He pawisa te hilo chhuak se
khawthlang tan chuan a va han hlu dawn em tih hi ka sawi duh a. Chuvang chuan
he thil hi sorkar thar hian a hmasain min rawn tihsak se tih hi ka ngenna a ni a.
Tichuan kan bialah khuan kawng a kal mek a. KDZKT kan ti a, tunah khuan laih
mek a ni a. Khumi kawng pawh khu a rang lama contractor ten chak zawka hma an

lak theih nan kan hotuten min lo hriatsak bawk se a thain ka hria a.

Tichuan 5-na kha ka han sawi leh ang a. Sorkar langtlang, rintlak leh
eirukna laka fihlim tih hi a pawimawh khawpin ka hria a. Ni e, eirukna hi Zoram
mipuite hian kan duhlo a. He thil hi hmalakna tur pawimawh tak niin ka hria a.
Huaisen taka sorkar pawhin hma a lak ka ring a. Chutiang tur chuan kan beisei bawk

a. Chutiang tura an inpek avang pawh chuan lawmthu ka sawi tel duh bawk a ni.

Sports lam hi ka sawi leh duh a. Pu Speaker, Sports hi Mizote hian kan
ngaisang a. Amaherawhchu kan rilruah awm se ka duh chu sports-ah hian kan
ngaihtuahna te, kan physical mil te in Mizo hian eng ang chi hi nge ti ila tha ang tih
te hi zirchian a thain ka hria a. Thenkhat, tam tak hi chu khawvelah hian kan lan
reng reng lohna tur ti ila chu kan sawisual mai thei a. Amaherawhchu, kan physical
ngaihtuah te leh kan economy ngaihtuahin heng hi thliar hran deuh a thain ka hria.
Chutiang tur chuan hma kan lakna kawngah pawh hian Mizoin kan rilrem zawng
deuh te, kan thiam zawng deuh te; tin, a physical lutuk lo deuh te pawh kan
ngaihtuahna ah awm se a tha mai thei a. Engpawhnise, kan hotuten an hre turah ngai

ila. Chutiang zawng chuan ngaihtuahna pawh siam a thain ka hria a ni.

Tichuan, zirna lam hi ka sawi leh duh a. Pu Speaker, zirna hi a pawimawh a.
Mizoram hi engang pawhin thil ti vak ila kan economy hi nasa takin kan ti thang thei
lo mai thei. Chutih rual erawh chuan education hi mihring min ti mihringtu a nih
avangin ngaihpawimawh hi a pawimawh hlein ka hria a. Tin, ka hmaa member
zahawmtakin a sawi ang khan education-a hma kan lakna kawngah pawh hian kan
moral hi ngaihtuahna dik, Pathianin mihring ngaihtuahna tur renga a duan anga
ngaihtuahna kan neih theihna tura hmalak hi a pawimawhin ka hria a. Chu
ngaihtuahna dik pu tur chuan kan education reform te pawh her rem hi tulin ka hria

a. Chu chu ka rawn sawi ve duh a ni.

Tin, a dawt lehah chuan PDS-a chini telh loh chungchanga hi ka sawi ve duh chu
Pu Speaker, chini hi sorkar laipuiin tunhma ang lo deuhin ruahmanna thar a rawn
nei a. Chini hi open marke atangin state sorkarin a lei ang a, I18.50 subsidy
sorkar laipui atangin min pe ang a. Chumi bak zawng chu state tum tur a ni.
Amaherawhchu, sorkar laipuiin ¥ 13.50 aia to in hralh a remti bawk si lova.
Chuvangin, chini-ah hian sum sen belh a ngai nual mai thei a ni. Sum sen lam kha
chu engpawh ni se mipui tan a tha zawk tur a nih chuan tlema zirchian deuha, uluk

deuh hleka tih te pawh a thain ka hria a. Chung chu ka han sawi tel ve duh a.

Tichuan Pu Speaker, a tawp berah chuan Governor-in a thusawi khar nana a
rawn hman, ‘lastly, good governance and effective implementation of schemes and
programmes will be possible only if the government officials are well motivated and
allowed to function independently’ tih hi eng angin nge aw ngaihtuahnaah awm ang
tih ka hrethiam chiah lo a. Sorkar hnathawkte va chimbuai loh hi a that rual rual in,

mipuite hian phut an nei ve a, duh an nei ve a.

Helaia keini pawh thlanchhuaha kan awm nachhan hi, democracy a nihna
ang taka function tur chuan sorkar hnathawkte nen thawkho turin mipuiten min
thlang a, min dah a, a veng turin min dah a. Chuvang chuan helai thu hi ngun taka
ngaihtuah chuan mipuiten min duh ang ngei hian kan venpui erawh hi chu a
pawimawhin ka hria a. Sorkar hnathawkte hi an duh duha an tal kha kan phallo
lamni lo in, mipuite hmakhua ngaia thawhho kha a tha in ka hria a. Chutiang tur

chuan kan ngaihtuahna pawh awm se thain ka hria.

Tin, ka sawi leh lawk duh chu Pu Speaker, a tawp berah chuan corruption
chungchang hi, corruption awm miah lohna kan duh a, corruption free hi kan
duh a, system te pawh kan sawi thin a, mahse a system-in mihring a
manzo lo lai tak hi kan buaina chu a ni. Chuvang chuan, corruption-a fihlim
tur chuan duh ve loh hi a pawimawh khawpin ka hria. Keini mipui thlan lal
te hi chu chutiang zawng chuan kan infuih hi a pawimawhin ka hria. He
corruption free hi a hlawhtlin theihna tur chuan kan duh ve loh te pawh a
pawimawhin ka hria, chu chu ka han sawi ve duh a ni e. Pu Speaker, ka

lawm e.

SPEAKER : Intihchhawk ila atha lo maw? Pu Lalchamliana, Minister

zahawmtak i lo sawm ang. Ani hian puan duh pawh a nei mai thei a.

PU LALCHAMLIANA, MINISTER : Pu Speaker, hun min pe a
ka lawm e. Sawi tur tam tak awm karah tlem te han sawi ve ka duh a.
Governor thusawi ah hian thil tam tak sawi tur awm mahse tam tak sawi chi
ah ka ngai lova. A thusawi para hnihnaah inthlan muanawm taka kan neia
lawmthu NGO leh kohhran hruaitute leh mipuite hnena a sawi hi a sawi
awm tak a sawi niin ka hria. Hetih rual hian Mizoram Police te leh para
military forces hmun dang atanga lo kal te pawhin tha takin hna an thawk a,
hei hi an thawhthat a chungah lawmthu kan belh ve duh a ni. Ralmuang tak
hnuaiah inthlang a kan lo tling ta hi lawmawm ka ti a. Kum sawm hnuah
helai House-ah ka lo thu leh thei hi Pathian leh kan party hotute leh
Hrangturzo mipuite hnenah lawmthu ka sawi a. Chutihrual chuan member

thlan thar pui zawng zawngte ka lawmpui thu ka’n sawichhuak a ni.

Boruak muanawm tak hnuaia kan inthlang hi a lawmawm ka ti takzet
a. Chutihrual chuan kan ram tan hian remna leh muanna, boruak muanawm
hi a pawimawh zia sawi nawn ngai lovin kan hre vek a, chumi chu vawng
nung zel turin member te leh Mizoram mipuite remchang lain ngenna ka han

siam nghal a ni.

Tin, para thumnaah hian Mizo identity, Mizo tradition leh values te
vawnghim turin hma lak a ni ang a ti a, a lawmawm hle. Tunlai khawvel
hmasawnna chak tak karah hian hnam tin hian an hnam nihna te, pi leh pu
atanga thil tha tih dan an lo chhawm te leh an ngaihsan zawng te vawng
nung zel turin hma an la a, chutianga hma la tura sorkarin ke a pen tur hi

lawmawm ka ti takzet a ni.

Tin, ka rilrua awm ve reng thin Mizoram tana martar te tan special
scheme siamsak a ni tur hi lawmawm ka ti bawk a. Chumi rual erawh chuan
an hun tha zawng zawng ram leh hnam tana lo khawhral te pawh hi kan

sorkar hian a theihnghilh bik turah ka ngai lo a ni.

Tin, para sarihna ah khan kawngpui tha siam a ni ang tih a ni a. Kan
hriat angin tun dinhmunah kan kawng dinhmun hi hmun tinah hian a
lungawi loh thlak hle a ni tih sawi ila kan uar lutuk awm lo ve. Hemi
kaihhnawiha ka sawi duh chu nakum October thla khian N. Vanlaiphai khuain
Central YMA Conference a thleng dawn a, tun dinhmun ah hian a bik takin
Keitum leh N. Vanlaiphai kawng khi a chhe khawp mai a, chuvang chuan

kan sorkar hian YMA Conference neih hma ngei hian top priority-a dah a,

khilai khi harsa lutuk lova zin veivak ten motor-a an kal theihna tura hma
min laksak ngei hi a mamawh hle a ni tih ka sawilang duh a. Chu chu kan
House Leader zahawmtak PWD changtu pawh hian khawngaih takin min lo

hriatsak se tiin kan sawi ngen duh bawk a ni.

Thil dang tam tak sawi tur chu awm mahse ka sawi rei lovang a, he
hun hi remchanga lain keini Mizo te leh Kristian te hunpui Krismas a lo
thleng dawn a, kumtharin a zui lehnghal mai dawn a ni. He hun hi mi
zawng zawngin hlim tak leh thlamuang taka kan hman theih nan dan leh
thupek kengkawhtu authority ten tih tur an tih te, tih loh tur an tih te kha
mipui zawng zawngin zawm turin ka ngen duh a. Boruak tha tak leh
muanawm tak Mizoram pum in kan neih theih nan sorkar lam atanga kan
thawktute mai bakah NGO hrang hrangte, kohhran hruaitute pawh thawhho

pui ah ka sawm duh a ni.

A tawp berah chuan ka member puite leh Mizoram mipuite Krismas

leh kumthar hlim taka hmang turin duhsakna ka hlan a ni. Ka lawm e.

SPEAKER :  Palak bialtu zahawmtak Pu K.T. Rokhaw kan sawm ang

a, a dawt lehah Pu Chhuanthanga kan sawm dawn nia. I lo sawm ang.

PU K. T. ROKHAW : Pu Speaker, ka lawm e. Kum sawmpanga
ka chawlh hnuah vawiinah helai House zahawmtakah Pathian khawngaihna
avanga lo ding leh thei ka ni a. A hmasain Pathian leh ka bial Palak

mipuite hnenah lawmthu ka sawi e.

Pu Speaker, kan Governor thusawi hi a tha hlawm khawp a, mahse
lawmthu han sawina turin a ruahmanna a la sawi rih a ni a, a ruahmanna te

hi a tha ka ti a, lawmawm kati a.

Tun tuma MLA inthlan kan neih ah khan a bik takin kohhran leh
NGO te, MPF ho te an inpekna kha a ropui kati khawp mai a. A bik takin
keini chhimlam phei chu MPF ho hian thahnem an ngai khawp a. Public
meeting kan neihna apiangah hian MPF ho hian chair an la a, chair an lak
naa kan thusawi chin tur, a bik tain kan opponent te a mimala beih loh tur
tih te min hrilh vek a. Chuvang chuan inthlan, kha kum dang aiin a muanawm
a, a zalen a, a lawmawm tak zet a ni. Kohhran leh NGO ho te, MPF ho te
inpekna hi a lawmawm ka ti a, a hmasain an hnenah lawmthu Pu Speaker,

ka sawi duh a.

Tin, keini a bik takin border lama awm ho hi nichinah khan kan
hotute’n an lo sawi hlawm tawh a. Kan border te a him a pawimawh zia te
hetah hian a lo in ziak a, a lawmawm khawp a. Chumiah chuan ka rilrua lo
awm chu Border Area Development Fund chungchangah hian keini chu a
practical-a lo tawng tawh kan nih avangin, a bik takin border area-a mipuite
hi kan hnufual bik em em a. Develop na tur chuan kawng tha te kan neih a
ngai a; tin, tui tha te kan hmuh a ngai a. Chumia an hnathawhna tura
pawimawh ber chu BADP fund hi a ni a. Hei hi tun tumah phei chuan

Minister chak tak, thalaiin a chang a, lawmawm ka ti a.

Tin, Pu Speaker, Governor Speech sawihonaah hi chuan kan Minister
te hi an seat-ah hian thu thei sela a lawmawm khawp ang. A chhan chu anni
awm lai ngeia han sawi hi keini member-te tan pawh hian a chakawm a, a
then te chu an awm lova, a pawi ka ti ang reng a. BADP fund hi a bik
takin keini kan bial te khi chu BADP area ani a. BADP hna hi a
tlangpuiin contractor te thawh turin an han pe a, border area chhimtawp lama
thawk turin Aizawl mite an lo pe ta a, Aizawl mi khan kha a hna kha a
hralh ta a, a then chu 30% te, 40%-a hralh te pawh an awm a, a leitu
khan hlep leh a duh si a, hna kha atha thei reng reng lo a ni. Border Area
Development Fund kan hman dan ah hian kan sorkar, a bik takin kan Minister
hian tha taka min lo en pui a tha in ka hria a. An hralh a, an hralh tawh

hnuah alei tin hlep leh atum kha chuan a hna kha a tha thei lova.

Tin, a bik takin keini lam te khi chu BDO hnena sawi thiam leh
tlatlum apiang hian a tlangpuiin bill an la hma mai a. A lehlam ah chuan hna
an thawh zawh tawh hnu ah J.E. te, E.E. ten ‘hei hi a tha tawk e’ an tih
hnuah chauh bill pek ni tawh sela. An hna an zawh hmaa bill pek a nih
thin avang hian Border Development Fund kan hmanna hi a tlangpuiin a
hlawhtling thei lova, hna hi a tha thei lo a, hei hi kan Minister khan khawngaih

in min lo hriat sak sela a tha khawpin ka hria.

Tin, sorkar hmasa hna lo thawh tawh sorkar thar hian a chhunzawm
zel ang tih a rawn ziah hi lawmawm tak takin ka hria a. A bik takin GSDP
rate 11% a hanni te hi a ropui ka ti em em a. A chhan chu sorkar hmasa
Congress sorkar-in hetah hian an thil tih that zia, an lo thawhrim zia a lang

chiang khawpin ka hria. Hetah hian sorkar hmasa chungah pawh lawmthu

sawi tur a la tamin ka hria a. Kan sorkar thar hian theihpatawp chhuaha

chhunzawm zel a tum avang hian a lawmawm ka ti a.

Tin, Tuirial Hydel Project te tunah hman theihtur a lo ni ta te hi a
ropui ka ti em em a. Hei hi nichina kan ngaihthlak tak ang khan Congress
sorkar-in kum 10 chhung theihpatawp a chhuahna zar a ni a. Tuirial Hydel
Project mega watt 60 pe chhuak thei tur hman theih a lo ni dawnta hi a
lawmawm ka ti tak zet a ni. Tin, kan sorkar-in tuna Tuivai hydel project
hmala tura hmachhawp an han nei hi a ropui kati a, alawmawm ka ti takzet
ani. A bik takin sports policy kan nei thei dawn a, a lawmawm ka ti khawp
mai. Sorkar kaltaa kan Sports Minister khan hma a lo la nasa a, Mizoram a bik
takin kan thalaite sport-ah tun hma ngaihtuah chuan kan sang tawh em em a,
football te hi kan thalaiten eizawn nan an lo hmang tak tak tawh a, a lawmawm
tak zet a, kan sorkar hmasate hmalakna a ni tak zet a, tuna kan Sports
Minister hi sport lama tui mialo ni a, chuvangin sport policy tha tak arawn

duan dawn avang hian lawmawm ka ti leh zual a ni.

Tin, Education hi a quality improve tura kan Governor-in a rawn ziahah
hian tlem han sawi ka duh chu a bik takin kan khua Chakhai High School-ah
hian school hotu pathum chiah an awm a, pakhat chu nakumah a pension
nghal dawn a, pahnih chauh an awm a, Headmaster a awm lova. Chuvang chuan
Education quality tha tur chuan school hotu kan neih that a ngai a, School
Education Minister khan he school hotu neilote hi hma min lak sak se a tha
khawpin ka hria.

Tin, Governor thusawiah hian mak ka tih deuh mai chu District pathum
(3) pek tur tih kha Governor speech-ah hian a lang tlat lo mai a, helai hi
mak kati deuha ni. Kalawm e.

SPEAKER Aizawl South-II bialtu zahawmtak Pu Lalchhuanthanga i

lo sawm leh ang.

PU LALCHHUANTHANGA : Pu Speaker, ka lawme. Ka hma amite sawi
ang tho kha ka ni a, kei pawh he House zahawmtakah hian ka vawikhat
rawn din ve na a ni a, he hmuna min hruai thlengtu Pathian leh Aizawl

South-II mipuite hnenah lawmthu ka sawia ni.

Pu Speaker, kan Governor speech kha kan sawia, a tha a, kan support
tlang hlawm hle tih pawh a chiang a. Hengah hian fimkhur tulna tam tak

awmin ka hria a, tlem tlem hian ka han lakhawm ve deuh a, No. 17-na PDS
chungchang a sawi a, a thlamuan thlak dawn hle mai a, hmun kilkhawr deuha
awmte tan pawh ration tha an dawng thei tur te hi a lawmpuiawm bawk a.
Chutih lai chuan Pu Speaker, kan thil dawnte hi enchian deuh chu a ngaiin ka
hria a, fimkhur a tulin ka hre bawk a. Kan buhfai dawnte pawh hi a that loh
deuh chu sawi loh a measurement, a bukte hi a tling lo Iutuk thin a, Petrol
POL chungchangah te pawh hian Petrol pump atanga kan Petrol dawnte hi
quality chhe tak tak hi a tam khawp mai a, petrol pump thenkhat atanga petrol
lak hrehna em em retail outlet te pawh hi ka nei nual a ni. Chutih rual chuan
a unit of measurement-ah hian a tlinglo nasa em em hlawm mai a, kei chu
plastic gallon vela la thin ka nih avang hian an teh hi a inanglo thei khawp
mai. Khalam pangah te khan Pu Speaker, fimkhur a tul khawpin ka hria a,
kan enzui te pawh a tulin ka hria. Chutiang bawk chuan no. 12-naah hian
Rehabilitation lamte pawh kan han sawi a, a thlamuan thlak angreng hle mai a,
drugs addict te leh hmeichhia te leh naupangte tan pawh tih lan a ni a, hengte
pawh hi fimkhur an ngai leh viauin kan hria a, a chhan chu heng Home-ah te
hianin ruihhlo ngaite hian an nghei chuang mang tlatlo thin a. Jail-ah te phei
chuan an nghei lo a ni. Khang kha thil tha tak an buatsaih lai si hian a

hlawhtlinna awmlo tur tho ang chi kha thil awm thei tam tak a awm a.

Chutiang bawk chuan no. 11-naah pawh hian EF&CC chungchangah te
pawh hian Environment & Protection tih a awm a, hei hi a pawimawh ka ti a, a
tha em em a, chutih rual chuan kan ram leilung, thing leh maute tichereu lo
zawng hian hma lak theih thin ni se. A awmsa te hi enkawla, ram thil, thing
leh mau awm thatna laiah hi chuan hmalak vak loha kan neih sa te phei hi chu
han humhalh deuh dante hi awm sela lawmawm viau turah ka ngai a. Chutiang
chuan kan Governor speech-ah hian thu tha tak tak kan han sawi hi a hlawhtlinna

hmu mang lo hian lawmthu kan lo sawi vak mai ang tih kha a hlauhawm a.

Tin, Pu Speaker, page no 6-ah hian SEDP a lo lang a, hei hi sorkar thar
flagship programme pawimawh tak tur niin ka hria a, a nghahhlelhawm hlein ka
hria a. Chak taka implement a ni ang tih te kan hmu a, lawmawm ka ti a. He thil hi
hriat dan kha chuan SEDP hnuaiah hian nuai thum sem tur ni awm tak khan ka han
hre ve a. Hei hi ka bial mipuite phei chuan an nghakhlel tawh khawp mai a.
Chuvangin SEDP-ah hi chuan Aizawl ‘S’ II mipuite hi chu min rawn hre bik ta ula a
lawmawm viauin ka ring. Chung chu ka sawi theih tawk chu ni mai sela, Pu

Speaker, ka lawm e.

SPEAKER : Tunah chuan East Tuipui bialtu zahawmtak Pu Ramthanmawia i

lo sawm ang.

Pu RAMTHANMAWIA Pu Speaker, ka lawm e. Ka hma ami member
zahawm tak takte sawi tawh ang khan kei pawh helai House zahawmtakah ka rawn
thu ve thei a, ka rawn ding ve thei a, hetianga min siamtu Pathian leh East Tuipui

mipuite chungah lawmthu ka sawi hmasa duh a ni.

Nimina Governor zahawm tak speech-ah hian lawmthu sawina tur hlir niin
ka hria a. Ka rilru-a ka lawmna em em pakhat chu sorkar tha, lang tlang sorkar,
mawhphurhna la ngam tur sorkar kan hmu dawn niin ka hria a. Chumi atana no. 5-a
a rawn sawi lanah hian corruption free Government tih hi, helaiah hian Vigilance
Commission, Lok Ayukta, thuneihna sang tak nei, chak tak mai siam tur thu kan han
hmu hi, sorkar thar mai ni lo, sorkar hmel thar mipuiin kan beisei, lang tlang sorkar
kan tih thin sorkar tha, Zoram thar te kan han ti a, chutiang zawng zawng chu
Governor’s speech-ah hian a langin ka hria a. Sorkar thei turin party hrang hrang ten
kan beia, kan tum hi chu a inang vekin ka hria. Chu chu helaiah kan Governor-in
mipui sorkar, lang tlang sorkar, sorkar tha nei tura a thu rawn sawiah hian a lang kim

viau-in ka hria a.

No. 3-na ah hian member zahawmtak ten an rawn sawi tawh angin Mizo ram
hrang hranga awmte, India ram chhung leh a pawna awmte in unauna chungchangah
hi a lawmawm ka ti a. State hranahte kan awm a, ram hranahte kan awm a, eng
emaw lai khan kan in unauna hi a chhe hman tep a ni. Kan inpumkhatna a chhe
hman tep a, amaherawhchu MZP te thahnem ngaihna avangin tunah hianin kan in
unauna, kan inpumkhatna hi lang theiin a lo awm ta a, hei hi nasa leh zuala hma lak

tum a ni hi lawmawm ka ti a.

Tin, 4-na ah hian ramri-a awmte ngaihsak leh ngaih pawimawh an hlawh ang
tih hi keini East Tuipuite chu Myanmar nena inramri-a awm kan ni a, hei hi a
lawmawm hlein ka hria a. Bial harsa tak, undivided Aizawl district atang chuan a hla
ber bial kan ni a. Aizawl atangin Farkawn hi 290 kms a ni. Chutiang chu a nih
avangin, hetianga ngaihsak kan hlawh tur hi lawmawm ka ti a. Tin, ka lo au pui ve
thin martyr chhungkua-te tana special scheme a lo lang hi lawmawm ka ti a. Martyr
chhungkua hi an awm nual a, chungte chu ka va tlawh chhuak thin a, a theih chin
chinah ka va chibai thin a ni. An thih chhan hi ram leh hnam tan a ni a, martyr-a
thi-te khan hetiang hi beisei lo mahse, he sorkar thar hian a ngaihsak a ni, a hre reng

a ni tih lanna tura Governor speech-a a rawn lang hi lawmawm ka ti khawp mai a.



88

Ka hmaa sawitu sawi ang khan hemi piah lamah hian ram leh hnam tana pen
chhuakte tuna nungdama la awmte tan pawh hian chhawmdawlna a awm thei turah

ka ngai a. Chungte chu lawmawm ka ti a.

Tin, 10-na ah hian new Sports policy hi lawmawm ka tih em em nachhan chu
East Tuipuiah khian thalai hi football leh infiamna dangah hian an tuihal em em mai
a. Kum tin hi Tuipuiral Games & Sports buatsaihin football tournament a awm thin
a, tun ni riat pawh hian a awm dawn a, kei pawh min rawn sawm ve a. Chutiang
chuan kum tin hi nasa takin urhsun takin an han ti a, mahse hmasawnna hi a awm
vak ngai lo a ni. A thei leh a thiamte han promote-na tur kha a awm lo reng reng a,
chuvang chuan New Sports Policy hian kan thalaite, infiammi te tan beiseina thar a

siam dawn niin ka hria a, chu chu a lawmawm ka ti a.

Tin, ruihhlo ngai, zu leh drug ngaite tana enkawl leh chhawmdawlna,
chhanchhuahna tur hmun siamna tur a rawn sawi hi a lawmawm ka ti khawp mai Pu
Speaker. A chhan chu ka bialah khian harsatna kan tawk nasa khawp mai a. A
khaw hming chu ka sawi lo ang a, V/C leh khawtlang mangang khan ‘ruihhlo
ngaite chhawmdawlna in hi buatsaih a ngai a ni’ an ti a, hmanhmawh takin a in te
chu kan sa ve a ni. Amaherawhchu a kal zel dan tur kha kan bangbo khawp mai a,
kohhran lamin a buatsaih bawk a. Chutiang chuan ruihhlo ngaite la dam si ngaihsak
ngai tak mai enkawlna tur hmun kan Governor-in a rawn sawi lang hi ropui ka ti a,

hei hi ngaihpawimawhawm ka lo tih ve tak mai a ni a, a lawmawm ka ti a.

Tin, no. 13-na Tourism, tourist chungchangah hian East Tupuiah khian pipu
te sulhnu tam tak a awm tih kan hria a. Helai hi tourist te pawhin an rawn en duh,
Mizoram atang pawh hian entu leh pantu an tam em em mai a. Vangchhia te pawh
‘Kawtchhuah ropui’ ti te pawhin kan hre la tlang a, chutiang bak pawh chu a tam a,
heng hi nakinah eco-tourism-ah hian ram dang atanga lo kal te pawhin khilai hmun
hma, pi leh pute sulhnu ropui tak tak keini Mizo tan phei chuan hlutawm tak an ni a.
Chumi cheibawlna leh enkawlna mai bakah tourist te an rawn kal hunah khilai nula
leh tlangvalte pawhin sum an lo hmuh theihna tur, anmahni an lo guide-na tur te; tin,
khilaia chengte tana sum hnar lo ni thei tur te tha deuh mai hmun a tam mai a, heng

a rawn sawi langte hi a lawmawm ka ti a.

Tin, Health Care chungchangah hian kan sawi tawh a, keini thingtlang lam
phei chu kan harsa em em mai a, kan buaipui nasa a. Tunah hian Health Care

Scheme tha leh zuala chhunzawm a nih tur thu kan hmu hi lawmawm ka ti a.

Pu Speaker, chumai bakah a tawp ber atan chuan no 16-na a rawn sawi
zirtirtu te, zirlai te CSS hnuai ami te leh Middle School te, kohhran te leh private
School-a thawkte tan anmahni welfare scheme a rawn sawi lang hi lawmawm ka ti
khawp mai a. Hengte hi Governor speech atang hian sorkar thar mai ni lovin
kalphung thar kan han tih thin pawh hi hei bak hi a ni dawn emaw ni le tiin

lawmawm ka ti a, lawmthu ka rawn sawi ve ani e. Kalawm e.
SPEAKER : Pu C.Ngunlianchunga, member zahawmtak i lo sawm leh ang.

PU C. NGUNLIANCHUNGA : Pu Speaker ka lawm e. Ka hma ami te
rawn sawi tawh ang khan vawiinah g™t Legislative Assembly-ah bial ngai atanga thu
nawn theia ka awm leh he rorelna hmuna tel ve leh theia, min siamtu Pathian leh
Lawngtlai West mipui te chungah lawmthu ka sawi a ni. Vawiinah nimin lama
Governor thusawi kan sawiho a, a move tuin a move thiam a. Tin, an sawi tha
hlawm khawp mai a, a lawmawm khawp mai. Chutih rual chuan (tam tak sawi ka
tum lo a) tlem han sawi ve ka duh chu pali-na ramri leh a vela awm te
ngaihpawimawh, venhimna tur chungchangah khan ka bialah sawn kan hriat lar em
em mai Kaladan Multimodal Transit Transport Road kan tih Zochawchhuah bul
velah sawn Zochawchhuah te, Laitlang te, Dumzau tlang te, Dumzau te,
Hmawngbuchhhuah kan tih te, Burma ram nena inrina a ni a. Nikum lamah pawh
khan kan lo hriain ka hria a, mi tam tak hel ho AA te leh AAL te leh Burma sipai an
inkap nasa a kan ramri-ah sawn. A sang tel teh meuh mai hian refugee an lo tlan lut
a, sawlaiah sawn sorkar atanga venhimna hi kan nei tha lo lutuk a. An
khawngaihtlak a, tunah pawh sawn mi engemaw zat let ngam tawh si lo, kan rama
awm si enkawlna mumal tha nei si lo an awm a. Chung vel avangte chuan a bik
takin vawiina kan sawihona nimina Governor thusawia point pali-naa ramri
venhimna chungchang thuah ngaihpawimawh a nih tur thu te leh border area-a awm
te development, hmasawnaah pawh ngaihpawimawh a nih tur thu sawi a ni hi
lawmawm ka ti a. Chutih rual chuan vawiina Governor thusawi kan sawi hi tun
sorkar-in a kalpui tur ruahhmanna a ni a, a tha khawp mai a, mahse hei hi kan
umpha ang em tih erawh chu a ngaihtuahawm ka ti a, chumi tur atan chuan sorkar
lam pawh nasa takin tan kan ngai dawn a ni. Chutiang a nih loh chuan hei point 20
lai mai, thil tha tak tak, kan duhthusama tha ruahhmanna a awm a, heng zawng
zawng hi tihlawhtling ila Mizoram chu a nuam khawpin ka ring a, a that pawh a tha
khawpin ka ring. Amaherawhchu mimal tinten duhthusam kan nei a, chu kan
duhthusam ram erawh chu a tak erawh chu kan thlenpui zo vek lo fo thin a ni. He

sorkar pawh hi Mizoramah Legislative Assembly vawi 8- na, sorkar 8-na a lo ni a,

sorkar 7 lo kal tawh pawh khan duhthusam tha tak tak, vision tha tak tak an lo nei
tawh thin a, an vawi khat session-naah chuan ruahmanna tha tak tak te ruahman a ni
thin. Vawiinah pawh hian lawmthu kan han sawi viau rual hian, kan Governor
thusawiin sorkar ruahmanna kal tur a taka tihlawhtling tur hian theihtawpa ruling,
kan Minister te leh sorkar-in inchuh a ngai dawn a ni tih erawh chu inhriat tel atan

vawiinah hian kan sawi duh a ni.

Tichuan ramri chungchangah khan BADP te tunhma khan boruak mel atanga
teh a, 20 kms hi BADP development work hian a huam thin a, tuna central sorkar
BJP sorkar lo ding hian 10kms chauhah a pawt zim ta a, a buaithlak khawp mai a.
A chhan chu ramriah khaw te reuh te te te a slo awm a, a khaw lian zawk develop
ngai zawk ten chang pha si lovin, hmasawnna tak tak kalpui si lovin thil a
manganthlak khawp mai a. Point 4-na ami hi kan sorkar pawhin central atanga a tih
mai ni lovin, state atang pawha kan border area ten hmasawnna an lo chan ngei
theihna tur atan ruahhmanna pawh kalpui tha ka ti a. Tin, Palak bialtu MLA
zahawmtakin a sawi tak ang khan a hna pawh hi border area ami te hian border area
development a nih ang tak hian a area amite hian chang thei sela a tha khawp mai,
hemi chungchangah hian kan Speaker kal ta Pu Hipheia sawi ka hriat reng chu, *
Malaria lovin malaria damdawi ei chu a dik thei lo a ni,” a ti. Chutiang deuh chuan
border area-a awm te chanvo tur kha Aizawl pa te, Lunglei paten emaw kan
chansak fo thin hian hmasawn tur angin Zoramah hian hmasawnna a kai rual theilo a
ni. Chulai tak chu ka hmaa thusawitu Tlawng thlang lam member zahawm tak tak te
khan a taka kan lo tawn tawh leh kan lo kal tawh dan a ni a, vawiinah kan
Governor-in ruahhmanna border area-a awm te min ngaih pawimawhna te,
venhimna chungchang thuah chak zawka hma a la tur hi a lawmawm ka ti em em a,

hei hi a takin hlawhtling ngei bawk se tih ka duh em em a ni.

Tichuan 2-naa kan sawi ve leh duh chu Health Care chungchangah hian keini
bial ve Lawngtlai West hi kan chhangchhe khawp mai a, health facilities-ah pawh
kan chhe bawk reng a, Bungtlang South ka bialah khuan PHC a awm ve a, doctor 1
kan nei a, a hma phei chuan nurse 2 vel an awm thin a, tunah tak phei chuan kan
hotute zarah theihtawpin tan kan han la ve a, nurse te pawh 4, 5 vel an awm chho ve
tawk tawk a. Ka sawi ve thin chu kan hotu hmasate hnenah pawh khan ‘health
facilities a that loh avangin kan thih lohna turah hian kan thi tam em em a ni,
ka lo ti thin a. Vawiinah kan sorkar tharin Governor thusawi kaltlanga Health Care
chungchangah mipui te tan tha zawk leh changtlung zawk kalpui a tumte leh Health

Care scheme te pawh keini saw a mamawh tak area kan ni a, tuna Congress party

pawhin kan manifesto-ah khan kan telh ve tho a, a chhan chu tuna Health Care
Scheme hi a buaithlak na chu SECC 2011 kaltlang lo emaw, BPL surveyor list-a
awmlo tan phei chuan Health Care kha a tih ve ngawt theih loh a, a buaithlak khawp
mai a. Tin, chu mai piah lamah chuan a pawisa hmuh te hi a harsa ang reng khawp
mai a. Keini bialah chuan kan mamawhna a sang em em a, vawikhat phei chu bial
ka fan tumin, ‘Khawtinah Health Care lo ti vek rawh u, a ti theilo in awm a nih
pawhin, a pawisa pek tur neilo in awm pawhin ka lo pek sak ang che u,” ka ti hial a,
mahse duh duh tan khan Health Care Scheme kha alo in register theih ngawt lo tlat a
ni. Chuvang tak chuan Health Care Scheme siam that a ni dawn hi a lawmawm ka ti
a. Champhai North bialtu Dr. Thiamsanga, member zahawmtakin a rawn sawi ang
khan kan damdawi in te, District te, Block te leh Sub- division damdawi in te pawh
hi chei thata tih changtluna, a thawktute pawh hi tha zawk dah a, Aizawlah chauh
hian damdawi ina inzaina tur khawl tha te hi awmlo sela, District Headquarters-ah
te, Sub-Division-ah te, PHC te hi ti changtlung ila chu kan mi leh sa te
economically-in kan tanpui a ni. Harsa takin Aizawl an lo kal a, Aizawl lo thlen nan
hian kan bial atang te phei chuan mi pakhat tan sumo fare leh an eina, kalna
ringawtah ¥ 5000 dawn a ngai a ni. Chutiang chuan an hawna nen chuan ¥ 10,000/-
a ni a, an inenkawlna nen chuan a hautak em em a ni. Chuvang chuan Bungtlang
South-a (a lan fiah nan han sawi ila) kan PHC te, Lawngtlai-a Civil Hospital te khi
changtlung takin thuam ni ta se chuan tunai hian hriselna chungchangah pawh hma

ka sawn hle ang tih ka sawi duh a. Pu Speaker, hun a va tlem ve le!

Point pakhat kan sawi leh, kawng chungchang hi. Kawng chungchangah hian
kan bial hi tuna kawng tha siam tih hian hemi NH deuh chauh hi nge ni a tum dawn
a, Vairengte atanga Tuipang mai hi nge ni tih lai te pawh hi ngaihtuah ngai in ka hria
a, tih tur a tam dawn a ni. Kan bialah sawn Lawngtlai atanga Diltlang - Parva BRTF
Road a awm a, a chhe em em mai a, BRTF hnuai a ni si a. An Director General
Lawngtlaia a lo kal tumin Kawrawng leihlawn an hawn tumin lehkha ka ziak nghe
nghe a. ‘Hetianga in kawng hi (Defense Road a ni a) inngaihsak loh chuan hemi hi a
kawng chhiat avang hian nunna tam tak kan chan a, India khua leh tui nih pawh hi

kan miten an hreh dawn, an inngai lo hial dawn a ni’ ti khawpin kan ti a.

Chungte pawh chu vawiinah he sorkar thar hian Governor speech hmang
hian kawngpui tha a siamna turah Zoram dung leh vang, chhak leh thlang hi hrut
sela. Chutih rual chuan Chawngte to Kamalanagar to Lawngpuighat, Parva te,
Chawngte P to Vaseikai PMGSY road/kawng, MNF sorkar hmasa atang tawha lo
laih te, N Kawnpui to Vathuampui, Tuichawngtlang black topping tura vawi tam tak

kan tih mahse leihlawn avanga tih hleih theih loh te kan bial chhungah kawng thaah
kan kal khat em em a ni. Kawngpui tha siam tur a ni hi a lawmawm ka tih rualin
hemi hi a taka tih hlawhtlinna erawh chu a mai mai lo a ni tih lai erawh chu kan

rilruah a awm a ni tih hria ila.

Pu Speaker, kam hnih khat chiah. A tawp bera ka sawi duh chu sorkar thar
kan nei a. Chutihrual chuan kan sorkar thar, sorkar lakluh hma hma in sorkar hmasa
in hma a lo lak tawh NEDP te leh eng eng emaw contract work order lo awm tawh te
stay a han ni hi, ka sawi duh leh kan sorkar lam ka chah duh chu, mi ka chhunga sa
awm phawrh sak zawnga kal hi chu a tha lo a ni. Sorkar hmasain a lo tih tawh kha
chu eng emaw a dik lo leh fel lo a nih kha chuan thu dang ni sela. Khawngaih takin
khatah khan tlawm leh zah ngai ila. ‘Miin i chunga an tih i duh tur ang bawkin mi
chungah pawh ti ve rawh’ tih a nih kha. (Interruption)... Engpawh nise, Pu Speaker,

dik taka kal na tur atan tha takin ka rawn ti a nih chu. Ka lawm e.
SPEAKER : Tunah Pu Lawmawma Tochhawng ilo sawm ang.

Pu LAWMAWMA TOCHHAWNG : Pu Speaker, ka lawm e. He House
zahawmtakah nikhat chhungin ka vawihnih dinna tur a lo ni ve ta reng mai a.
Chutianga min siamtu kan Pathian chungah lawmthu ka sawi a. Chutiang bawkin
Lunglei ‘E’ leh Lunglei mipuite chungah hetiang rorelna zahawmtaka tel ve theia
min siam avang pawhin ka lawm a. Kan House Leader hnenah pawh lawmthu ka
sawi tel a ni. Thil dangah pawh lawmthu sawina tur, kan House Leader leh kan
party hruaitute hnenah ka nei a. Amaherawhchu, a mimal thil deuh a, sawi lo turah

ka inngai a ni.

Kan Governor zahawmtak speech, a thusawi atang khan he sorkar thar
hawiher tur, kalhmang tur, a ke penna tur a lo lang ruak ruak a. Kan han sawi tak
atang khan a lawmawm hle a ni. Ka ngaihtuahna tak takah phei chuan, hetia kan han
sawi tawhna zawng zawng atang khan, ‘E khai! a that tawk hi le’ ti-a puan ven sawi
chhing a, mahni hmun theuhah naktuk atangin bung nghal ang ti a chhuah hi a tawk
tawh mai lawm maw ni aw ka ti hial a, thu lawmawm, thil lawmawm a ni a. Hetiang
ngaihtuahna nei sorkar kan kalpui tur hi a thlamuan thlakin ka hria a, a lawmawm a.
Huapzo, thalai a huap a, mi chaklo zawk a huap a, kut hnathawktute zawng zawng
pawh a huap a, khawpui leh thingtlang a huap vekin ka hria. No. 2-ah hian Mizoram
hmel hmang chiang takin a lang a. Inthlan buaipuitu officer lian ber pawh khan India
rama record ni hial in remna leh muanna hnuaiah inthlanna kan nei a. Thawktute chu

kohhran te, NGO te leh sorkar hnathawk te an ni a ni tih a sawi a. Chu chu kan hun

tawn mek a nih laia he House zahawm taka civil war hming lo lang zauh mai kha a
mak ka ti khawp mai a, ka thin a thawng! Kan thalaite rilru a ni lo zawngin he
muanna hnuaia kan kal meknaah hian thil thalo kan tuh palh ang tih pawh ka hlau
khawp mai, Pu Speaker!

Thil dang tam tak sawi tur ka neih rualin kan sawi tak te ring chungin point
4/5 lek emaw han sawi ve ka duh a. Rilru leh ngaihtuahnain a lo vei ve thin Mizo
hnahthlak hmun hrang hranga awm, India mai pawh ni lo a chhehvel ram mai pawh
ni lo, khawvel huapa inpumkhatna, hnam zahawm kan nih theihna tura ngaihtuahna
leh ruahmanna lo piang chhuak leh he kan sorkar kal mek tur/kal mekin kalpui a

tum tarlana awm hnam inpumkhatna, a lawmawm thlawtin ka hria a.

Governor thusawi point 4-na huang chhunga kan ramrite humhalh a nih tur
thu leh a chhunga cheng mihringte humhalh a nih tur chungchang hi a lawmawm
thlawtin ka hria. Khawvel hruaitu pakhatin a sawi, ‘kan thenawm ramte nen hian
inkawmngeiha inngeih kan duh a ni, insumdawn tawnte pawh kan duh a ni.
Amaherawhchu, kan ram a him tur a ni,” a lo tihte pawh kha min tihrechhuak zawk
mai a. Thenawmte nena kan inrina chungchang, chutiang tura sorkarin hmalakna tur

ruahmanna a han sawi hi a lawmawm thlawt a ni.

Tin, hnam tana martarte leh an thisen far tawp thlenga inpete leh an
chhungte, martarte ngaihtuahna leh ngaihvenna lo chhuak thar hian kan thalaite
hnenah leh ram pumpuite hnenah hian ram hmangaih leh ram hmangaih ringawt ni
lova, chumi atana inpekna thar a cho chhuak dawnin ka hria a, a thlamuanthlak

hlein ka hria a, a lawmawm Kka ti.

Panganaa eirukna venghim tlat tur pawl, Lok Aayukta te, Vigilance
Commission din tuma theihtawpa hma lak a tumnate hi a va thlamuanthlak em, a va
mawi em ka ti. Kan ram tichhetu, kan ram a nih tur ang a nih tir lotu laka veng

himtu tur kan nei turte hi a nghahhlelhawmin ka hria.

Tin, no.7-naah quality roads and better connectivity chungchang rang taka
siam tum a nihna hi ka han en hian a va tha tehreng em aw ka ti a. Bible ral chhan
ang maia tha thlawt a nih ringawt hi maw ka ti! Ka zir chiang telh telh a, ka han en
chiang a. A bik takin Lunglei District tan phei chuan a nghahhlelhawm a ni. Kum
2008 hma lamah kha chuan Lunglei atanga Aizawl kan lo kal dawn hian darkar li
leh a chanveah lo kalin thil tul kan ti thei a. Chutiang bawk chuan kan haw leh thin
kha a ni a. 2008 hnu lamah erawh chuan Lunglei atanga Aizawl rawn thleng tur hian



94

darkar 5-7 lai kan lo duh ta a. Tun thleng hian pawi kan ti hle mai a, a hreawm pawh
kan ti a. Damlo tam takin kalkawngah an chauh zual phah a nih loh pawhin a then

phei chuan an nunna an hloh ta em le tih zawhna lian pui pui kan nei a ni.

He sorkar hmalakna turin helai kawng Lunglei —Aizawl via Thenzawl kan
nghakhlel tak meuh meuh a ni. Nichina kan ngaihthlak tak ang khan helai chauh
pawh ni lovin Lunglei District chhunga khaw hrang hrangte pawh kan ngaihthlak tak
ang chiah khan, tun hmaa Sumo, ¥ 350 leka kan chuan theihna thingtlang khuaah
khan ¥ 1000-te chawi a ngai ta a. Passenger atan mipa chauh an duh tihte, hmeichhia
hlir an nih chuan an kal duh lo tihte pawh kan hria a ni. A chhan chu kawng diakah a
nem kal leh turin hmeichhia chu an tangkai lo va, mipa passenger an awm tamin an
kal duh tihte kha a ni. A vanduaithlak khawpin ka hria a. Kan sorkar kalpuina tur

No. 7 hian min tithlamuang khawp mai.

Ka han tarlan leh duh chu Pu Speaker, enga ti nge ni aw kan ti a, Lunglei-
Thenzawl, Lunglei Division-in a enkawl chin saw a kawngte saw a te deuh raih mai
a. A chhiatte saw a chhe hma em em mai bik a. Tawngkam mawilo ni lo sela, YMA
pawhin a ngaipawimawh khawp a, Lunglei Sub-Headquarters YMA pawhin
hnatlangpui an ko a. Thenkhat erawh chuan le ‘runluih hnatlang’ min lo tihsak a.
Kan thalaite pawhin hriat nuam an ti lo khawp mai. Engpawhnisela, heng kawng
ngaihtuahna leh heng kawng siam thatna tur atana sorkar inpeihna leh inruahmanna

a lo awm hi Lunglei District tan chuan a thlamuanthlak thlawt a ni.

Tin, chumi kawng siam thatna tur chungchangah chuan kan District
chhungah Chhumkhum leh Chawngte Road-te, Tlabung leh Kawrpuichhuah kawng
siam turte hi a lo lang a, kan nghakhlel tak zet. Heti a nih chuan rei loteah border
trade, Bangladesh nena kan insumdawnna turte pawh hi a rawn inher chhuah theih

kan beisei. Hetia han chhiar mai pawh hian kalpui a chakawm tawh khawp mai.

Airport chungchangte pawh hi a lo lang a. A sawi hian kan sawi ri nasa tawh
lutuk a, Lunglei lamah chuan kan hne tawh deuh mah mah a. Chumi chhungin a
awm ang kan han tih, kan han beisei chhung khan kan hmu ta mang si lo va.
Bawngtuthlawh chehna hnuhma pakhatmah pawh awm lo kha a pawi kan ti takzet

zet a.

No. 12-na chungchangah khan sorkar chuan mi chaklo zawkte leh zu leh
ruihhlo in a tihbuai leh a tihchhiat tawhte mihring pangngai, mihring puitlingah

hmantlak siam chhuak leh turin hma a la ang a tih hi hriat a nuam, chhiar a nuam, a

nghahhlelhawm. Kan society, kan khawtlang muanawm zawk a lo nih theihna turte
piahah mihring pangngai, mihring ni leh tura, mihring tak tak indin chhuah lehna tur
hi a nghahhlelhawm a. Heng kan sawi tam tak hmuh theih, khawih theih hmasawnna
leh changkannate hi nei mah ila a hmangtu mihring berate hi hman tlak loh kan nih
si chuan rangkachak bawm chhungah hian sava mawi tak hi a thi thin, a tuamtu
changkanna kha (SPEAKER : Kan danah hian, la sawi tho rawh, dar 1i hi kan hun
tawp a ni a. Opposition Group Leader kan la nei a, House Leader kan la sawm bawk
ang a. Tin, Mover-in a rawn ti bawk ang a. A pangngai anga adopt a ngai leh dawn
bawk a. Tihian han sawi se, kha a laklawh a. A nih leh dar 4 kha kan pel dawn a, kan
pel mai dawn em ni? House ngaihdan dan a ni e. A laklawh kha han zo mai rawh se

aw)

PU LAWMAWMA TOCHHAWNG : Pu Speaker, ka lawm e.
Changkanna leh hmasawnna tha tak tak nei mah ila a mihring a hi mihring tak kan
nih si loh chuan kan thalai lo kal leh zel tur te hian ram luahtu a ram a awm reng ang
a, a ram luahtu tur mihring kan awm lo ang tih a hlauhawm hle. Chumi kawnga hma
kan lak tur hi a thlakhlelh awmin ka hria. Tin, zu zawrh phalna tih tawpna tur atana
kan sorkar hmalakna hi a lawmawm thlawtin ka hria a. Thil tum leh manifesto te

inziah mawi siak mai mai a ni lo tih a lang chiang a ni. Pu Speaker, ka lawm e.

SPEAKER : Member ten kan han sawi liam liam a, a nih leh ti khan

Opposition Group Leader Pu Lalduhoma, member zahawmtak i lo sawm ang.

PU LALDUHOMA : Pu Speaker, ka lawm e. Kan hriat theuh angin sorkar
thar a lo din hian enge a tih dawn, engte nge a ngaih pawimawh dawn tih lo lanna
hmasa ber chu Governor’s address hi a ni. Vawiinah hian chu chu kan sawi ho a,
heta a chuang ho zawng hi kan sorkar thar hian a ngaihpawimawh zual te an ni dawn
tih chu tupawhin kan hai lo a. Heta chuang lo hi chu a ngai pawimawh vak lo a ni

tihna a ni nghal bawk a ni.

Vawiinah hian kan ramin kan ngaih pawimawh em em chu ramri buai chin
fel a ni. Ramri chungchang hi a lo lang vaih vaih na a, ramri buai chinfel tur thu a
chuang miah lo a ni! Chuvangin tun hmalam ang bawk khan Zoram mipui in kan
enghelh em em ramri buai chinfel hi kan sorkarin a ngaihpawimawh zingah a lang

pha ve lo hi pawika ti em em a ni.

Tin, mipuiin a ram puma kan buaipui em em chu foreigner issue a ni. NRC te

pawh tih ve nghal beiseinain sorkar thar kan thlir a ni. Hemi chungchang ah hian

hetiang sawi ngam sorkar an nilo ang tih mipuiin an lo rin lawk ang chiahin
vawiinah hian he thil hi an sawi lan ngam loh zingah a tel leh bawk hi a
vanduaithlak ka ti khawp mai. ILP chungchang te pawh a lang miah lo bawk.
Pu Speaker, kum sawm an sorkar tak chhunga ILP an enkawl dan kha kan la hai

hauh lo a ni. Heng te hi an sawi ngam loh zingah a rawn tel chho ta zel a.

Tin, kan thalai te chungchangah Competition exam-a kan tlahniam ta kan
vei em em thin a. Hei te pawh hian vei a rawn hlawh ta lo a. Tin, kan kuthnathawktu
te thlai thar lei leh hralh chungchang tlar khat pawh a chuanglo bawk. Hengte avang
hian vawiinah he sorkar thar siamtu te zinga tam tak hi an inchhir tan leh tawh mai
awm mang e aw ka ti a ni. SEDP chungchang a lo lang a, SEDP hrim hrim hi Zoram
mipuiin kan tuipui teh chiam lo. SEDP ti tu ber chu nuai 3 aia tlem lo nuai 5 thleng

sem a ni. Chu chu a bulpui a ni, mahse a inziak miah lo.

Tin, traffic jam te pawh tun atanga kum 3 vel a lo ral chuan a lo ni tak maw
in ti ang tih kha min tiam a ni. Vawiinah hian a lang miah lo. Chuvangin kan sorkar
thar hian a ngaihpawimawh tura kan beisei te a rawn ngai pawimawh lo tan ta

ringawt mai hi a lungchhiat thlak hlein ka hria a ni.

Tin, Governor thusawiah hian sorkar hmasa chawimawina a lang telin ka
hria a. India ram state te zing ah entrepreneurship-ah a ti tha ber kan ni tih hi
Governor hian a rawn sawi nawn a. Chu chu thudik a nih chuan sorkar hmasa
hnathawh tihna a ni, sorkar thar in thawh a la neilo. Amaherawhchu, he statement hi
kei chu ka pawm miah lo, kan thalai te hmusitna ni in ka hria. Kan thalai te
khawngaihthlak zia leh hna an hmuh loh zia te kan hre vek, entrepreneurshipa an la
hniam zia te kan hre vek a ni. Chuvangin capacity building pawimawh zia a rawn
sawi chhuak te hi dik chu ka ti tho a. Hemi atan hian kan thalai te hi rawih tlak ni
tura kan tan a ngai a. Tun hmain Pu Speaker, i ding lam ami te hi an lo sorkar tawh
a. Gulshan Sharma tih ang mai mai hnen ah kan thalai 500 rual an ti beidawng tawh
a, tuna sorkar tla ta khan NIAS-ah thalai tam tak an ti beidawng tawh bawk a, a
hrechiang tu i ni. India ram ah hian Vocational Training Provider tha rawih tur hi an
tam lutuk. Engatinge a chhia leh a lem hlir hi kan ngainat? Chuvangin heng kan
thalai te dawmchhuahna hi a pawimawh a, Entrepreneurship-ah a ti tha ber tih mai
hi a la hun reng reng lo, ke kan pen dawn chauh a ni. Cess Fund hi Pu Speaker, i
hrechiangin ka hria a, 2012-2017 inkar ah ringawt hian vaibelchhe sawmruk chuang
a lo lut tawh a ni. Hei hi kan thalai te dawmkan nan ka it khawp mai. Chuvangin, a

hranpaa cess fund hi kan siam a kan thalai te hman theihin kan ruahman dawn

emaw, a nih loh pawhin tuna kan rules neih lai hi modify a, thalai bul tanna neilo te

hman tur atana siam hi ka han rawt nghal a ni.

Corporate social responsibility te pawh kan company lian te hian pe lo tam
tak an awm ni in a lang. Education loan te, MUDRA loan te, Startup India te,
PMEGP kan tih te hi kan thalai te tan lak a har lutuk vek. Heng zawng zawng hi
sorkar thar hian min chinfel sak se ka duh a. Tunah hian Lengte ami ISPAT
company khuan nuai 100 tel loan a la a, a rul theih loh chuan kan sorkar hian rulhsak
a intiam a ni. Engatinge hnam dang company tana guarantor-a tang thei si a, kan
thisen zawmpuite tana tan theih lohna dan te kan siam tlat? Heng te hi thiah leha

siam that vat vat tul ka ti khawp mai.

Pahnihnaah chuan Pu Speaker, Mizoram hian statistic dik tak a mamawh, a
dik lovin kan in chawm rei lutuk tawh. Tunah hian Niti Ayog te pawh hi mithiam
ten an ringhlel tawh, central aorkarin statistic a siam hi mi tam takin an ringhlel
tawh. Statistic hi a dik chuan a tha, a dik loh chuan mi a mislead nasa lutuk a ni. Kan
Governor hian sorkar hmasa figure a rawn chhawm chho a, GSDP growth rate 11%
a ti a, per capita income pawh ‘Above National Average’ a rawn ti bawk a, ka pawm
miah lo kei chu. Kan ni lo, hei hi figure dik lo, statistic dik lo a ni. Kan nih loh zia
chu heng kan per capita income te hi ‘service factor a ni ber ¢’ a rawn tih te hian a
hrilhfiah nghal vek a ni. Mipuiin production kan nei lo, kan production atanga per
capita income hi pung a ni lo. Economic Survey hnuhnung berah khan Mizoram
mihring (55.64%) hi engmah thawh chhuah neilo kan la ni. Chutih laia national
average aia sang zawka inchhal tlat hi mipui bumna a ni. Tuna kan budget kal lai hi
kan en chuan keimahni own source chu 8.3% chauh a ni. Chungte pawh chu enge
kan tih chuan sorkar hnathawk hlawh, tui bill, electric bill, zu chhiah tih vel mai mai
tling khawm a ni Production a ni lo, khatih laia growth rate 11% tih te, per capita
income national average chungah tih te hi chuan i in bum lovang u. Tun atang hian
bul tan tha ila, statistic dikin kan sorkar thar hian bul tan se ka duh a, a hlui chhawm
mai mai hi a dik ka ring lo. Dik tak chuan hmanah khan tuna kan sorkar thar te vek
hian sawhthing loan an pe a, kan din chhuah pui em? Oil palm te pawh an hun laia
kan chin a ni, tunah hian mi an beidawng leh tan tawh. Jatropha an chin tir avanga
ding chhuak chhungkaw pakhat tal kan hria em? Aloe vera avanga khaw pakhat tal,
chhungkaw pakhat tal ding chhuak kan hria em? Aieng tlak dawn tepah an chin tir a,
zan khat chiah Reiek-ah khian an la a, one night market an ti a ni. Vawiinah pawh he
Governor speech-ah hian chutiang lampang market te, a rate tur te, kan kut

hnathawktute hlimna tur hi pakhatmah a inziak lo. Chuvangin, kan per capita

income kan tih te, kan growth rate kan tih te hian in bum in bum lovang u, a dikin

tun atang hian bul i tan ang u tih hi chak takin ka rawt duh a ni.

Tin, pathumnaah chuan kan Governor-in a sawi dik ka tih em em thung chu
ram hmasawn tur leh sorkar tha nei tur chuan official te an phur a ngai a ni a tih hi a
ni. Tunah chuan kan Engineer te pawh hian an thiamna an hmang thei tawh hlei
nem. “Helai hna hi nuai zahnihin lo siam rawh, nuai zain lo siam rawh,” an ti mai
mai tawh alawm! Political interference a nasa lutuk kan ram hi, chuvang chuan kan
official te an hlim thei lo, kan Delegations of Financial Rules te hi ennawn a ngai, an
thuneihna ang theuhvin kan officer te hian hna thawk rawh se. Minister ten office-a
thingpui rawn sem tur lama thuneih leh an chin chuan engtinnge an phur theih ang?
Pu Speaker, PAC Chairman hi term hnih ka lo ni ve tawh a, chutah chuan kan han
chhui kan han chhui a, thil diklo a lo awm hian, official te chunga hremna a tlak
ngai thin si, an tih dik loh ni si lo, chunglam atanga an tih tir hi ka hmu hnem em em
a ni. Chuvang chuan ka fuih thin, ‘tun chinah chuan hetiang order in dawn chuan
ziakin phut thin rawh u, an ziak duh lo a nih pawhin note sheet-ah tal record thin
rawh u’ ka ti thin. Vawiinah pawh he House kaltlang hian kan official te zawng
zawng hi ruling party rawn inluling, transfer-a vau leh thintu che u, in tih duh loh
dan lo anga tih tir thintu che u lakah hian lo fimkhur ula, lo hlau lo ula, kan hnenah

hian rawn zualko thin ang che u tih hi ka chah duh a ni.

Tin, power-ah hian RGVVY Rural Electrification kha tuna ka dinglam amite
an sorkar lai khan ni 24.8.2005-ah agreement an lo sign tawh a. SAPNAM leh T &
T Company pahnih, Mizoram pum chhim leh hmarah thenin an pe a, a tirah a
estimate pumpui atanga 88.5% pawisa an pe tlak nghal a nih chu mawle! Tunge
maw hna thawk tha duh tawh ang? RGVVY hnathawh endik hian Pu Speaker, nang
nen pawh kan kal thin kha mawle! A chhiat zia te, an thawh zawh hun tur an tih an
postpone zin zia te kan hre vek a ni. Chuvang chuan heng hian hmasawnna a delay
a, khatiang ang mai maia kan kal leh chuan engmah kan ni lovang. Tunah hian ka
hriatsual loh chuan kan sorkar hian MoU pakua signed sa a nei a ni. A then chu kum
sawma upa an ni tawh, a huna zawh ni se tunah hian megawatt 2411 kan nei tawh
tur a ni, hralh chhuah tham fe kan nei tawh tur a ni. Pakhatmah zawh a nih loh bakah
tunah hian clearance pawh an la la lo! Ti mai mai hian kan kal a, chuvangin MoU
pakua zawng zawng hi kan sorkar hian cancel vek turin ka ngen duh a ni. Tuivai te
pawh Governor-in a han sawi a, NEEPCO nena agreement siam a ni a, tunah hian
clearance an la la lo, lo sawi vul vak chi pawh a la ni lo. Chu chu Pu Speaker, an

revise leh mek tawh a ni hna tan hma hauhin, clearance pawh la lak hmain an

revised leh tawh a nih chu! Heng hi a ni lawm ni corruption kawngka chu? Heng te
hi en ngun a ngai hle mai. Tin, solar chungchang kha lawmawm ka ti a, kan ramah
hian an survey dan chuan nine Giga watts solar energy a awm a ni, chu chu mega
watt 9000 a ni. Hei hi hman tangkai nachang kan hriat chuan a tha hle dawn tih hi a
chiang a. District Capital zang zawng solar city-a puan a nih tur thu hian min ti

lawm hle a. Hengte hi lo thleng thuai thuai tur atan kan duh.

5-naah chuan corruption awm lo sorkar kan din dawn tih hi a lawmawm
khawp mai. Vigilance Committee te, Lok Ayukta te hi kalpui kan tum tih a lo lang a.
Tun hma khan Ethics Committee kan nei a, khatiang mai mai kha ni tawh lo se ka
duh a. Tin, Lok Ayukta hi kan ti dawn a nih pawhin Chief Minister a huam tur a ni.
Ennawn leh ni lo a, tuna a awm ang ang kan hmang dawn a nih chuan awmzia a nei
lo. Chief Minister ber hi chhui theiha a awm hma chuan kan ram hi a dam lovang.
Lui chu a hnar atanga a fim chuan a mawng a fim, a nut chuan a mawng a nu kan ti
a, a hnar atang zelin kan ram hi a fel lo thin. Tunah pawh hian kan portfolio in sem
dan en hian kei chu ka beisei sang lo sa. A hnar atang hian kan nut leh ka hlau
khawp mai. Tin, kan kawng te pawh hi kawng tha min tiam a urgent improvement
tih a ni, a lawmawm e. Hmasawnna ruhrel kan neih reng reng hi delay vak vak,
revise vak vak a ni zel mai. Tuna i dinglam amite an sorkar lai khan Tlawng lei
Bairabi bul ami khu, Silchar pa ABCI an lo pe a ni. 2010-a zawh tur kha a ni a,
vawi sawm an postpone tawh khu khu. Vawi tam tak an revise tawh bawk. A chim
lehnghal, tumah an hrem bawk si lo! Khatiang kha a nih vangin Quality Control
Division te kan nei reng a, kan hmang duh chuang si lova. Kan bitumen ringawt te
pawh hi nuthlawi ho supply kan hmang a, engtin nge kawng tha kan neih theih ang?
Chuvangin tunah hian kawng tha kan insawi hmuh a, a lawmawm a. Heng zawng
zawng hi quality tha nen, tlo tak kawng tha kan neih hi keini pawhin kan duh a.
Hemi kawngah hian theihtawpin kan sorkar pawh kan tawiawm ang. Thil tha an tih
phawt chuan theihtawpa thawhpui ka tum a ni tih hi kan sawi hman tawk ni mai

rawh se. Ka lawm e.

SPEAKER : Kan Minister-te thenawmte thihna vangte leh harsatna
avangte in a then chu ziakin an chhuah lawk tur thu an rawn sawi a. Tin, kan
opposition group leader pakhat Pu Zodintluanga pawh chutiang tho chu a ni a. Kan
Minister helaia awm lo kha harsatna lian tak an tawh vang a ni tih lehkha in an rawn
dah a ni. Kan han sawi khawm ta a, kan House Leader-in khaikhawmna te leh a duh

zawng zawng, a ngaih pawimawhte han sawi se. Tin, House Leader ber a ni a, ani



100

chu hun limit a awm chuang lova, kan hriat tlan angin. Tunah kan House Leader

zahawmtak i lo sawm ang.

PU ZORAMTHANGA, CHIEF MINISTER : Pu Speaker, ka lawm e.
Sei lutuk bik han sawi pawh kha kan hun a tawp tawh hnu a hun hmanah chuan a
mawi lo ang a, tawi fel deuh hleka sawi ka tum ang a. A hmasa bera ka sawi duh
chu kan Governor speech hi kan hriat theuh angin han buatsaihna leh han tihna
hman hi a awm lo khawp mai a, a tlem khawp a. Inrinniah thutiam kan la a,
Chawlhni a lo ni a, Thawhlehniah speech a nei a ni a. Khata tang khan speech
buatsaihpuitu te tan pawh hun a awm ngang lova, Tin, heng hi kan sorkarin kan tih
a ni e tia han chhuan tur leh i pawhin sorkar pawh kha a la awm fumfe hman lo va.
Chuvangin kan hre theuh mai a, a speech pawh a tawi a, eng eng emaw nen a
paragraph number kan han pek ngial pawhin 20 emaw chauh a tawpna nen a ni a.
Kan department hi 45 ni thin kha 44 tunah a ni a. Department 2-na paragraph khat
intawm ang pawh kha a ni meuh lova. Khami a nih avang khan engatinge in sawilan
loh in tih chuan Zoram mipuite leh ramin Department 44 chuang mamawh leh ilo
zawng zawngte chu han tarlan rual a ni lova. Sandes Sikul-a kumtluana kan zir
meuh pawh hian tu ziak emaw kan zo hman chauh a, Bible te kha chu a pawimawh
lai lai kan khawih lo tam lutuk a. Khatiang deuh khan nikhat emaw inbuatsaihna
awm karah sorkar phei chu a rim a ra pawh lang hman miah lo karah hian tih tawh a
ni emaw, tih tur a ni emaw, sawi tur hi a tlem em mai a. Chuvangin member
zahawmtak ten engatinge hei hi sawi a nih loh tih kha chu, ngawi teh u, a sorkar
kengtute pawh hian mahni office-ah minute 1 pawh kan la thut hman hmaa heng hi
buatsaih a ni a. Chuvangin kan hriat tlan theuh angin kan sawi kim hman nganglo
a ni e. Sorkar kan han kalpui ang a, a pawimawh te chu kan member ten min
finchhuah angin, opposition lamin min finchhuah angin keimahniin theihtawpa tan

kan lakna nen a lo chhuak zel ang tih ka sawi duh a.

Chuvangin engatinge kan Sandes Sikul zirah hian Thupuan chauh kan zir a,
Johana bung 3:16 a telloh tih ang deuh a nia. Pawimawh si tello a la tam khawp mai
tih ka sawi duh a. Tin, a sorkar pawh in thut hma in engatinge hnathawh te pawh in
tawp, lo stay rih rawh u in tih atangin in tan tih te pawh kha a dik e. Amaherawhchu,
kan report dawn hi telephone ah ‘ka pu, hei work order za chuang a hum a nia’ an
rawn ti a. Khang kha chu han enchian hi a ngai khawp a. Interim period pawh a ni lo
va, transition period a nia. Khami hunah kha chuan, ‘ngawi rawh u, chutianga a
bawmranga work order phur pawl an awm chuan kan rawn endik phawt ang e’ kan ti

a. ‘Ngawi rawh u, lo chawl teh u, kan han endik ang e,” kan han ti rih a. Khang kha



101

diktaka dawng te chu pekloh kan tum hauh lo a. Amaherawhchu tlak dawna ruaia
mikhual hawng tur chawhmeh pir tawk mai kha chu a awm palh ang e tih kan hlau a,
kha kha kan endik leh mek a ni tih ka sawi duh a.

Tin, kan han sawi tam tak kha vawiinah ti dawn ila, kan sawi ang khan
sawisen pawh a ni lo a. Tin, chulovah budget session, a department-a demand kan
discuss-na pawh a la ni lo va. A general in heng tih tawh tam ber te chu sorkar
hmasa tih vek a ni a. Khang kha an rawn sawithat viau pawhin a lawmawm a. A
thatloh deuh pawhin engatinge kan han ti tlang a ni a. Chuvangin heng zawng zawng
hi a vaiin han sawifiah vek pawh tulin ka hre lova. Tluang tak leh tha taka inthlanna
kan nei thei hi a lawmawm a. Boruak thianghlim leh tha tak hnuaiah kan inthlang a.
Miin an sawi dan takah mi ramah te chuan a company-in polling station pakhat
pawh an ven a ngai a. Keini ah chuan kil lehlamah police tiang keng pakhat a awm

a. Chu pawh chu a awm leh awm loh pawh mipuiin an hre chuanglo.

Tichuan inthlanna tha tak Zoramah chuan an nei thin a ni an ti a. Chuvangin
Zoram record tha a la kal zel hi a lawmawm kan ti. Chutihlaiin kan ram muanawm
tak boruak kan Governor thusawia lo awm hi, pakhatmah buai awmlo reng reng a
state ve lem han kal thu chu a awm lova. A kung filh thiau vek chuan a kal theih bik
hauh lo. Chuvangin tun sorkar kalta Congress sorkar pawh khawilai emaw buaina
chu a tam mai a. An lo ambush a, MLA te nen lam chutiang an thi tih nen, khang

kha a awm teuh a. Kan sorkar lai pawhin ambush a awm a, kidnap a awm a.

Amaherawhchu, a tlangpui thu in kan thenawm state te leh ram dang kan
enin keini chu kan va ralmuang tak em kan ti a. Kashmir atanga hmanah kan sorkar
lai khan zirlai rual lo kal hmeichhe pakhat in a record a chhungte phone-a a hrilh a
sawi chu, ‘an SP pakhat police motor-a a chuang kan hmu a, a driver nen chauh an
tlan a, vengtu dang an awm miah lo, a mak lutuk’ a ti a. Kashmir atanga lo kal te
hmuh dan kha, police SP te pawh mahnia driver nen chauh an chuang te kha mak an
ti a, ram ralmuang kan lo nei a. Zep thu a awmlo, North-East ah chuan Mizoram chu
ram ralmuang ber te zing ami a ni tih hi tunhma atanga lo kal kha vawiin thlengin
Congress sorkar-ah pawh, keini sorkar-ah pawh. Tin, Congress sorkar hmasa lehah
pawh duhthusam ang ni lo mahse, eng emaw nek nek chu awm mahse a tlangpui
thuin India ram state ralmuang berte zing ami a la ni tih kan Governor-in a rawn
sawi chhuah hi a lawmawm kan ti a. Vawiin thlengin hei hi ken tel zel pawh kan duh
a ni. Tin, Tuirial Hydel Project-a rawn sawi te pawh kha, member zahawmtak a

sawitu kha a awm tawh lo hlauh a, pawi ka ti a. Nakinah department wise-a budget

session a kan la sawifiah hunah chiang lehzual te pawhin a lo kal ang a. Kei pawh
khatihlaia Power Minister zu kal ka ni a. Engatinge Tuirial Hydel Project-ah
compensation inpek that loh avanga buaina a awma in hna a khaihlak tih kha
NEEPCO CMDC Ileh Power Secretary nen kan pathumin kan sawi khawm a. ‘En
rawh, compensation pek tur a tam i tih hi 3% em pawh a ni lo, compensation-ah
chuan a tlem ber te zing ami a ni, chuvangin hei hi vawikhat mah sawi tawh suh v’
tiin ka hmai chhanah NEEPCO CMDC Power Seretarty khan a khak nghe nghe a ni.
Tichuan, he crore 300 awrh hian Tuirial Project hi a siam theih dawn reng reng loh
ve titu chu NEEPCO vek hi an ni a, Mizoram sorkar pawh a ni lova, NEEPCO-in
an rawn revised-naah ‘800 chuang a ngai’ an ti a Power Secretary chuan, ‘in
mamawh si chuan kan pe ang che u” a ti a. Rawn hawn fel diamah ka inngai a,
mahse kha kha a lo thleng thei ta reng reng lo mai a, ‘Union Minister lo kalin a
rawn puang ang’ an tih kha a lo kal ngei a, a puang thei ta si lova. Tun hnu daih
hian khatih laia hotu pakhat khan a sawi a, ‘rawn hawna puan chi a ni hlei nem!
Aizawl lam atangin, ‘rawn hawngin puan tir reng reng suh u, opposition party te
hian Tuirial Hydel Project an khuah puitlin te chuan a dawt lehah kan tling thei
nang’ tiin. Chuvangin political pressure nen ziakin rawn ti turin min hrilh a, kan han
thukhawm pawh mahni ram development-na tur hetianga in itsikna avanga an
sabotage duh zel a nih chuan ka haw dawn’, an ti a, kan haw tau nual a.
Mahse, hotute order a ni si a, kan han ziak thla ta a, Home Minister lo kal khan
vaibelchhe 800 chuang Turial Hydel Project tihpuitlin nana tih, an peihsa kha puang
lovin a zuih ral ta a ni,” tih min hrilh a. Kei chuan,’ a lo ni tak maw! Ka hriat a tlai a
nih tak chu,” ka ti a. Chuvangin, Tuirial Hydel Project te pawh kha nakinah a aia

chiang lehzual te pawhin budget discussion ah te pawh kan la sawi turah ngai ila.

Tin, heta, ‘in ngaihpawimawh ber in SEDP’ tih kha keini chuan kan
ngaipawimawh lova a ti a, a dik lutuk. A tui chuan SEDP kha election manifesto-ah
an nei a, an tuiloh avangin an nei lova, keini chuan kan tuia kan nei a, chuvangin a
dawtah hian tihpuitlin kan tum a. Hei hi a dang zawng zawng funkhawmna pui kha a
ni e. Chuvangin, member zahawmtak ten min tuipui chiahlo a nih pawhin an

thiamawm e ka ti a ni.

Tin, pawisa pawh kha, nia, project base-in a kal dawn a, pawisa lakhawma,
budget ami lakhawma sem ngawt kha kan tum miah lo a ni. Keini chuan project base
in, society system in, decentralization in kan kalpui ang a, chutiang tur chu a ni.
Chutilo chuan Champhai-ah kan hotupa pakhatin, ‘khuta khu in lianpui an sa zo va,

lian deuh mai concreate building ani a, engatana sak nge kan ti a, kan zawt

ngial a, hria an awm lo. A ding rei tawh si, tu sak nge kan ti a, contractor
pawh an pe chhawng kual tam lutuk a, hria a bar an awm tawh lo an ti a.
Sanction amount engzatnge kan ti a, kan dawp chhuak zo bawk si lo, tihian a

ding ringawt mai a ni,” a ti.

Chuvangin, khatiang kha ni lovin decentralization, lang tlang sorkar, a
vel amite leh a concern authority ten he sorkarah chuan sanction zat engnge
ni ? Tunge a contractor, eng atana sak nge a nih, a thawhah khan a tha ngei
em tih enfel tur leh endik turin, kha khua emaw, bial thuneitute emaw, mipui
kal khawmin an witness, an hriatpui turin chhawp kan tum a. Chu chu tuna
kan decentralization in kan tum chu a ni. Chumi in a mamawh ang zel chuan
nuai thum in khatah pawh ani lo mai thei, nuai li a tul thei, nuai nga a tul
thei. Leilet siamna tur ah phei chuan a senso a tam em em mai a, chungte
nen chuan a mamawh ang zel in, a tlangpui thu in tikhan kan han sawi
ngawt a ni a, kha aia tam kha a mamawh ka ring. Amaherawhchu, pawng
pawisa sem a ni lo, project base, a thawh tawh ang mil zela mipui leh
society te enpuina hnuaia kal tur anih avangin hei hi corruption a kar laka
lotitu tan pawh tih theih ani dawn lova, chu chu a system nen morality nena

kal kawp tur a ni a, khalai kha karawn sawi tel bawk a ni.

Chu lo ah chuan hei hi engatinge in tih loh, district te pawh, khang
kha chu district pathum function-na tur hi chu thil harsa a ni hauh lova.
Chuvangin, kan election manifesto -ah te kan telh a. Tin, chu lo ah kan
sorkar hlim khan 1998-a sorkar kan nih khan kan pawisa neih tlem zia chu
kan budget hmasa berah Plan pawisa kha vaibelchhe 259 chauh a ni.
Khawilaia kawng lian deuh, pawimawh deuh sialna nen khan a inzat ti tih
mai a ni. A hnuhnung ber ah 860 bawr vel a ni a chawhrual in, kum 10
chhung khan vaibelchhe 525 vel Plan pawisa kan nei a, chu chuan kan han run
a, chuti chung chuan vaibelchhe 250 tha awrh Plan pawisa nei khan District 5
kha khatiang khan kan thuam thei a ni.

Tunah Plan leh Non-Plan inchawhpawlha duh anga hman theih, a dawt
ah phei chuan Budget-ah chuan vaibelchhe sing tling tawh tura kan ngaih hi
chuan kan huphurh hauh lo a ni tih ka han sawi duh a. Amaherawhchu,
District pathum implement-na kha chu public-ah kan puang a, election
manifesto leh thil dangah sawi uar berah kan neih a. Governor Speech-ah

hian a lo tel kim lo a nih pawhin, khang kha chu thil huphurhawm ani aw

kawng lo ve, Budget vaibelchhe sing nei tur tan hi chuan thil ropui tak a ni

lo ve, kan implement dawn khawp e tih ka sawi duh bawk a ni.

Thil dang tam tak kawng chungchang thu te pawh kha kan sawi a.
Kawng hi kan BRO hian vawikhat sial mai hi chu an awlsam a, an lai tlang
a, an black top a, a kal mai a. A dawta enkawl, maintenance hi chu an
failed khawp mai a. Vairengte atangin an enkawlna an rawn tan an tih khan
Kolasib an rawn thleng hlei thei lova, public agitation te pawh a thleng a nih
kha tunhma pawhin. Chuvangin, BRO enkawltu khu tah Ministry of Surface
Transport an tih laiin a Minister nen kan sawi dun a, ngawi teh u, heti chuan
BRO -in anmahni work force a enkawl an tum a, an nei tlem si a, an tih
theih chin a tlem si a. Hei ai chuan National Highway maintenance-ah hian
pawisa a tam ropui si. Hemi atang hian a awm tho a, engah nge contract in,
contractor te thawktu chak zawk pek an nih mai loh, pawisa a tam si? BRO-
in anmahni work force tlem te in maintain an tum a, an maintain thei si lo.
Aizawl atanga Lunglei chauh khi chu kan lo maintain ang e,” ka ti a,
‘Vairengte atanga Tuipang hi chu la nghal rawh u. State tinin BRO hi chu
maintenance-ah chuan an failed ani, kan thin an tirim a ni,” an ti a. Tichuan,
min pe ta a, Vairengte atanga Tuipang chumi in hand-over na National
Highway pawisa a tam si chuan PWD te nen han maintain ila BRTF te ai
chuan a let engemaw ti in kan chak ang. Contractor lian kan pe ang a, PWD
chu a enkawltu an ni mai ang. Chu chu kalpui kan tum laiin, charge kan
inpek fel hmain kan sorkar a tla ta a, tichuan tuna kan hmuh chin zawng hi
a ni. Khawinge BRTF in an enkawl, khawi chin nge PWD-in an enkawl tih te
pawh, kei C.M. leh PWD changtu ber pawh hian kum 10 opposition-a MLA
pawh niloa kan awm chinah, a kawng dinhmun kha ka la hre kim hman
hauh lo mai a. Chief Engineer-te nen pawh darkar khat pawh kan la inkawm
hman lova. Amaherawhchu tunah chuan central-ah pawisa vaibelchhe nuai 23
Plan leh Non- Plan-ah a awm a, chumi chu state leh UT-in kan hman tura
duan a ni. Chumi hmang leh keimahni state budget hmang chuan kan kalkawng
chu theihtawpin project liana kal kan tum a, tun thal lo awm turah phei chuan
kawngpui ropui tak han project ngaihna a awm lo va, kan tih theih chu a pot
hole leh a chhe zual thawm tal kha kumina budget kuang bang hi la khawmin
kha tal kha fur laia tlan theih turin hnapuia kan neih ngawt loh chuan tihngaihna
aawm lo a ni. Chuvangin, khatiangte nen khan kawng pawh kan ti a, mahse

Zoram kawng hi tuna kan hmuh dan chuan kan black top a, bitumen, alkatra

hmanga tih hi chu fur natna hmunah chuan tih chi niin kan hre lova, concrete
system-a kal tha in ka hria a. Chuvangin, hei hi project kan tum a ni a, a let
pawhin a man to mahse kum 20, kum 30 daih tura ngaih a ni a, keini pawhin a
tlo zia kan hmuh hlawm hi. Hetiang hian concrete cement, concrete-a kalpui hi a
theih ang chin chin hi kan tum a, hei hi tui a huat loh avangin kawng tlo kan

neih theih nan tih kan tum.

Engpawhnise, Pu Speaker, ka sawi sei lutuk ang e. Thil dang tam tak
sawi tur awm mahse heta ka han sawi, Governor-in a sawi point tam tak tih
zingah hian sawi belh tur a tam khawp mai, sawi tur a tam a, sawi loh a tam
bawk a, a enge tam ang tiin ngaihtuah tham a ni bawk a. Engpawhnise, kum
nga term Pathian leh mipuite zarah he House-ah hian kan sorkar hian kan nei
turah ngai ila, thil dang zawng zawng chungchangah te pawh kan che rang
khawp a, Inrinniah thutiam kan la a, working day hmasa ber chu Thawhtan a
ni a, a tuk Thawhlehniah Cabinet-in Zu khapna hi kan han tan a ni a, a ngaih
pawh kan ngai pawimawh a, kohhran-te leh NGO te pawhin tha an ti a, hei hi
chu theihtawpin kan phurrit puia hi sut kan tum a ni. Engpawhnise, Pu
Speaker, sawi sei lutuk pawh a tha lova, khang kan sawi zawng zawngte kha
Governor-in a hmawr engemaw a rawn hai lan eng emaw zat ka sawi ang khan
Department 44 awm zingah tlem azawng a rawn tarlang det det chauh a ni e.
Amaherawhchu, heti chung hian heng zawng zawngah hian kan Governor
thusawi sorkar hmasate thil tih tawh fakna pawh a awm a, hma lak lehna tur
pawh a awm a, sorkar lo kal leh turin a tih tur te pawh a awm a ni. Tichuan
vawiin hi tu te tan pawh a lawmawmin a thain ka hria a, chuvangin motion of

thanks/lawmthu sawina kha pass tlang thei ila a lawmawmin ka ring. Ka lawm e.

SPEAKER : Tunah chuan motion neitu Pu Vanlaltanpuia, Lunglei

North bialtu zahawm tak sawi fiah ngaite sawi fiaha wind-up turinilo sawm ang.

PU VANLALTANPUIA : Pu Speaker, ka lawm e. He House
zahawmtaka ka motion rawn putluh kan Governor zahawmtak thusawia
lawmthu sawina ka rawn putluh chu House-in an chai a, keini i dinglama thu
hote pawh kan Leader, a tawpa thusawi nen khan sawm leh pathumin kan sawi
a; tin, i vei lama thu ho te khan leader tiamin a tawpa thusawite nen a vaiin
sawm leh pakhatin an sawi a, a in balance tha khawp mai, heti zat hian kan
sawi a. Vawiina ding ho te hi ka han hawi kual a, i veilama thu hote pawh

experience tha tak tak neite an thu kual a, chungte chuan rawtna tha zawk an

rawn sawi chhuah te pawh a awm a, sorkar tharin a ngaihpawimawh tur thil
tam tak te pawh an rawn sawi chhuak a, kan lawm hle a, a sawitu zawng
zawngten thahnem ngai takin Zoram tana tha tur nia an hriat te sawi chhuah a
ni kha a lawmawm ka ti a. Pu Speaker, khalaiah khan research paper te kan
han ziak a, a ziah tirh laiin a concept kan ti a, a thupui tur enge a hawi zawng ni
ang le tih lantirna ang chauhin Governor speech-ah hian kan SEDP sorkar
programme turte pawh rawn lantir zauh a ni a. In kan sa a, hei hi a beam a ni a,
hei hi a ban a ni, tia a structure kan lan tir ang mai khan, kan SEDP-a a reflect chin
chu hei hi a structure a ni e tih ang chauh kha a ni a. A chhungah hian enge la awm
dawn, a decoration te hi eng tin nge kan tih dawn? Nu berin eng parda nge a zar
dawn tihte kha chu a hnua thil lo la kal tur a ni a. Chuvang chuan Pu Speaker, kan
sorkar tharin a hawi zawng tur thil pawimawhho tarlan a ni kha a lawmawm ka ti a.
Chung zingah chuan Education policy thar kan duan turte pawh sorkar-in a ngai
pawimawh hle a, a thutiamah din a tum hle a ni tih lantir nan zirtirtute pawh quality
enhancement neih theihna turin an hlawh tang 3,500 lakh lai mai nimin maiah
release a lo ni ta a. SSA zirtirtute, CSS leh elementary leh general education-a
zirtirtu zawng zawng te leh Grant-in-Aid School zawng zawng ten an nupui fanaute
nen hlim taka Christmas an hman theihna turin he sorkar hian a ngaihtuah nghal a ni

tih a lang a.

Tin, kan sorkar hian rehabilitation kan tih, nun kawng tha lo ah te, nun
kawng tleu laklawh tawhte tan pawh inenkawlna tha a buatsaih dawn a ni.
Rehabilitation lam a ngai pawimawh dawn a ni tih entir nan kan sorkar tuk atangin
sorkar zu zawrhte pawh tih tawp a lo ni ta hi he sorkar ruangam tur a lantir niin ka

hria a, ka lawm hle a ni.

Pu Speaker, ka sawi tak ang khan SEDP a kan Governor in a rawn lantir ho-
ah hian kan ramah hian thil inrem lo tak tak thil tam tak hi a awm tawh a. Thil sang
tak tak leh kan nula tlangval ten iphone te an ken tawh laiin kan kawngpui neihte a
inmil lo em em a, mismatched thil tam tak kan ramah hian a awm a. Chutiang
chuan kan sorkar-in SEDP a kalpui tur hi chu bul tanna policy, mi fa ten vanah
space station te nei a, a kum khat tel chuang chuangte an awm theih tawh laiin, keini
kawng erawh chu damdawi in panna kawngah inphurh hlumte a la ni a, kan nula
tlangvalten international standard an neih tawh laiin. Chu chu kan ram dinhmun a ni

a. Chu chu he SEDP hmang hian bul tanna tha leh dik tak siam tum a ni a.

Tin, mi retheiten lei rem an rah theihna turin, pachhia leh sawipuitu nei lo ten
dinhmun tha an neih theihna turin he SEDP hmang hian chawikan tum a ni a. Chumi
tih lanna kawngah pawh chuan tuna MGNREGS-a Job Card holder mi 1,93,000 te
tan tuna kan sorkar thar hian ni 4 inhlawhna Christmas present atan a han release leh
te hi mipui tana luan chhuahna lantirna a niin ka hria. Pu Speaker, ka lawm hle a ni.
Heng ka rawn sawi tak zawng zawng atang hian Pu Speaker, kan Governor speech
atanga lawmna Motion ka rawn putluh hi he House zahawmtak hian min pass pui

turin i hnenah ka rawn chhawp chhuak leh a ni e. Ka lawm e.

SPEAKER : Aw le, Motion neituin he Motion hi pawmpui turin House a
rawn ngen a. Tichuan, Lunglei ‘N’ bialtu member zahawmtak Pu Vanlaltanpuia’n
Governor thusawi lawmthu sawina Motion a rawn putluh, “That the Members of the
Mizoram Legislative Assembly assembled in this session are deeply grateful to the
Governor for the address which he has been pleased to deliver to the Assembly on
the 19™ December, 2018” hi House-in a pawm a ni tih rem ti zawngin ‘rem ti’ ti
rawh u le. (MEMBERS : Rem ti) Rem ti lo kan awm em. Rem ti lo kan awm lova,
tichuan, he lawmthu sawina Motion Pu Vanlaltanpuia rawn putluh hi House in

lungrual takin a pawm a ni tih ka puang e.
Pu VANLALTANPUIA : Pu Speaker, ka lawm e.

SPEAKER : Aw le, FEighth Mizoram State Legislative Assembly
thutkhawm hmasa ber chu ni thum awh tura ruahman a nih angin tluang takin kan
hmang zo dawn ta a. Kan thutkhawm hi ni hmasa berah Pu Er. Lalrinawma, Protem
Speaker kaihhruainain member thlan thar ten rinawmna thutiam leh election of
Speaker neih a ni a, Member duhawm takte duhsakna zarah chuhtu awm lovin

Speaker atan thlan ka lo ni ta a, ka lawm hle a ni.

Thutkhawm ni 2-na ah chuan Mizoram Governor zahawm takin House a
address a, Governor address chungchangah Pu Vanlaltanpuia’n motion of thanks a
putluh chu Pu Lalrinsanga Ralte-in a second a. Thutkhawm ni thumnaah Pu
Zoramthanga, House Leader zahawmtakin former Prime Minister of India Pu Atal
Bihari Vajpayee leh MLA lo ni tawh Pu Chawngzuala leh Pu S.Laldingliana te
sunna leh an chanchin tawi sawina hun a hman bakah a hnuaia member te hian hun
an hmang a, chumi hnuah minute khat ngawi renga din a ni a. Chunga thu sawi tute
chu : Pu Lalduhoma, Pu Zodintluanga Ralte, Pu BD Chakma, Pu K.Pachhunga, Pu
Tawnluia Deputy Chief Minister, Dr.R.Lalthangliana Minister, Pu Lawmawma

Tochhawng te an ni a.

Tin, Election of Deputy Speaker programme duan a nih angin neih a ni a,
Er.Lalrinawma chuhtu awm lovin Deputy Speaker, Mizoram State Legislative
Assembly atan thlan a ni bawk a. Motion of thanks Governor Address

chungchangah member engemawzatin an sawi hnuah lungrual taka pawm a ni a.

Pathian zarah leh hotute min duhsakna avangin Speaker, Mizoram State
Legislative Assembly atan min han dah a, he House hnathawh leh kaihhruainaah ka
thawhpui member puite leh official te tawiawmna leh min fin chhuah zel turin ka

ngen tak meuh meuh che u a.

Tunah chuan kan tih turte kan lo zo ta a. Kan hriat theuh angin kan hma
lawkah kan hun pui ber Krismas leh Kum thar kan hmachhawn a, he hun pui hi
hlim taka in hman theuh theih nan duhsakna ka hlan theuh che u a ni. Tunah chuan

kan session kan lo zo ta a.

The House is adjourned sine die. 4:50



